
30. juli 2013                                                                                                         UKA 2013/111 

 

Kalaallit Nunaanni ilinniartitaanermut inuussutissarsiutinillu siunnersuisarneq pillugu 

Namminersorlutik Oqartussat inatsisaat nr. xx, xxxx-meersoq 

 

Kapitali 1 

Siunertaa nassuiaatillu 

 

  § 1.  Kikkulluunniit ilinniarnissaq inuussutissarsiummillu ingerlataqalernissaq 

siunertaralugu akeqanngitsumik pitsaassusilimmillu ilitsersorneqarsinnaaput. 

  Imm. 2.  Ilitsersuisarneq pingaartumik inuusuttunut tunngatinneqassaaq, takukkit §§ 19-23. 

  Imm. 3.  Ilitsersuisarneq ilinniakkanik taamaatitsiinnartarnerit allanillu toqqaaqqittarnerit 

pinaveersaartinnissaannut aammalu ilinniartut ataasiakkaat ilinniartulluunniit ilinniakkamik 

toqqaakkaminnik ilinniakkanik inuttullu annertunerpaamik pissarsiaqarlutik 

naammassinnittarnissaannut annertunerpaamik tapersiissaaq. 

  Imm. 4.  Ilitsersuisarneq aamma ataasiakkaat namminneq paasissutissanik 

ujarlersinnaanissaannut atuisinnaanerannullu tapersiissaaq, tassunga ilanngullugit qarasaasiaq 

atorlugu paasissutissanik ilitsuinersarnermillu neqeroorutit, ilinniagaq pillugu, ilinniarfiit 

siunissamilu suliffissat. 

 

  § 2.  Ilitsersueriaatsit imm. 1-7-imi taaneqartut ingerlanneqartassapput ilitsersueriaatsinut 

assigiinngitsunut immikkut piumasaqaatit ataqqillugit: 

1)  Ilinniagaqarneq pillugu ilitsersuineq tassaavoq ilitsersuineq ilinniagassamik 

ilinniaqqinnissamilluunniit toqqaanissamut tunngasoq. 

2)  Inuussutissarsiutinut ilitsersuisarneq tassaavoq ilitsersuineq inuussutissarsiummik 

toqqaanissamut tunngasoq, tassunga ilanngullugit ilinniareernerup kingorna 

inuussutissarsiuteqalersinnaanerit, allamik inuussutissarsiuteqalerneq suliffeqarnerlu aamma 

suliffissaaleqinermi suliffeqarneq. 

3)  Naammassinninnissamut ilitsersuineq tassaavoq ilinniartut ilinniagaqartulluunniit 

ilinniakkamik pineqartumik naammassinnissaat siunertarlugu ilinniagaqarnerup ingerlanerani 

ilitsersuineq. 

4)  Ingerlaqqeriarnissamut ilitsersuisarneq tassaavoq ilinnigaqarnermit 

ilinniagaqaqqinnissamut ikaarsaariarnermut atatillugu aamma ilinniaqarnermit 

suliffeqalernermut atatillugu ilitsersuisarneq. 

5)  Inunnik ataasiakkaanik ilitsersuisarneq tassaavoq inuit ataasiakkaat immikkut 

ilitsersorneqartarnerat. 

6)  Ataatsimoortunik ilitsersuisarneq tassaavoq eqimattanik piffissami ataatsimi 

ilitsersuisarneq. 

7)  Ujartuilluni ilitsersuisarneq tassaavoq kaammattorneqarani innuttaasunut ataasikaanut 

saaffiginnilluni ujartuilluni ingerlatsinikkut ilitsersuisarneq. 

Kapitali 2 

Akisussaaffik aaqqissuussaaneralu 

 

Qitiusumi akisussaaffik 

 

  § 3.  Naalakkersuisut makku isumagissallugit pisussaapput: 

1)  ilitsersuisarneq nalilersortassallugu ineriartortissallugulu,  

2)  ilitsersuisarneq ataqatigiissassallugu,  

3)  ilitsersuisarneq pillugu paasissutissiisassallutik,  

4)  ilitsersuisarnermi atortut suliarissallugit siaruartissallugillu,   

5)  ilitsersuisartut ilinniartittassallugit ilinniarteqqittassallugillu,  

6)  sumiiffinni ilitsersuisarfinnut tunngatillugu ilitsersuisarneq,  

7)  misilittakkanik ilisimasanillu paarlaasseqatigiittarneq, aammalu 

8)  attaveqarfigeqatigiittarnermik pilersitsineq tapersersortassallugu.  

 

  § 4.  Ilitsersuisarneq pillugu paasissutissiisarnermut atatillugu, takuuk § 3, nr. 3, 

ilitsersuisarneq pillugu  quppersakkap pilersinnissaa ingerlannissaalu Naalakkersuisut 

isumagissavaat. Ilitsersuisarneq pillugu quppersagaq sumiiffinni ilitsersuisarfinni 

ilinniarfinnilu ilitsersuisartunut, ilitsersorneqarusuttunut allanullu ilinniarneq 

inuussutissarsiuteqarnerlu pillugit paasissutissinneqarnissamik kissaateqartunut internetikkut 

paasissutissiisarnermi ilitsersuisarnermilu sakkussaq. 

  Imm. 2.  Ilitsersuisarnermi quppersagaq Kalaallit Nunaani avataanilu ilinniarfiusinnaasut 

pillugit ilinniakkat ataasiakkaat sumut atorneqarsinnaanerannik piffissanilu 

aalajangersimasuni suliffeqarneq pillugu paasissutissanik imminnut 

sanilliunneqarsinnaasunik imaqassaaq. 

  Imm. 3.  Ilitsersuisarnermi quppersagaq pillugu malittarisassanik annertunerusunik 

Naalakkersuisut aalajangersaasinnaapput. 

 

  § 5.  Attaveqaqatigiittarnermik pilersitsinermut atatillugu, takuuk § 3, nr. 8, nuna 

tamakkerlugu attaveqaqatigiiffiusartup pilersinnissaa Naalakkersuisut isumagissavaat, 

tamatumani sumiiffinni ilitsersuisarfiit, ilinniarfiit, kattuffiit, peqatigiiffiit il.il. pissutsit 

ilinniartitaanermut inuussutissarsiutinullu pingaaruteqartut tamaasa pillugit isummaminnik 

saqqummiisinnaallutik, oqallissinnaallutik nalilersuisinnaallutillu. 

  Imm. 2. Nuna tamakkerlugu attaveqaqatigiiffiusartoq pillugu malittarisassanik 

annertunerusunik Naalakkersuisut aalajangersaasinnaapput. 

 

  § 6.  Suliassat §§ 3-5-mi aamma § 8-mi taaneqartut taakkuluunniit ilaat pillugit nuna 

tamakkerlugu ilitsersuisarfimmik Naalakkersuisut pilersitsisinnaapput. 

 

  § 7. Ilitsersuisarnerup ineriartorteqqinnissaa pillugu Naalakkersuisunut ilitsersuisarnissaq 

siunertaralugu Kalaallit Nunaanni Ilitsersuisarneq pillugu Siunnersuisoqatigiit 

Naalakkersuisut pilersissavaat. 

  Imm. 2.  Siunnersuisoqatigiit inunnik tallimanik ilaasortaqassapput, taakkulu tamanna 

pillugu innersuussisoqareerneratigut, takuuk imm. 3, inuttut namminneq 

piginnaasaqarnermikkut piffissamut ukiunut sisamanut Naalakkersuisunit 

toqqarneqartassapput.  

  Imm. 3.  Ukua tamarmik ilaasortaatitassaminnik ataatsimik innersuussissapput: 

1)  Sulisitsisut kattuffii. 

2)  Sulisut kattuffii. 

3)  Ilinniagaqartut kattuffii. 

4)  KANUKOKA. 

5)  Ilinniarfiit. 

  Imm. 4.  Kattuffiit suliaqarfiillu innersuussisut isumaqatigiillutik ilaasortassamik ataatsimik 

innersuussippata taanna toqqarneqassaaq. Innersuussineq pillugu 

isumaqatigiinngittoqarnerani, innersuussat akornanni ilaasortassamik Naalakkersuisut 

toqqaasassapput. 

  Imm. 5.  Siunnersuisoqatigiinni ilaasortat akunnerminni siulittaasussaq toqqartassavaat. 

  Imm. 6.  Siunnersoqatigiit suliassaat pillugit malittarisassanik Naalakkersuisut 

aalajangersaasinnaapput, tassunga ilanngullugu siunnersuisoqatigiit suleriaasiat. 

 

  § 8.  Kalaallit Nunaanni Ilitsersuisarneq pillugu Siunnersuisoqatigiit allatseqarnerat 

Naalakkersuisut isumagissavaat.  

  Imm. 2.  Kalaallit Nunaanni Ilitsersuisarneq pillugu Siunnersuisoqatigiit ataatsimiinneranni 

ilaasortat illoqarfitsik qimallugu ataatsimiigiartariaqartillugit, Inatsisartuni, 

Naalakkersuisunilu il.il. ilaasortat akissarsiaat il.il. pillugit Inatsisartut inatsisaanni 

Inatsisartunut ilaasortanngitsunut akissarsiat tapisiallu pillugit malittarisassat malillugit 

ullormusiaqassapput angalanerannilu aningaasartuutat matussuserneqartassallutik.  

   

Sumiiffinni akisussaaffiit 

   

  § 9.  Kommunalbestyrelsip akisussaaffigaa kommunimi innuttaasunik ilitsersuisarneq 

isumagissallugu, takujulli § 10-mi. 

 

  § 10.  Ilinniarfiit akisussaaffigivaat ilinniartut ilinniakkaminnik naammassininnissaat 

ikaarsaariarnissaallu pillugit ilitsersuisassallutik. Ilinniakkanut pineqartunut malittarisassat 

malillugit ilitsersuineq ingerlanneqartassaaq. 

 

  § 11  Ilitsersuisarnerup ataqatigiissarnissaa, annertusarnissaa sammiveqarnissaalu 

siunertaralugit kommunini ilitsersuiffinnik pilersitsinissap ingerlatsinissallu isumaginissaat 

kommunalbestyrelsit pisussaaffigaat.  

  Imm. 2. Kommunip ilitsersuisarfiata inatsit naapertorlugu ilitsersuisarnermi suliassanik 

ingerlatsinermini suliffissarsiuussisarfiit pillugit Inatsisartut peqqussutaat malillugu 

kommunimi suliffissarsiuussisarfimmik suleqateqarnissaa kommunalbestyrelsip 

qulakkiissavaa. 

  § 12 Kommunip ilitsersuisarfiani ilitsersuisartut piginnaasaqartut illuni naleqquttuni 

iltsersuisarnermik neqerooruteqartarnissaat kommunalbestyrelsip isumagissavaa, takuuk 

imm. 2. 

  Imm. 2.  Inunnit Naalakkersuisunit akuerisaasumik ilinniartitsinermik ilitsersuisarnermillu 

ilinniagaqarsimasunit imaluunniit tassunga assingusumik iltsersuisinnaanermik 

piginnaasaqarnermik uppernarsaasinnaasunit ilitsersuisarneq ingerlanneqassaaq. 

Naalakkersuisut tamanna pillugu qinnuteqartoqareernerata kingorna akuerisinnaavaat, 

ilitsersuisarnerup inummit ilitsersuisarnermi allaanerusunik piginnaasaqartumit 

utaqqiisaasumik ingerlanneqarnissaa, ilitsersuisartoq pineqartoq Naalakkersuisunit 

akuerisaasumik ilinniartitsinermik ilitsersuisarnermillu ilinniarnermik ingerlataqarpat 

ilinniarnissamilluunniit pilersaaruteqarpat.  

 

  § 13.  Ilinniagaqarneq suliffeqarnerlu pillugit kommunalbestyrelsip anguniagaanut 

tunngatillugu ilitsersuisarnermik suliniutinillu siunnerfeqartitsinermik aqutsinermut 

atugassanik nuna tamakkerlugu paasissutissanut tunngavissanik pilersitsinissaq 

siunertaralugu inunnut ataasiakkaanut kommunalbestyrelsip ilitsersuisarnera pillugu 

innuttaasullu ilinniagaqarnermi suliffeqarnermilu killiffiat pillugu kommunalbestyrelsi 

nalunaarsuisassaaq Naalakkersuisunullu nalunaaruteqartassalluni. 

  Imm. 2.  Imm. 1-mi siunertat taaneqartut innersuussutigalugit ilinniarfiit, meeqqat atuarfii 

namminersortut, efterskolit højskolillu ilinniarfiit ilitsersuisarnerat pillugu paasissutissanik 

nalunaaruteqartarnissaannik Naalakkersuisut peqqusinnaavaat. 

  Imm. 3.  Imm. 1 aamma 2 naapertorlugu paasissutissanik nalunaarsuisarneq 

nalunaaruteqartarnerlu pillugit Naalakkesuisut malittarisassiorsinnaapput, tassunga 

ilanngullugu paasissutissat elektroniskinngorlugit nalunaarsortarnissaat 

nalunaarutigineqartarnissaallu piumasarineqarsinnaavoq. 

 

 

Kapitali 3 

Ilitsersuisarnerup aaqqissuunneranut ingerlanneqarneranullu sinaakkutit 

 

  § 14.  Ataqqinninneq, naligiissitaaneq, ammasuuneq tatiginninnerlu aallaavigalugit 

ilitsersuisarneq ingerlanneqartassaaq aammalu ataasiakkaat soqutigisaat inuttullu 

piginnaasaat ilanngunneqartassallutik, tassunga ilanngullugit aqqissuussaanngitsumik 

piginnaasat, maannamut ilinniagaqarsimaneq suliffeqarsimanerlu, kiisalu ilinniarsimasunik 

sulisoqarnissamik inuussutissarsiortullu namminersortut pisariaqartitaattut ilimagisat. 

 

  § 15.  Ilitsersuisarneq aaqqissuunneqartassaaq ingerlanneqartassallunilu paasissutissat, 

ilinniartitsineq, ingerlatat inunnillu ataasiakkaanik oqaloqateqarneq ataqatigiissillugit. 

  Imm. 2. Ilitsersuisarneq imatut aaqqissuunneqartassaaq ilitsersuinermi 

ataqatigiissitsisoqarluni, siuariartortitsisoqarluni assigiinngiiaartitsillunilu, tassunga 

ilanngullugit ilitsersorneqartup nammineq piginnaasani pillugit qisuariarnissaa aammalu 

ilinniakkamik inuussutissarsiummullu toqqaanermut tunngatillugu periarfissat qulakkeerlugit. 

 

  § 16.  Ilitsersuisarnermi neqeroorutit ataasiakkaat ataqatigiissarneqassapput, taamaalilluni 

ilitsersuisarnermi ingerlatat imminnut atassallutik, tassani tamat ilitsersorneqarnissamik 

pisariaqartitaat annertunerpaamik qulakkeerneqassallutik. 

 

  § 17.  Ilitsersuisarneq immikkoortut ilinniarfiillu soqutigissaannut atatinneqassanngilaq. 

 

 

Kapitali 4 

Ilitsersuisarnermi suliassat 

 

Tamanut tunngasut 

 

  § 18.  Ilitsersuisarnerni suliassat makkuupput: 

1)  Kalaallit Nunaanni ilinniarfissatigut periarfissat pillugit ilitsersuineq,  

2)  Kalaallit Nunaata avataanni ilinniarfissatigut periarfissat, tassunga ilanngullugit 

Danmarkimi, 

3)  suliffeqarneq suliffeqarnermilu ingerlatsineq pillugit ilitsersuineq,  

4)  aningaasaqarniarnermi pissutsit pillugit ilitsersuineq, tassunga ilanngullugit 

ilinniagaqarnersiuteqarneq aamma qinnuteqarnermi immersugassat immersorneqartarnerat   

5)  ineqarnermi pissutsit pillugit ilitsersuineq, aamma  

6)  inuttut tarnikkullu pissutsit pillugit ikiorserneqarnissaq pillugu ilitsersuineq. 

7)  ilinniagaqarnermik aallartitsinermut qinnuteqarnermullu atatillugu 

ilinniagaqarnersiutinillu qinnuteqartarnermi periutsit pillugit ilitsersuineq.  

  Imm. 2.  Ilitsersuinermi suliassat pillugit Naalakkersuisut annertunerusunik 

malittarisassiorsinnaapput. 

 

Inuusuttunut ilitsersuineq 

 

  § 19.   Inuusuttunut 18-it tikillugit ukioqartunut ilitsersuisarneq pillugu kommunini 

atuarfeqarfiit, kommuninilu ilitsersuisarfiit ingerlaavartumik suleqatigiittarnissaat 

kommunalbestyrelsit qulakkiissavaat. 

  Imm. 2 Imm. 1 malillugu ilitsersuinermut atatillugu sumiiffinni ilitsersuisarfiit kommunini 

atuarfeqarfiit, meeqqat atuarfii namminersortut, efterskolit højskolillu aamma ilinnarfiit 

ikaarsaariarneq pillugu ilitsersuinerisa piareersarneranni ingerlatsinerannilu ikiuutissapput. 

  Imm. 3.  Atuartut naammassisut pillugit meeqqat atuarfiisa iliuusissatut pilersaarutaat 

suliarineqarnikut assilinerannik kommunini ilitsersuisarfiit tigusaqarnissaat atortullu 

ilitsersuinermi atugassat pisariaqartut, tassunga ilanngullugit atuartut ataasiakkaat 

atuarnermik naammassinermut uppernarsaataat karakterillu pillugit paasissutissat, 

kommunalbestyrelsit qulakkiissavaat. 

  Imm. 4. Atuartunut atuarnermik naammassinnittunut iliuusissatut pilersaarutit meeqqat 

atuarfianni suliarineqartut assilinerannik ilinniarnertuunngorniarfiit, inuussutissarsiutinut 

ilinniarfiit imaluunniit qitiusumik ilinniarfiit tigusaqarnissaat kommunalbestyrelsit 

qulakkiissavaat. 

 

  Imm. 5.  Kommunini atuarfeqarfiit kommuninilu ilitsersuisarfiit suleqatigiinnerat pillugu 

aamma ilinniarfiit kommuninilu ilitsersuisarfiit suleqatigiinnerat pillugu Naalakkersuisut 

annertunerusunik malittarisassiorsinnaapput, tassunga ilanngullugit ikaarsaariarnermi 

ilitsersuisarnerup piareersarnera ingerlanneralu pillugit suleqatigiinneq pillugu. 

 

  § 20.  Atuarfiit ilinniarfiillu aamma kommunini ilitsersuisarfiit inuusuttunut immikkut 

ilitsersorneqaratik ilinniarnermik aallartitsinissamik ingerlatsinissamillu 

inuussutissarsiormilluunniit toqqaanissamik ajornartorsiuteqartunut 

ajornartorsiuteqartussanulluunniit siunnerfeqartumik ilitsersuisassapput.  

  Imm. 2.  Inuusuttunut meeqqat atuarfiannit assigisaanniilluunniit atuartussaatitaanermik 

naammassillutik atuarunnaarsimasunut, ilinniarnermik inuussutissarsiummilluunnit 

aallartitsisimanngitsunut imaluunniit ilinniagaqarnermik unitsisisamasunut ujartuilluni 

ilitsersuisoqartassaaq. 

  Imm. 3.  Inuusuttut kissaatigisaat ilitsersuinermi pitsaassusilerneqassapput, inuusuttullu 

nammineerlutik angerlarsimaffiillu suleqatigigalugit ilinnigassamik inuussutissarsiutissamillu 

toqqaasinnaalersinneqassallutik. 

  Imm. 4.  Inuusuttunut 18-it inorlugit ukiulinnut ilitsersuinermi ilitsersuineq imatut 

aaqqissuunneqartassaaq angajoqqaatut oqartussaassuseqartut ilitsersuinermi inuusuttullu 

ilinniarnissamik pilersaarusiorneranni peqaatinneqarlutik. 

  Imm. 5.  Ilitsersuisarnerup imarisassaa, aaqqissuunneqarnera piffissatigullu inissinneqarnera 

ataasiakkaat inissisimanerannut pisariaqartitaannullu naleqqussarneqartassaaq. 

 

  § 21.  Kommunit ilitsersuarsarfii ilitsersuinermut atatillugu inuusuttoq 18-it inorlugit 

ukioqarpat meeqqallu atuarfianni naammasseriinnerup kingorna ilinniarnermik 

inuussutissarsiornermilluunniit allartitsisimanngippat imaluunniit inuussutissarsiornermik 

ilinniarnermilluunniit taamaatitsisimappat inuusuttut taakkununngalu angajoqqaatut 

oqartussaassuseqartut suleqatigalugit ilinniarnissamut iliuusissatut pilersaarummik 

suliaqassaaq. 

  Imm. 2.  Ilinniarnissamut iliuusissatut pilersaarummi atuartup iliuusissatut  pilersaarut 

meeqqap atuarfinni ilinniartitsisuni isumasioqatigalugit suliarisimasaa aallaavigineqassaaq, 

takuuk meeqqat atuarfiat pillugu Inatsisartut inatsisaat. Inuusuttunut meeqqat atuarfiannit 

iliuusissatut pilersaarusiorsimanngitsunut ilinniarnissamut pilersaarutip sapinngisamik 

inuusuttup taamanikkut atuarfigisimasaa peqataatillugu suliarineqarnissaa sumiiffimmi 

ilitsersuisarfiup qulakkiissavaa. 

 

  § 22.  Ilinniarnissamut pilersaarummi inuusuttup siunissami ilinniagassatut toqqagaani 

anguniagassat aalajangersarneqassapput, tassunga ilanngullugit anguniakkat angunissaannut 

piumasaqaatit.  Ilinniagassatut toqqagassatut kissaatigisap piviusunngortinneqarnissaanut 

tunngatillugu inuusuttup suliamik ingerlatsinermi inuttullu piginnaasaasa ineriartortinnissaat 

siunertaralugu ingerlatassanik aalajangersimasunik ilinniagaqarnissamut iliuusissatut 

pilersaarummi aamma aalajangersaasoqassaaq. 

  Imm. 2.  Ilinniagaqarnissamut iliuusissatut pilersaarutip piviusunngortinnissaa pillugu 

aamma anguniakkat nutaat nutartikkalluunniit aalajangersarnissaa pillugu inuusuttoq 18-it 

ataallugit ukiulik tassungalu angajoqqaatut oqartussaasuseqartoq pisariaqartitsineq malillugu 

minnerpaamillu ukiumut ataasiarlutik oqaloqatiginissaat kommunit ilitsersuisarfiisa 

qulakkiissavaat. 

  Imm. 3.  Ilinniagaqarnissamut iliuusissatut pilersaarutit pillugit malittarisassanik 

annertunerusunik Naalakkersuisut aalajangersaasinnaapput, tassunga ilanngullugit 

pilersaarutit isikkui imarisaallu aammalu nangitseqqiisarneq pillugit. 

 

  § 23.  Kommunini innuttaasut inuusuttunut 18-it ataallugit ukioqartunut meeqqat atuarfianni 

naammassisimasunut aammalu ilinniagaqarnermik inuussutissarsiuteqarnermilluunniit 

aallartissimanngitsunut imaluunniit ilinniarnermik taamaatitsisimasunut angajoqqaatut 

oqartussaassuseqartut ilinniagassatut inuussutissarsiutitullu toqqagassat inuusuttunut 

neqeroorutigineqartut pillugit nalinginnaasumik ilisimatinneqarnissaat kommunini 

ilitsersuisarfiit isumagissavaat. 

 

 

Kapitali 5 

Aningaasalersuineq nakkutilliinerlu 

 

  § 24.  Ilitsersuisarnerni suliassanut aningaasartuutit suliassanik inatsisitigut pisussaaffeqartut 

akilissavaat. 

  Imm. 2. Kalaallit Nunaanni Ilitsersuisarneq pillugu Siunnersuisoqatigiit ingerlatsinerannut, 

takuuk § 8, imm. 2, aningaasartuutit Nunap Karsiata ukiumoortumik tapiissutai atorlugit 

akilerneqartassapput. 

 

  § 25.  Inatsit naapertorlugu ilitsersuisarnermi suliassat ingerlanneqarnissaa pillugu 

Naalakkersuisut kommunalbestyrelsinut angusassat pillugit isumaqatigiissusiussapput.   

  Imm. 2.  Kommunit ilitsersuinermi anguniagassaat taakkununngalu piumasaqaatinik 

allaaserinninneq angusassat pillugit isumaqatigiissutini ilaassapput. 

  Imm. 3.  Angunigassat aalajangersimasut anguneqanngippata Naalakkersuisut kommuninut 

ataatsimoortumik tapiissutit ilanngarsinnaavaat.  

 

  § 26.  Kommunalbestyrelsit, ilinniarfiit, meeqqat atuarfii namminersortut, efterskolit 

højskolillu inatsit manna naapertorlugu aqutsinerat Naalakkersuisut nakkutigissavaat. 

  Imm. 2  Paasissutissanik inatsit naapertorlugu suliassat ingerlanneqarnissaannut 

pisariaqartunik kommunalbestyrelsit ilinniarfiillu Naalakkersuisut piumasaqarfigisinnaavaat. 

  Imm. 3.  Inatsisartut inatsisaanni uani siunertat ilanniippata kommunalbestyrelsit 

ilinniarfiillu misileraanissaat Naalakkersuisut akuerisinnaavaat. 

 

 

Kapitali 6 

Atuutilersitsinermut, ikaarsaariarnermut atorunnaarsitsinermullu aalajangersakkat 

 



 

10 

 

  § 27.  Inatsit 1. januar 2014-imi atuutilersinneqarpoq. Tassunga peqatigitillugu Kalaallit 

Nunaanni ilinniarnermut inuutissarsiutinillu ilitsersuineq pillugu Namminersornerullutik 

Oqartussat nalunaarutaat nr. 5, 3. september 1982-imeersoq atorunnaarsinneqarpoq. 

 

 

 

Namminersorlutik Oqartussat, xx. xx 2013. 

 

 

Aleqa Hammond 

 

 





30. juli 2013                                    UKA 2013/111 


 


_____________________  


EM 2013/111                                                 1 


IIKNN - Sagsnr.: 2012-076889  


 


Nalinginnaasumik oqaaseqaatit 


 


I. Aallaqqaasiut 


 


Siunnersuut suliarineqarpoq nalunaarusiaq una aallaavigalugu: ”Kalaallit Nunaanni ilit-


sersuisarneq pillugu nalilersuineq” juni 2011-meersoq aamma innuttaasut ilinniarsimasuune-


risa qaffasissusaat ilinniagaqarnissamullu kajumissuseqartinnerat qaffatsinniarlugu Naalaak-


kersuisoqatigiit isumaqatigiissutaanni anguniagassatut Naalakkersuisut anguniagaat. Tama-


tuma saniatigut siunnersuummi tunngavigineqarpoq, ilinniarnermik iluatsittilluni ingerlaqqin-


nissamut suliffissamillu toqqaanermut tunngatillugu ilitsersuisarneq tunngaviusut ilagigaat. 


 


Ilitsersuisarnerup nalilersuiffigineqarnerani siunertaavoq kingorna inassuteqarsinnaanissaq 


qanoq iliorluni ilitsersuisarnerup pitsanngorsarneqarnerusinnaanersoq pingaartinneqarne-


rusinnaanersorlu. Nalunaarusiami inassuteqaataasimasut naapertorlugit siunnersuummi siu-


nertaavoq ilinniagaqarnermi, inuussutissarsiuteqarnermik suliffeqarnermik ingerlatsinermik 


ilitsersuisarnermut inatsisitigut qulliunerusumik tunngaviit nutarterneqarnissaat, taakkununn-


galu ilaapput siunertaq akisussaaffiit, aaqqissuussaaneq ilitsersuisarnerillu aqqissuunneqarnis-


saanut ingerlanneqarnissaanullu sinaakkutit, aningaasalersuineq nakkutilliinerlu. Tassunga 


peqatigitillugu inassuteqaatigineqarpoq, ilinniarnernut, inuussutissarsiuteqarnernut, sulif-


feqarnermik ingerlatsinermut tunngatillugu ataatsimut qulliunerusumilluunniit ilitser-


sorneqarsinnaanermik pilersitsisoqassasoq, aammalu oqaatigineqarpoq ilitsersorneqarnissa-


mik saaffiginnissutinik ilitsersuinermillu qitiusumik nalunaarsuusiorfiup uppernarsaasiorfiullu 


pilersinneqarnissaat isumaliutigineqartariaqartut. Tamatuma saniatigut oqaatigineqarpoq ilin-


niarnerit akornanni ikaarsaariarneq pillugu ujartuilluni ilitsersuisarnermut sinaakkutinik piler-


sitsisoqartariaqartoq, aammalu Piareersarfiit ilinniarfiillu ataasiakkaat akornanni ilitsersuisar-


nermi suliassat agguataarnerannut tunngatillugu inatsisinik paasiniaanissamik pisariaqartits-


isoqartoq. 


 


Oqaatigineqartut ilitsersuisarnermi suliassanik ilitsersuisussaatitaanermillu kiisalu inuusuttut 


meeqqat atuarfianni naammassereernerminni ilinniarnernut suliffeqarnermullu peqataasar-


nerannik nalunaarsuisarneq ataatsimut saqqummiunneqannginnerat tunngavigalugu isigi-


neqassapput. Aammattaaq ilitsersuisarneq pillugu nalunaarusiami ilanngunneqarpoq  Kalaallit 


Nunaanni ilinniarnermut inuussutissarsiutinillu ilitsersuineq pillugu Namminersornerullutik 


Oqartussat nalunaarutaani nr. 5, 3. september 1982-meersumi siunertami ilitsersuisarnermi 


ataqatigiissakkamik neqeroorutaanerisa pivisunngortinneqarsimanerat ilimagineqanngitsoq. 

Ilanngullugu naalakkersuisooqatigiit isumaqatigiissutaanni allaqqasoqarpoq, inuusuttut 


meeqqat atuarfianni naammassisimasut aammalu suliffeqalersimanngitsut ilinniagaqalersi-


manngitsulluunniit pillugit immikkut iliuuseqartoqartariaqartoq. 


 


Tamatuma saniatigut meeqqat atuarfianni naammaassereernerup kingorna ujartuilluni ilit-


seruisarnerup ineriartorteqqinneqarnissaanut tunngatillugu kommunini suliassat isiginia-


rneqarnikorujussuupput, tamannalu kommunini arlalinni ullumikkut ingerlanneqalereersimal-


luni. 


 


Tassunga peqatigitillugu paasineqarpoq inuusuttut amerlassusiisa katitigaanerisalu ineriartor-


nerannik kiisalu inuusuttunut taakkununnga tunngatillugu iliuutsini angusat qitiusumit ataa-


vartumik malinnaavigineqarnissaannik pisariaqartitsisoqartoq, tamannalu ujartuilluni ilit-


sersuisarnermik ilaneqassaaq.  Tamakkua inuusuttut ilinniagaqarnersut, suliffeqanersut 


imaluunni Piareersarfinni piginnaasanik annertusaanersut qulliunnerusumik paasissutissanik 


katersuinissamik pisariaqartitsineq annertusarsimavaat. 


 


Tamatuma saniatigut manna tikillugu ilitsersuisarnermik ingerlatsineq pisuni allani apeqqu-


serneqartarpoq, tassunga ilanngullugu pingaartumik inuusuttut siunissalimmik ilinniagaqaler-


nissaasa inuussutissarsiorlutilluunniit sulilernissaaasa qulakkeernissaa siunertaralugu meeqqat 


atuarfiata inuusuttullu ilinniarfiisa akornanni ataqatigiissitsinnginnermut tunngatillugu. Aki-


leraartarnermut Atugarissaarnermullu Isumalioqatigiissitaq assersuutigalugu inassuteqaa-


teqarpoq meeqqat atuarfianni ilitsersuisussaatitaaneq atuartut ilinniagaqarnermik aallartitsine-


rannut ataavartumilluunniit suliffeqarlernerannut atuutissasoq. Kisiannili meeqqat atuarfianni 


atuartunut ilitsersuisussaatitaaneq pissutsit pissutigalugit salliutillugu atuartunut atuarfimmi 


naammassisunut taamaallaat atuuppoq, taamaalilluni meeqqat atuarfiata ilitsersuisussaatitaa-


nera meeqqat atuarfiata atuartitsisussaatitaaneranut atalluni. 


 


Ilanngunneqassaaq, Kommuneqarfik Sermersooq-mi suliffeqarfiit, suliffeqarnermi kattuffiit 


pisortanilu oqartussat peqataaffigisaannik piffissami 8.-9. oktober 2012-mi isumasioqatigiit-


toqarsimammat taaneqartumik Inerik, aammalu tassunga atatillugu ilaatigut Piareersarfiit 


inatsitigut aalajangersaaffigineqarnissaannik kissaateqarnermik saqqummiussisoqarpoq. 


 


2. Inatsisissatut siunnersuummi immikkoortut pingaarnerit 


a) Inatsisit atuuttut 


Ilitsersuisarneq pillugu inatsit atuuttoq salliutillugu tassaavoq Kalaallit Nunaanni ilinniarner-


mut inuussutissarsiutinillu ilitsersuineq pillugu Namminersornerullutik Oqartussat nalunaaru-


taat nr. 5, 3. september 1982-imeersoq, taannalu Suliffeqarnermi innersuussisarneq il.il. pillu-


git Namminersornerullutik Oqartussat peqqussutaatigut nr. 10, 18. december 2003-


meersukkut ingerlateqqinneqarpoq. Ilitsersuisarnerup siunertaa eqqarsaatigalugu taanna 


nalunaarummi allaaserineqarpoq tassasoq ilinniagaqarnermik naammassinninnissamik inu-


ussutissarsiuteqarnissamillu ataasiakkaat piareersarnissaannut ingerlatsinissaannullu aammalu 







 


 3 


inuiaqatigiit sulisuni ilinniarsimasuni pisariaqartitsinerannut ikiuutaassasoq. Taassuma sania-


tigut ersippoq ilitsersuisoqartassasoq ataasiakkaat pisariaqartitaat piginnaasaallu isiginiarlugit, 


inuiaqatigiit pisariaqartitaannut naapertuuttumik sulianik ingerlatsivinni ingerlatsiveqarfinnilu 


taakku siunissamilu periarfissaannut tunngatillugu. Inuit ataasiakkaat taamaalilluni nammagi-


nartumik ilinniagaqarlutik suliffeqarlutillu inuiaqatigiinni inississinnaassapput. Tassunga 


peqatigitillugu ilinniagaqarnermik inuussutissarsiuteqarnermillu ilitsersuisarneq imatut nas-


suiarneqarpoq tamanut ataasiakkaanullu ilitsersuisarnerusoq, akerlianillu annertunerusumik 


nassuiarneqanngilaq tamanut ataasiakkaanullu ilitsersuisarneq qanoq paasineqassanersoq. 
 


Aammattaaq oqaatigineqarpoq ilitsersuisarnerit ataqatigiissarneqartariaqartut, taamaalilluni 


imminut atasumik neqeroorutitut saqqumissallutik. Tamassuma saniatigut kommunini 


suliffeqarneq pillugu ataatsimiititaliat ataanni ilitsersuisarneq pillugu ataatsimiititaliat su-


liassaasa aaqqissuunneqarnerat pillugu aalajangersakkat nalunaarummi ilaapput. Akerlianik 


assersuutigalugu ujartuilluni ilitsersuisarneq imaluunniit uppernarsaasiortussaatitaaneq pillu-


git aalajangersakkanik imaqanngilaq, aammalu ilitsersuisussaatitaanermi sinaakkutit aalajan-


gersarneqarnikuunatik. Tassunga peqatigitillugu nassuerutigineqartariaqarpoq ilitsersuisarne-


rup aaqqissuussaaneranik nalunaarummi allaaserinninneq maannakkut piviusunut tunngatillu-


gu naleqqukkunnaarnikuusutut isigineqartariaqartoq. 


 


Suliffeqarnermi innersuussisarneq il.il. pillugit Inatsisartut peqqussutaanni nr. 10, 18. Decem-


ber 2003-meersumi § 5, imm. 2-mi ersippoq inuussutissarsiuteqarneq ilinniagaqarnerlu pillu-


git ilitsersuinermi inuussutissarsiummik ilinniagassamillu toqqaanermi ikiuunneq ilaasoq. 


ilitsersuisarnermik nassuiaanivimmik aalajangersagaq imaqarnersoq imaluunniit inuussutis-


sarsiutit ilinniagaqarnerlu pillugit ilitsersuisarnermik aalajangersakkami annertunerusumik 


allaaserinnittoqarnersoq nalorninartutut isigineqartariaqarpoq, taassuma saniatigut 


ilitsersuisarnermuit tunngatillugu siunertaq pillugu aalajangersakkamik Inatsisartut 


peqqussutaat imaqanngilaq. Aammattaaq Inatsisartut peqqussataanni § 5, imm. 1-imi ersippoq 


suliffissarsiortunut inunnullu piginnaasanik annertusaanermi inuusuttulluunniit sullissineranni 


peqataasunut kommunalbestyrelsi ataasiakkaanut iliuusissatut pilersaarummik suliaqassasoq. 


Tassunga atatillugu iliuusissatut pilersaarutit taaneqartut pillugit annertunerusumik malittaris-


assiornissamut piginnaatitsissut ilanngunneqarnikuunngilaq. Tassunga peqatigitillugu siun-


nersuisarnerup aaqqissugaanera pillugu aalajangersakkat ataasiakkaat Inatsisartut 


peqqussutaanni aalajangersarneqarnikuupput. Taamaalilluni § 3, imm. 1-imi ersippoq kom-


munini suliffeqarnermi innersuussisarnerup isumaginissaa kommunalbestyrelsip pisussaaffi-


gigaa, tassunga ilanngullugit suliffissamik innersuussisarneq aamma inuussutissarsiuteqarneq 


ilinniagaqarnerlu pillugit ilitsersuisarneq. Taassuma saniatigut § 5, imm. 3-mi ersippoq 


peqqussut malillugu kommunalbestyrelsip suliassanik aqutsinermut ilitsersuisarfimmik 


suliffeqalernissamullu piareersarfimmik kommunalbestyrelsi pilersitsisinnaasoq. Tamassu-


mani aamma Piareersarfiit pilersinneqarniissaannut inatsisitigut pisinnaatitsisoqarpoq. 

Inatsisitigut inissisimanermi aammattaaq ilaavoq Namminersornerullutik Oqartussat nalu-


naarutaat nr. 17 ulloq 16. oktoberi 2007 Piareersarfinni qitiusumik ingerlatsiviit suliaminnik 


ingerlatsinerat il.il. naliliisarneq pillugu. Ilitsersuisarneq piginnaasanillu annertusaaneq pil-


lugu Piareersarfiit suliassaannut atatillugu kommunabestyrelsit nalunaarusiortussaatitaaneran-


nik aalajangersakkanik nalunaarut imaqarpoq. Piareersarfiit aningaasalersorneqarnerat kom-


munit tapersiinerisigut pisarpoq. Angusassat ilaat sullissinissaq pillugu isumaqatigiissutini 


Namminersorlutik Oqartussat kommunalbestyrelsillu akornanni isumaqatigiissutigineqartuni 


aalajangersakkat tunngavigalugit Namminersorlutik Oqartussat ingerlatsinermut tapiis-


suteqartarput. Kingullertut taaneqartoq Piareersarfiit ingerlatsinerannik ingerlaavartumik 


inaarutaasumillu nalilersuinissamik paasissutissallu taakku Namminersorlutik Oqartussanut 


nassiunnissaannut tassunga atatillugu pisussaaffeqarpoq. 


 


Paasissutissat taakku nalunaarut naapertorlugu Namminersorlutik Oqartussanut nalunaarutigi-


neqartut kommunit aamma Namminersorlutik Oqartussat akornanni sullissinissaq pillugu 


isumaqatigiissutinut tunngatillugu kommunit suliassanik ingerlatsinerannik Namminersorlutik 


Oqartussat nalilersuinerannut ilaapput. Kommunit sullissinissamut isumaqatigiissutinik ma-


linninnerannik naliliinermut atatillugu nalunaarut atuuppoq. Aammattaaq nalunaarummi er-


sippoq ingerlatsinermut tapiissuteqarnermi piumasaqaataasoq sullissinissaq pillugu siunerta-


nik taaneqartunik kommunit pineqartut malinninnissaat. Nalunaarusiornermi siunertaavoq 


akuttunngitsumik nalunaarusianik Namminersorlutik Oqartussat ingerlatitseqqiinissaat ilaati-


gullu suliassatut isumaqatigiissutaasut suliarinissaannut imaluunniit angusassatut isu-


maqatigiissutaasut anguneqarnissaannut tunngatillugu kommunit ajornartorsiuteqalerpata 


kommuninik oqaloqateqartarnissaq aammalu suliassatut isumaqatigiissutaasut kommunit suli-


arinerat Namminersorlutik Oqartussat paasisaqarnissaannik nalunaarutikkut qulakkeerneqar-


put. Tassunga peqatigitillugu nalunaarummi ersippoq paasissutissanut ilaatigut ilaasut kom-


munit ilitsesuinerisa annertussusiat aammalu iliuusissatut pilersaarutit suliarineqartut amerlas-


susiat. Tamassuma saniatigut naatsorsueqqissaarinermi paasissutissat arlallit nalunaarummi 


oqaatigineqarput, taakkulu aamma qitiusumik allaffissuarmut nalunaarutigineqartussaapput. 


Nalunaarutip immikkoorutaa tassaavoq, Piareersarfinnik nalunaarummi taaneqartunik pilersit-


sineq taamaallaat ”taamaaliorsinnaanermik aalajangersakkatut” taaneqartutut oqaasertaligaa-


nera, taamaammallu Piareersarfiit nalunaarummi taaneqartut pilersinissaannut ingerlannis-


saannullu kommunalbestyrelsit pisussaaffeqanngillat. Tamassumunnga pissutaavoq nalu-


naarut pisinnaatitsineq pillugu aalajangersagaq qaangerlugu atuutinngimmat, taannalu aamma 


Piareersarfinnik pilersitsineq ”taamaliorsinnaanermik aalajangersakkamut” killilerpaa, takuuk 


suliffeqarnermi innersuussisarneq il.il. Inatsisartut peqqussutaat pillugu allaaserineqartut 


qulaaniittut. 


 


Pingaartumik uppernarsaasiortussaatitaanermut tunngatillugu aamma taaneqarsinnaavoq 


Suliffeqarnermut, suliffissarsiortut ilinniagaqalerniartullu sulilersinneqartarnissaannut kiisalu 


Kalaallit Nunaannut suliartortartunut tunngasunik kommunalbestyrelsit paasissutissanik nalu-

naaruteqartarnissaat pillugu Namminersornerullutik Oqartussat nalunaarutaat nr. 20 19. no-


vembari 2007-imeersoq. Nalunaarummili ilitsersuineq pineqanngilaq, kisiannili inuit kikkut 


Piareersarfimmiinnersut pillugit paasissutissanik arlalinnik kommunalbestyrelsit nalunaaru-


teqartussaatitaapput. Paasissutissat pineqartut tassaapput ilaatigut inuit ataasiakkaat pisari-


aqartitaannut tunngatillugu ilitsersuinerup sammiveqartinnissaa siunertaralugu inuit ataasiak-


kat ilitsersorneqarnissamik pisariaqartitsinerannik paasiniaanissamut atorneqarsinnaasut. 


Nalunaarummili siunertaq pingaarneq tassaavoq suliffeqarneq pillugu qarasaasiami nalu-


naarsuiffiup Suliaq pilersinnissaanut nutartertarnissaanullu periarfissat killilersornissaat, 


taamaalillunilu ilitsersuineq toqqaannartumik pineqanngilaq. Nalunaarut pillugu ilaatigut 


Suliffissaaleqisunik sulilersitsiniarneq pillugu Inatsisartut peqqussutaanni nr. 14, 12. novem-


ber 2001-imeersumi pisinnaatitsisoqarpoq, tassanilu sulilersitsiniarnermi suliniutit inger-


lanneqarnissaat, ilinniagaqarnissamik neqerooruteqarneq aqqutigalugu sulilersitsiniarneq 


aammalu suliffissaaleqisut sulilersinniarneqartut pillugit kommunalbestyrelsit naatsor-


sueqqissaasiornissaat killilersorneqarput. Inatsisartut peqqussutaat ilitsersuinissamut erseqqa-


rissamik tunnganngikkaluartoq ilimagineqarpoq ingerlatat taaneqartut pillugit tassunga atatil-


lugu ilitsersuisoqarnissaa nalunaarummi ilaatinneqartoq. 


 


Aammattaaq taaneqarsinnaavoq Kommunini suliffissarsiuussisarneq suliffissarsiortullu kil-


lilersimaarneqarnissaat il.il. pillugit Namminersornerullutik Oqartussat nalunaarutaat nr. 40 


18. september 1990-imeersoq, nalunaarulli ilitsersuisarneq pillugu aalajangersakkanik ataa-


siakkaanik imaqaraluartoq tamassumunnga imaliinnarluni tunngassuteqanngilaq. Nalunaa-


rummi § 1-imi ilaatigut ersippoq Kalaallit Nunaanni suliffeqarnermi innersuussisarneq pillugu 


sulisitsisunut sulisunullu kommunalbestyrelsit ilitsersuissasut. 


 


Naggasiullugu ilinniartitaanerni assigiinngitsuni ilitsersuisarneq pillugu malittarisassat aala-


jangersarneqarnikuupput, taakkunanilu ilinniakkamik naammassinninnissamut ilitsersuisar-


nermik taaneqartartoq annertunerusumik isiginiarneqarpoq. Tamanna imatut paasineqassaaq 


ilianniakkat pineqartut naammassinissaat qulakkeerniarlugu ilitsersuinerit, kisiannili ilinniak-


kat aalajangersimasut qaangernagit. Akerlianik ikaarsaariarneq pillugu ilitsersuinermi 


pineqarpoq ilinniakkamiit ilinniakkamut allamut imaluunniit ilinniarnermiit suliffeqalernis-


samut ikaarsaariarneq pillugu ilitsersuisarneq. Ilinniarnermik naammassinnissaq pillugu ilit-


sersuineq innersuussinermut, siunnersuinermut il.il. ilinniakkamut aalajangersimasumut tunn-


gatillugu pisumut taamaalilluni killeqarpoq, aammalu ilitsersuineq taamaattoq ilinniakkap 


pineqartup naammassinisaanut ilitsersorneqartup pitsaanerpaanik atugaqarnissaaata qulak-


keeernissaanik pingaarnerpaatut siunertaqarluni. Ilaatigut Inuussutissarsiutinik ilinniartitsine-


rit aamma inuussutissarsiutinik ilinniartitsinerup iluani pikkorissaanerit pillugit Inatsisartut 


inatsisaanni nr. 10, 19. maj 2010-meersumi § 20, imm. 2, oqaaseqatigiit siullianni ersippoq 


ilinniartut ilinniagassamik inuussutissarsiutissamillu toqqaanissaat pillugu ilitsersorneqarnis-


samik neqeroorfigineqassasut. Aalajangersakkamut oqaaseqaatini ersippoq ilinniarnerit inuus-


sutissarsiutillu tamanut tunngasut pillugit ilitsersorneqarnissaq aalajangersakkamut tunngann-

gitsoq, tassa ilinniarfiit ilitsersuineranni taamaallaat pineqarmata ilinniarnerfimmi pineqartu-


mi ilinniarnermik ingerlatsisut. Oqaaseqatigiit aappaanni pisinnaatitsineq pillugu aalajanger-


sakkamik aalajangersagaq ilaneqarpoq, tamassuma kingorna ilitsersuinerit, ilitsersuisut pigin-


naasaat, ilitsersuinerit imarisaat il.il. pillugit nalunaarusiornikkut malittarisassiortoqarsinnaal-


luni, tassunga ilanngullugu ilinniartut ilinniarfimmi ilinniarnermik ingerlatsinngitsut tamas-


suminngali isumaliuteqartut ilitsersorneqarsinnaallutik. Pisunili taakkunani aamma ilitsersui-


neq pineqarpoq, inuussutissarsiutinut ilinniagaqarnissamik toqqaanermut naammassinnissa-


millu aallaaviusumik tunngasoq. 


 


Ilinniagaqarnissamut piareersarluni ilinniaqarnissamut tunngatillugu Ilinniarnertuunngorniart-


arneq pillugu Inatsisartut inatsisaanni nr. 13, 22. november 2011-meersumi § 39, imm. 1, 


oqaaseqatigiit siulliani ersippoq ilinniakkap sammivianik, ilinniartitsissutinik nammineq toq-


qarneqarsinnaasunik toqqaanissamik ilinnianerup naammassinissaanut ilitsersorneqarnissamik 


aamma ilinniagassamik inuussutissarsiummillu toqqaanissamik ilinniartut ataasiakkaat neqer-


oorfigineqassasut. Tassunga atatillugu aalajangersakkamut oqaaseqaatini ersippoq ilitsersui-


nissami neqeroorut ilinniagassamik toqqarneqarsinnaasumik ilitsersuinermut aamma ilinniak-


kamik naammassinnissamik ilitsersuinermut ingerlaqqeriarnissamillu ilitsersuinermut tunnga-


tillugu assigiinngiiaartoq. Suliamik ingerlatsinermik nalilersuinermi suna pisinnaanersoq inas-


sutigineqarsinnaanersorlu malillugu ilinniartut ataasiakkaat namminneq kissaataat aallaavi-


galugit ilitsersuinissamik ilaneqarpoq. Kisiannili Iilinniarnertuunngorniartarneq pillugu 


inatsimmut aamma ilisarnaataavoq ilinniarnertuunngorniarnerup naammassinissaanik 


apeqqummut tunngatillugu ilitsersuineq ingerlanneqassasoq, taamaammallu ilinniartunut as-


sersuutigalugu ilinnianermik taamaatitsisimasunut tunnganani. 


 


Ingerlaqqilluni ilinniarnerit eqqarsaatigalugit Ilisimatusarfik pillugu Inatsisartut inatsisaanni § 


8-imi nr. 19, 19. november 2007-imeersumi ersippoq, ilinniarnerup ingerlannera, Kalaallit 


Nunaata avataani ilinniarnissamut periarfissat tamassumalu kingorna suliffeqarnissamut peri-


arfissat pillugit ilinniartut ilitsersornissaannik Ilisimatusarfik neqerooruteqassasoq. Aalajan-


gersakkamut oqaaseqaatini ersippoq ilitsersuisussaatitaaneq taammaallaat Ilisimatusarfimmi 


ilinniartunut atuuttoq, ilinniartunngorsinnaasunullu atuunnani. Kisiannili ilinniartunut Ilisima-


tusarfimmi ilinnianngitsunut Ilisimatusarfik aamma ilitsersuisinnaavoq. Kisiannili Ilisima-


tusarfimmi ilinniarnertut ataasiakkaanut taakkulu naammassinissaannut tamanna aallaaviusu-


mik attuumassuteqarpoq. 


 


Meeqqat atuarfiat eqqarsaatigalugu meeqqat atuarfiat pillugu Inatsisartut inatsisaanni nr. 15, 


3. december 2012-imeersumi § 19, imm. 1 aamma 2-mi ersippoq atuartut ilinniartitsisutik 


isumasioqatigalugit iliuusissatut pilersaarummik suliaqassasut, taannalu ataavartumik na-


lilersuinermut ilaavoq aammalu atuartup atuaqqinneranut ilinniagaqaqqinneranullu aallaavi-


ulluni. Aammattaaq ersippoq iliuusissatut pilersaarut nalilersuinerit inernerannik taakkuninn-


galu nangitseqqiinermi aalajangikkanik imaqassasoq, aammalu iliuusissatut pilersaarut atuar-

tunut naammasisunut tunngatillugu atuartup siunissami ilinniarnissamini inuussutissarsium-


millu toqqaanissami sunik anguniagaqarniarnera pillugu paasissutissanik imaqassaaq, tassun-


ga ilanngullugit anguniakkat angunissaannut suut pisariaqarnersut. Taamaalilluni iliuusissatut 


pilersaarut pineqartoq tassaavoq atuarnermut toqqaannartumik tunngatillugu suliarineqartoq, 


aammalu ilinniartut meeqqat atuarfianni naammassereerneranni ilinniaqqinnerannilu iliuusis-


satut pilersaarutit qanoq annertutigisumik atuartunut atuutissanerat pillugu malittarisassanik 


aalajangersaasoqarnikuunngilaq. Aammattaaq inatsimmi § 13, imm. 3-mi ersippoq atuartut 


angajulliit ilinniagassamik inuussutissarsiutissamillu toqqaaniarneranni ilitsersorneqassasut, 


aammalu inatsimmi § 22, imm. 1-imi ersippoq atuartut ataasiakkaat atuartitsinermi pis-


sarsiaannik nalilersuinermut atatillugu atuartut taakkulu angajoqqaavi atuartup atuaqqinnis-


samik ilinniaqqinnissamillu inuussutissarsiummillu toqqaanissamik ilitsersorneqassasut. Ta-


massuma saniatigut Naalakkersuisut inatsimmi § 36, imm. 3, nr. 3-mut tunngatillugu ilit-


sersuinerit suut ilinnialernissamut pitsaanerusumik kinguneqarnersut sunniutinik uutuisus-


saatitaapput, aammalu meeqqat atuarfii ataasiakkaat pitsaassuseq pillugu naluaarusiaanni atu-


artut naammassisut ilinniagassamik inuussutissarsiummillu toqqaanerannut tunngatillugu ilit-


sersuinerup annertussusia aamma allanneqassasoq, takuuk § 49, imm. 2. 


 


Taamaalilluni ilitsersuinermi suliassat ilitsersuisussaatitaanerlu pillugit nutartikkanik ataatsi-


moortumik saqqummiisoqanngilaq, aammalu ilinniagassamik sulinerullu ingerlannissaanut 


tunngatillugu ataatsimoortumik qulliunerusumik ilitsersuisoqarsinnaanani. Tamassumunnga 


pissutaavoq, soorlu qulaani oqaatigineqartoq, ilitsersuinerup ilinniarfinnut assigiinngitsunut 


agguaannera, aammalu tassunga atatillugu ilinniakkamik naammassinninnissamik ilitsersui-


neq pineqarnerulluni, aammalu ikaarsaariarneq pillugu ilitsersuivinneq Piareersarfinnut suli-


assanngortinneqarneratut isikkoqarluni, naak tamassuma suunera annertunerusumik nas-


suiarneqanngikkaluartoq. Tassunga atatillugu ajornartorsiut pingaarneq tassaavoq meeqqat 


atuarfiisa, ilinniarfiit Piareersarfiillu suleqatigiinnerat pillugu malittarisassiortoqar-


nikuunnginnera aammalu ikaarsaariarneq pillugu ilitsersuinermut ilimagisat ersarissumik nas-


suiarneqarnikuunatik. 


 


Taamaammat ilitsersuinerit imminnut atasumik neqeroorutitut ersinnngillat, tamannalu ilit-


sersuisarneq pillugu nalunaarummi 1982-imeersumi siunertaagaluarpoq. Tassunga ilanngun-


neqassaaq ilitsersorneqarnissamik saaffiginnissutit ilitsersuinerillu nalunaarsornissaannut up-


pernarsaasiornissaannullu qitiusumi nalunaarsuiffeqanngitsoq. 


 


b) Siunnersuut 


Siunnersuumi qulliunerusumik siunertaq ilitsersuisarnerup ataatsimut isigalugu anner-


tusarneqarnissaanik kissaateqarnermut atassuteqarpoq. Tassunga atatillugu inassuteqaatit ar-


lallit imm. 1-imi aallaqqaasiinermi allaaserineqartut piviusunngortinnissaat aammalu ajornar-


torsiutit tassunga atatillugu tikkuarneqartut iliuuseqarfigineqarnissaat siunnersuummi siu-


nertaavoq. Tamassuma saniatigut siunnersuummi ilitsersuisarneq imminut atasunngortinnia-

rneqarpoq aammalu ilinniartaanermi ikaarsaariarnermut atatillugu tapersiissutit qulakkeernia-


rneqarlutik. Kisiannili ikaarsaariarneq pillugu ilitsersuisarnermut atatillugu annertunerusumik 


suliniuteqarneq imatut pissaaq ilinniakkamik nammassinninnissaq pillugu ilitsersuisarnermik 


isiginninniarneq annikillisinneqarani. Anguniakkat salliutillugu piviusunngortinneqassapput 


aaqqissuussaanerup aaqqissuinerullu naleqqussarnerisigut aammalu maannakkut isumalluutit 


tunngaviusut pitsaanerusumik atornerisigut. 


 


Siunnersuummi qulliunerusumik anguniagaq tassaavoq ilitsersuisarneq pillugu inatsisitigut 


ataatsimut sinaakkusiliinissaq, tamannalu ilinniakkamik naammassinninnissamik ilit-


sersuisarneq pillugu aalajangersakkat atuuttut ilinniarnerni assigiinngitsuni aalajangersakkat 


ataqqillugit ilinniarnernut inuussutissarsiutinullu assigiinngitsunut tunngatillugu suliaqarfiit 


akornanni pissaaq. 


 


Siunnersuut imarisaalu eqqarsaatigalugit tamanna Ilinniartitaanermut, Ilageeqarnermut, Kul-


tureqarnermut Naligiissitaanermullu Naalakkesuisoqarfiup, Inuussutissarsiuteqarnermut, Aat-


sitassarsiornermut Suliffeqarnermullu Naalakkersuisoqarfiup aamma KANUKOKA-p su-


leqatigiinnerisa kinguneraa. Suleqatigiinneq kinguneqarpoq siunnersuummut uunga missin-


gersuutitut inatsisitigut sinaakkutit suliarineqarnerannik, inassuteqaatit politikikkullu oqari-


artuutit qulaani taaneqartut aallaavigalugit siunnersuutip tunngaviusumik aaqqissugaanera 


imarisaalu pingaarnerit aalajangersarneqarlutik. 


 


Aammattaaq siunnersuummi siunertaavoq inuusuttunut 16-18 ukiulinnut (inuusuttoqatigiinnik 


taaneqartartunut) immikkut iliuuseqarnermi sinaakkutit qulakkeerneqarnissaat. Taamaammat 


meeqqat atuarfimmi naammassereernerup kingorna toqqaannartumik ilinniarnermut atas-


suteqarnissap ingerlatiinnarneqarnissaata pingaaruteqassusia siunnersuummi erseqqis-


sarneqarpoq, aammalu inuusuttut 15-it 18-illu akornanni ukioqartut meeqqat atuarfianni 


naammassereersimatsiarnermi ilinniagaqalinngitsut efterskolinngitsullu aammalu meeqqat 


atuarfianni naammassereernerup kingorna ukioq ataaseq-marluk qaangiunneranni annertune-


rusumik isiginiarneqassallutik. Tamassuminnga nangitseqqilluni inuusuttut cpr-normui ator-


lugit nalunaarsuisarnissap paasiniaasarnissallu qulakkeerneqarnissaa siunnersuummi siu-


nertaavoq. Paasiniaaneq assersuutigalugu inuusuttut qitiusumik ilinniarfimmi atuagarsorner-


miit suliffeqarfimmi ilinniartunnginissamut naammaginartumik ikaarsaariarnissaasa qulakke-


ernissaa siunertaralugu ilinniarnermut ikaarsaariarnermi tapersiissutitut atorneqarsinnaavoq. 


Inuusuttunut taakkununnga tunngatillugu ilitsersuisarneq annertusineqassaaq aammalu inu-


usuttut inuusuttut ilinniarfiini ilinniakkap sammivianik siusinnerusumik toqqaasarnissaat 


qulakkeerneqassalluni, tassa misilittakkat takutimmassuk inuusuttut sivisunerusumik ilinnia-


gaqanngikkaangata taakku inuussutissarsiutinut piginnaasaqalerniarlutik ilinniagaqanngitsoo-


riaannaasartut. Tassunga atatillugu pingaaruteqartutut isigineqarpoq sumiiffinni siunnersuisar-


fiit ujartuillutik ilitsersuisinnaasassasut ammalu inuusuttunut taakkununnga immikkut iliuu-

sissatut pilersaarusiornissaq qulakkeerlugu aammalu sammiveqarnerusumik ilitsersuisarnissaq 


siunertaralugu anguniakkat taakku assigiinngiiarsinneqassallutik.  


 


Aammattaaq siunnersuummi aallaaviuvoq suliffissaqanngitsut tamarmik immikkut ilitser-


sorneqarsinnaasariaqartut siunnersorneqarsinnaasariaqassallutillu, tassani innuttaasut ataa-


siakkaat aallaavigineqassallutik aammalu ataavartumik suliffeqarnissaat siunertaalluni.  


 


Tamassuma saniatigut suliniutit angusallu nalilersorneqartassapput. Naggasiullugu ilit-


sersuisarnerup tamakkiisumik nutarternissaa siunnersuummi siunertaavoq. 


 


Inuusuttut immikkut isiginiarneqaraluartut nunatsinni innuttaasut tamarmik siunnersuummi 


pineqarput. Tassunga peqatigitillugu ilitsersuisarneq qanoq paasineqassanersoq nas-


suiarneqarpoq aammalu ilitsersuisarneq qanoq aaqqissuunneqassanersoq innersuummik 


imaqarluni. Aammattaaq ilitsersuinerup pitsaassusissaanut piumasaqaammik siunnersuut 


imaqarpoq, tassunga ilanngullugu siunnersuit piginnaasaannut tunngatillugu. Tassunga 


ilanngunneqassapput ilinniagaqarnermut iliuusissatut pilersaarutit pillugit aalajangersakkat, 


taakkulu iliuusissatut pilersaarutunut meeqqat atuarfianni suliarineqartunut tapiliullugit inu-


usuttunut suliarineqassapput. Aammattaaq iliuusissatut pilersaarutit suliarineqarnissaat nutaa-


junngilaq, tassa suliffissaaleqisunut tunngatillugu tamanna pisussaaffioreermat. Nutaaq tas-


saavoq meeqqat atuarfiannit iliuusissatut pilersaarutit aallaavigineqarnissaat. Tamassuma sa-


niatigut ikaarsaariarneq pillugu ilitsersuisarnermut tunngatillugu meeqqat atuarfii ilinniarfiillu 


allat iliuusissatut pilersaarutinik suliaqartussaanerat nutaaliorneruvoq. 


 


Aammattaaq naleqquttutut isigineqarpoq ilitsersuinerup siunnersuummi taamaallaat pineqar-


nissaa, tamannalu ilinniagassamik toqqaaniarsinnaanermut malittarisassiornissaq pillugu isu-


maliutinut atatillugu isigineqassaaq. Tamanna imatut paasineqassaaq, atuartut meeqqat atuar-


fianni naammassereernerup kingorna atuartut ilinniagaqarnissamut piareersimatinnissaannut 


tapersiinissaq siunertaralugu ilinniarfinni meeqqat atuarfiata saniatigut ilinniagaqarnissamut 


neqerooruteqartuni ilinniartitsineq ilitsersuinerlu pillugit malittarisassat. Ingerlatat taamaattut 


inatsisissatut siunnersuummi aalajangersarnerannik kinguneqarpoq. Piareersarfinni ataatsimut 


isigalugu ingerlatat aalajangersimasut atorlugit ilitsersuisarneq isigineqarunnaariartaarsin-


naavoq, taamaammallu suliniutit taamaattut inatsisinut allanut innersuussutigineqarnissaat 


pitsaanerusutut isigineqarpoq. Tassunga atatillugu pineqarsinnaavoq ilinniakkat ataasiakkaat 


imaluunniit suliffeqarneq pillugu inatsisit pillugit inatsisit atuutilersinneqarnissaat. 


 


Siunnersuummi nutaaliornerit pingaarnerit immikkullu isiginiagassat ataani allaaserineqarput: 


 


2.1 Nassuiaatit siunertarlu 


Siunnersuut aalajangersakkanik imaqarpoq, taakkunani ilitsersuinerup qanoq paasineqarnissaa 


ilitsersuinermilu siunertat suut ikorfartorneqassanersut nassuiarneqarluni. Tassani atatillugu 

tunngaviusumik ilitsersueriaatsit asigiinngitsut marluk atorneqarput. Ataaseq ilinniarnermik 


naammaassinninnissaq pillugu ilitsersuineq aappaalu ikaarsaariarneq pillugu ilitsersuinertut 


taaneqarluni, takukkit inatsimmi atuuttumi immikkoortoq 2a. Tamassuma saniatigut nas-


suiarneqarput ataasiakkaanik ilitsersuineq aamma ataatsimut ilitsersuineq, kiisalu ilinniarneq 


inuussutissarsiuteqarnerlu pillugit ilitsersuineq. Naggasiullugu ujartuilluni ilitsersuinerup nas-


suiarneranik siunnersuut imaqarpoq. 


 


2.2 Akisussaaffiit aaqqissuussaanerlu 


Siunnersuummi tunngaviusumik pingaartutut isigineqarpoq akisussaaffiit agguataarnerat 


aammalu ilitsersuisarnerup aaqqissuussaanera pillugit aalajangersakkat erseqqarissumik aala-


jangersarneqassasut aammalu ilitsersuisarnerup imminut atanissaa ataqatigiissarnissaalu 


qulakkeerneqassasut. 


 


Akisussaaffiit agguataarnerat pillugu apeqqut eqqarsaatigalugu Naalakkersuisut akisussaaffii 


aamma sumiiffinni akisussaaffiit atorlugit akisussaaffinnik pingaarnernik siunnersuut imaqar-


poq. Naalakkersuisut imatut paasineqassapput naalakkersuisoqarfik suliassanik ingerlatsinis-


samut qaqugukkulluunniit akisussasoq, sumiiffinnilu akisussaaffiit imatut paasineqassapput 


kommunalbestyrelsit aamma ilinniarfiit akisussaaffii. 


 


2.2.1 Naalakkersuisut akisussaaffii pingaarnerit: 


- Ilitsersuisarnermik ineriartortitsineq 


- Ilitsersuisarneq pillugu paasissutissiineq, tassunga ilanngullugit ilitsersuisarnermi atortunik 


suliaqarneq aamma internetikkut ilitsersuisarneq pillugu nittartagaq 


- Ilitsersuisartunik ilinniartitsineq, tassunga ilanngullugu ilinniartitseqqittarneq 


- Tapersersuilluni ilitsersuineq 


- Misilittakkanik ilisimasanillu paarlaasseqatigiittarneq 


- Nalilersuisarneq 


- Ilitsersuisarnermik ataqatigiissaarineq 


- Oqallittarfimmik pilersitsineq ingerlatsinerlu aamma attaveqaqatigiittarnermik pilersitsiner-


mi peqataaneq 


- Misileraaneq ineriartortitsinerlu 


- Nakkutilliinerit 


 


2.2.2 Internetikkut ilitsersuisarneq pillugu nittartagaq 


Internetikkut ilitsersuisarneq pillugu nittartagaq tassaavoq ilitsersuisarnermik neqeroorutit, 


taakkulu ilitsersorneqarusuttunut paasissutissanik nammineerlutik ujarlersinnaasunut atugas-


sanngortinneqassapput. Tassani aammattaaq inuusuttunut immikkut aaqqissukkamik ilitser-


sorneqarnissamik pisariaqartitsisunut ilitsersuisartut atorneqarsinnaassapput. Tassunga 


peqatigitillugu ilimagineqarpoq amerlanerusut nittartakkamik pitsaanerpaamik pissarsi-

aqarsinnaasut piginnaasatik pisariaqartut annertusassagaat, aammalumi ilitsersuisarnermik 


suliassat ilagissavaat tamassuma tapersertarnissaa. 


 


Internetikkut nittartagaq aammattaaq ilinniarnermut inuussutissarsiuteqarnermullu tunngatil-


lugu ilitsersuisarmik soqutigisaqartunut tamanut atugassanngortinneqassaaq. Ilitsersuisarneq 


pillugu nittartakkami ilimagineqarpoq inuiaqatigiit suliassaat pingaarnerit aammattaaq atu-


arneqarsinnaassasut, tassa ilitsersuisarneq pillugu nittartagaq oqartussanut il.il. ilitsersuisar-


nermik suliaqartunut sakkuussammat pisariaqartoq aammalu ilitsersuisarnerup, suliaqarfiit 


ilitsersuisarnerup pitsaassusaat qaffasinnerusumik pitsaassuseqarnissaat, taamaatiinnartarne-


rup annikillisinnissaa, allamik ilinniagaqalernerit, suliffeqarnissamut periarfissat pitsaanerusut 


qulakkeernissaat, sulisunik pisariaqartitsineq, pisortat isumalluutaannik pitsaanerusumik atui-


nissaq aammalu ilinniagaqarnermi inuussutissarsiuteqarnermilu pissutsit ammasuunissaat 


paasiuminarnissaallu pillugit siunnersuummi siunertat qulakkeerniarlugit pingaaruteqarluni. 


 


Ilitsersuisarneq pillugu nittartakkap imarisai eqqarsaatigalugit ilimagineqarpoq nittartagaq 


ilaatigut makkuninnga imaqassasoq: 


- oqaatsinik atorneqartartunik nalunaarsuivik aamma ilinniartitaaneq inuussutissarsiuteqarner-


lu 


- ilinniagassamik toqqaaneq tassungalu ikiuineq pillugit paasissutissiineq 


- aalajangernermut taperseeriaatsit, tassunga ilanngullugit programmit ilinniagassamik inuus-


sutissarsiutissamillu toqqaanerit imminnut atanissaannut tunngatillugu atorneqarsinnaasut 


- ilinniarnerup pilersaarusiorneranut atortut ikiuutit 


- maili, tassani apeqqutit akineqarsinnaallutik 


- nunani tamani ilinniarnissamut suliffeqarnissamullu periarfissat pillugit paasissutissiineq 


- Kalaallit Nunaanni suliffeqarnissamut maannakkut periarfissat ilimagineqartullu pillugit 


paasissutissiineq 


Tamassuma saniatigut nittartagaq aamma ilinniarnissanut nalunaarnermi immersugassat in-


ternetimi pissarsiarineqarnissaannut aammalu ilinniakkat innuussutissarsiutillu pillugit, 


ilaatigut ilinniarfinnut suliffeqarfinnillu tunngatillugu, paasissutissiissutinut linksitut ator-


neqarsinnaavoq . 


 


2.2.3 Oqallittarfik 


Aammattaaq Kalaallit Nunaanni oqallittarfimmik pilersitsinissamik Naalakkersuisut 


peqquneqarnerannik siunnersuut aalajangersakkamik imaqarpoq, tassani isumassarsiat, ilisi-


masat, misilittakkat il.il. paarlaasseqatigiissutigineqartarnissaat siunertaralugu so-


qutigisaqartut naapittarsinnaallutik. 


 


2.2.4 Kalaallit Nunaanni Ilitsersuisarneq pillugu Siunnersuisoqatigiit 


Aammattaaq siunnersuutigineqarpoq nunatsinni ilitsuisarneq pillugu siunnersuisoqatigiinnik 


pilersitsisoqassasoq, taakkulu ilitsersuisarneq pillugu qulliunerusumik ataatsimullu isigalugu 

ineriartortitsinissamik siunnersuinermik suliaqassapput aamma ilitsersuisarnerup aaqqissuun-


neqara tulleriinnilersorneralu pillugit Naalakkersuisunut aamma Kalaallit Nunaanni Qitiusu-


mik Ilitsersuisarfimmut siunnersuisassapput. Siunnersuisoqatigiit sulisitsisut sulisullu 


peqatigiiffiinit, ilinniarfinnit, KANUKOKA-mit aamma ilinniagaqartut kattuffiinit ilaasorta-


qassaaq. 


 


2.2.5. Kalaallit Nunaanni Qitiusumik Siunnersuisarfik 


Naalakkersuisut suliassaannut tunngatillugu siunnersuumi siunnersuutigineqaroq taakku 


pisortat immikkoortuat inatsisitigut aalajangersaq aqutsinermi Naalakkersuisut ataaniittoq 


aqqutigalugu suliarineqassasut. Tamanna tunngaveqarpoq periuseq taaneqartartoq ”matu ata-


aseq” atorneqarnissaata siuarsarnissaanik kissaateqarnermik. Tassunga tunngatillugu naatsor-


suutigineqarpoq immikkoortoq taanna Namminersorlutik Oqartussat Kalaallit Nunaanni Qiti-


usumik Ilitsersuisarfiata annertusarnera aqqutigalugu pilersinneqassasoq. Qitiusumik Ilit-


sersuisarfik 2003-imi Niuernermik Ilinniarfik Nuummiittup ataanut inissinneqarpoq, massak-


kullu inissivinniarneqarpoq. Qitiusumik Ilitsersuisarfik 2000-imilli ilitsersuisartut tunngaviu-


sumik ilinniarfiannit ingerlanneqarnikuuvoq. Ilitsersuisartunut ilinniarfik Aningaasanut 


inatsimmi 40.91.02-mi nammineq pingaarnertut kontoqarpoq. Ilinniartitsinermi anguniakkat 


tassaaput meeqqat atuarfianni ilinniarfinnilu allani pilersinneqarnikuusuni allani ilit-


sersuisartut, suliffissarsiuussisarnermi siunnersortit, ilinniagaqarnermi ilitsersuisartut aamma 


Piareersarfinni ilinniartitsisut kiisalu ilinniarnertuunngorniarfinni ingerlaqqillunilu ilinniarfin-


ni ilitsersuisartut. Ilitsersuisartunut tunngaviusumik ilinniarneq ilinniagaqarnermut, inuussu-


tissarsiornermut sulinermullu tunngatillugu innuttaasunik ilitsersuisarnerup pitsaassusiler-


neqarnissaanut tapersiissaaq. Ilinniagaq pillugu ilitsersorniarneqartut ataasiakkaat so-


qutigisaasa piginnaasaasalu isiginiarneqarnissaannut tapersiissaaq, tassungalu peqatigitillugu 


sulisunik piginnaasalinnik pissarsinissamut inuiaqatigiit pisariaqartitaannut tapersiissalluni, 


taamaalillunilu ineriartortitseqqittoqassalluni. Qitiusumik ilitsersuisarfimmut 2013-imut in-


gerlatsinermut aningaasaliissutini internetimi nittartakkap ”Sunngu”-p ingerlannissaanut nu-


tarternissaanullu aningaasat aamma ilaapput. Qitiusumik ilitsersuisarfik aamma sumiiffinni 


ilitsersuisarnermik suliaqarneq pillugu sivikitsumik pikkorissarnissanik illoqarfinnilu angine-


rusuni ilitsersuisarneq pillugu isumasioqatigiinnissanut neqerooruteqartarpoq. 


 


Siunnersuummi ilimagineqarpoq Kalaallit Nunaanni Qitiusumik Ilitsersuisarfik immik-


koortuussasoq nammineertoq, tamannalu imatut paasineqassaaq ilitsersuisarfik Namminersor-


lutik Oqartussat ingerlatsiviinut allanut ilaanngitsoq, tassa ilimagineqarmat immikkoortup 


taassuma suliassanik ingerlatsinera tamassuma erseqqarissuutissagaa salliutillugulu. Ilit-


sersuisarfilli ingerlatsiviup allap illutaani inissinneqarsinnaavoq, tassunga ilanngullugu ilinni-


arfimmi, kisiannili suliassanik ingerlatsinissamik akisussaaffiup suli ataanissaalluni. 


 


2.3 Kommunalbestyrelsit sumiiffinni akisussaaffii: 


- Inatsit malillugu kommunimi innuttaasunut tamanut ilitsersuineq 

- Inuusuttut meeqqat atuarfianni naammassisut tamarmik ilinniagaqarnermi iliuusissatut piler-


saaruteqarnissaasa qulakkeerneqarnissaa 


- Inuusuttunut anguniakkanut tunngatillugu ujartuilluni ilitsersuisarneq 


- Paasissutissanik nalunaarsuisarneq nalunaaruteqatarrnerlu 


- Kommunini ilitsersuisarfinnik kommunini suliffeqarnermi innersuussisartunik kommuninilu 


atuarfeqarfinnik suleqateqartunik pilersitsineq ingerlatsinerlu 


- Meeqqat atuarfiannit iliuusissatut pilersaarutit atuartut ilinniagaqaqqinneranni atorneqartas-


sasut 


- Illuni naleqquttuni ilitsersuisartut piginnaasallit ilitsersuisarnissaat 


 


Tamassuma saniatigut ilinniarfiit uku akisussaaffigissagaat: 


- Ilinniarnermik naammassinnissaq pillugu ilitsersuisarneq 


- Kommuni ilitsersuisarfiit akuutillugit ikaarsaariarnermi ilitsersuisarneq 


 


2.3.1 Ilinnianermi iliuusissatut pilersaarutit suliarinissaannut pisussaaffik 


Tamassuma saniatigut siunnersuummiippoq meeqqat atuarfiat pillugu inatsimmi § 19, imm. 1 


aamma 2 naaperlugit iliuusissatut pilersaarutit meeqqat atuarfianni suliarineqartut aallaavi-


galugit ilinniagaqarnermi iliuusissatut pilersaarutit suliarinissaannik nutarternissaannillu 


pisussaaffeqarneq. 


 


Meeqqat atuarfianni ilitsersuisarnerup aamma ilinniagaqarneq inuussutissarsiuteqarnerlu pil-


lugit ilitsersuisarnermi iliuusissatut pilersaarutit meeqqat atuarfianni suliarineqartartut kom-


muninilu suliarineqarajuttartut imminnut atanissaasa qulakkeerneqarnissa pingaaruteqarpoq. 


Tamanna immikkkut pingaaruteqarpoq, tassa inuusuttorpassuaqarmat meeqqat atuarfianni 


maannassereernerup kingorna toqqaannartumik ilinniagaqalertanngitsunik. Taamaalilluni 


meeqqat atuarfianni taassumalu kingorna ingerlaqqinnermi ilitsersuineq naammaginartumik 


imminut atanngippat ilinniagaqanngitsoortoqariaannaasarpoq. 


 


Siunnersuutip kinguneraa iliuusissatut pilersaarut atuartumut meeqqat atuarfiat pillugu inatsit 


naapertorlugu suliarineqartussaq aamma atuartunut naammassisunut ilinniagaqarnissamik 


pilersaarutaasoq aamma atuartut ilinniaqqinnerani atuutissasoq. Meeqqat atuarfianni naam-


massereernermi kommunalbestyrelsit taamaalillutik pisussaaffilerneqarput iliuusissatut piler-


saarut meeqqat atuarfianni suliarineqartoq kommunini ilitsersuisarfinnut nassiuteqqittassa-


gaat. Inuusuttut meeqqat atuarfianni naammassereernermi assersuutigalugu ilinniagaqann-


gitsut pineqarpata kommunini siunnersuisarfiit iliuusissatut pilersaarut aallaavigalugu ilinnia-


gaqarnissamut iliuusissatut pilersaarut suliarissavaat. Tassunga atatillugu kommunalbestyrel-


sit pisussaaffilerneqarput ilinniagaqarnissamik pilersaarut suliarineqartoq tunngavigalugu 


meeqqat atuarfianni atuartunut ikaarsaariarnermi ilitsersuinermi kommunini ilitsersuisarfiit 


akuutitissagaat. Tassunga atatillugu pingaaruteqarpoq kommunini ilitsersuisarfiit ikaarsaari-


arnermi ilitsersuisarnermut tunngatillugu sumiiffinni ilisimasaqarfiusut atuarfinnik su-

leqateqassasut, taakkununngalu ikiuutissasut, tamanna meeqqat atuarfianni ingerlanneqaralu-


artoq. Tassunga atatillugu erseqqissarneqassaaq ikiuineq taamaallaat pineqartoq, taamaam-


mallu meeqqat atuarfiata suliassai ilitsersuisarfiup suliarissanngilai. Ilitsersuisarfinni ilit-


sersuisartut meeqqat atuarfianni ilitsersuinermut akuutinnerisigut inuusuttut kommunit ilit-


sersuisarfiannut siusissukkut atassuteqartinneqalissapput, tamassumanilu aamma inuusuttut 


pisariaqartitsilissagunik tamassuma kingorna saaffiginninnissaat ajornannginnerulersinneqas-


saaq. 


 


2.3.2 Ujartuilluni ilitsersuisarneq 


Inuusuttunut tunngatillugu ujartuilluni ilitsersuisarneq suliassap taassuma pingaartinneqarnera 


erseqqissarniarlugu kommunini ilitsersuisarfiit immikkut ilitsersuisarnissamik pisussaaffeqar-


nerattut aalajangersarneqarpoq. Tassunga tapiliullugu oqaatigineqarsinnaavoq inuussuttunut 


ilinniagaqaqqilernatik meeqqat atuarfianni naammassisunut Piareersarfiit meeqqallu atuarfiata 


suleqatigiinnerisigut ilitsersuisarneq Kommune Kujallermik iluatsitsilluni ingerlanneqar-


nikuusoq. Inuusuttut kommunit ilitsersuisarfeqarfiginngisaanni nunaqarfinniittut aamma isi-


giniarneqarnissaat tassunga atatillugu aamma pingaartuuvoq.  


 


2.4 Aningaasalersuineq nakkutilliinerlu 


Ilitsersuisarnermi suliassat siunnersuummi taaneqartut suliarineqarnerannik Namminersorlu-


tik Oqartussat nalinginnaasumik nakkutilliinerat eqqarsaatigalugu, tamanna isumaqatigiissuti-


nik aqutsinermik ilaneqassasoq siunnersuutigineqarpoq, tamannalu kommunit Namminersor-


lutik Oqartussat allaffissornikkut nalinginnaasumik ingerlatsinerisa avataani inissisimanerat 


tunngavigalugu isigineqassaaq. Isumaqatigiissutit kinguneqarput Naalakkersuisut kommunal-


bestyrelsillu akornanni allaganngorlugu isumaqatigiissusiortoqassasoq. Piffissaq isu-


maqatigiissusiorfiusoq isumaqatigiissutini aalajangersarneqassaaq, tassungali peqatigitillugu 


ilimagineqarpoq isumaqatigiissutit ukiumoortumik aaqqiissuteqarfigineqartarnerat tunngativi-


galugit ingerlaavartumik aaqqiivigisarlugit isumaqatigiissutaassasut. Aqutseriaaseq taanna 


siunnersuutigineqarpoq ilinniagaqarnermik inuussutissarsiuteqarnermillu ilitsersuisarnerup 


inaarutaasumik kinguneqartup siumut tamatigut eqquivissumik aalajangerneqarsinnaann-


gitsup sunniuteqarnera allanngorartuuneralu pissutigalugit. Tamanna isumaqatigiis-


suteqariaatsimik ammanerusumik piumasaqaateqarfiuvoq, tamassumanilu piffissap ingerla-


nerani piumasaqaatit allanngorsinnaanerat piareersimaffigineqartariaqarpoq, piumasaqaatillu 


tamarmik siumut immikkoortualunngortinneqarsinnaagajuttanngillat. Aqutsinermi nakkutilli-


inermilu sakkuunerisa aningaasaliissutit erseqqarissuutitsilersinnaasutut pissarsissutigineqar-


nissaannut tunngatillugu saniatigut isumaqatigiissutit aamma suleqatigiinnissamut sakkuup-


put. Kingullertut taaneqartoq tunngaveqarpoq angusassatut isumaqatigiissutit tassunga peqati-


gitillugu tassaammata qitiusumik ingerlatsisut naapeqatigiiffigisinnaasaat, taamaammallu 


isumaqatigiissutini siunertaq aamma tassaavoq sullississummik aalajangersimasumik sullissi-


neq pillugu oqaloqatigiittarnissamut sinaakkusiisoqarnissaa. Tassunga atatillugu ilimagi-


neqarpoq angusassat pillugit isumaqatigiissutit aqutsinermi atortuussasut tamatigoortut ator-

neqarsinnaasullu, tassungalu peqatigitillugu eqqorluartuliornissaq pillugu pisariaqartumik 


piumasaqaammik imaqarlutik.  


 


3. Pisortanut aningaasatigut allaffissornikkullu kingunissai 


Soorlu aallaqqaasiinermi immikkoortumi oqaatigineqartoq aningaasanut atorneqarsinnaasunut 


tunngatillugu isumalluutit pitsaanerusumik atorneqarnissaannik annertunerusumik isiginnin-


niarnissamut sanilliullugu inatsimmut atuuttumut tunngatillugu aaqqiissuussaanermi arlalin-


nik naleqqussaasoqarnissaa siunnersuummi siunertaavoq. 


 


Aammattaaq oqaatigineqassaaq Kalaallit Nunaanni Qitiusumik Ilitsersuisarfiup paasissutis-


siissutai tunngavigalugit inuit 201-it piffissami 2000-imiit 2012-ip naaneranut ilit-


sersuisartutut ilinniagaqarneq naammassinikuugaat. Kalaallit Nunaanni Qitiusumik Ilit-


sersuisarfiup ukioq manna ilamagaa ilitsersuisartut 19-it tunngaviusumik ilinniarnermik 


naammassissasut, qulillu ilitsersuisartut nutaat. Tamassuma saniatigut ilisimatitsissutigineqar-


poq ilitsersuisarfik 2013-imi immikkut aningaasaliisoqarrnera tunngavigalugu iliniartut 20-t 


2013-imi ukiuakkut ilitsersuisartutut ilinniarneq aallartissagaat. 


 


Tassunga peqatigitillugu oqaatigineqassaaq Qitiusumik Ilitsersuisarfik 2013-imiit AMA-mit 


aningaasanik taaneqartartunik aningaasaliiffigineqartalernikuusoq. Ilitsersuisarfiup qaffak-


kiartortumik pikkorissaasarneranut tunngatillugu angalanermut ineqarnermullu anin-


gaasartuutit siusinnerusukkut ilitsersuisarfimmut aningaasaliissutit iluanni akilerneqartar-


nikuupput. AMA-mit aningaasanik pissarsisinnaaneq taamaalilluni 500.000-1.000.000 kr.-llu 


akornanni sipaaruteqarnermik kinguneqarpoq, taakkulu taamaalillunik suliassanut allanut 


atorneqarsinnaalerlutik. Nalilersuisarneq, ineriartortitsineq ilitsersuisarnermik ataqatigiissaa-


rineq kiisalu paasissutissiisarneq, tapersersuilluni siunnersuineq aamma misilitakkanik ilisi-


masanillu paarlaasseqatigiittarneq il.il. pillugit Naalakkersuisut aalajangiissappata Qitiusumik 


Ilitsersuisarfimmit ingerlanneqartussaanerannik tamanna kinguneqassaaq. 


 


Kommunini ilitsersuisarfinnut tunngatillugu suliassat siunnersuummi oqaatigineqartut 


eqqarsaatigalugit ilisimatitsissutigineqarsinnaavoq 2012-ip naanerani ilitsersuisartut ilinnia-


rsimasut 49-it missaaniittut sulisuusut, taakkulu Piareersarfinnut 18-inut agguataarnikuupput. 


Suliassanut siunnersuummi taaneqartunut tunngatillugu taakku naammattutut imaliinnarluni 


isigineqarsinnaanngillat. Tassunga atatillugu oqaatigineqassaaq Piareersarfiit ilitsersuisarner-


mi suliassat siunnersuummi taaneqartut amerlanersaasa suliarinissaannik ullumikkut pisus-


saaffeqartut. Siunnersuutip kinguneranik ilitsersuisarnermi suliassat eqqarsaatigalugit taakku 


salliutillugu tassaapput ilinniagaqarnermi iliuusissatut pilersaarutinik suliaqarneq kiiisalu inu-


usuttunut aalajangersimasunut tunngatillugu ujartuilluni ilitsersuisarnermik pisussaaffeqarneq. 


 


Tassunga atatillugu oqaatigineqassaaq ukiumi 2013-imi ukiunilu missingersersuiffiusuni kon-


tomi pingaarnermi 20.11.52-imi Politikikkut Aaqqissuussaanermi aningaasaliissutit, inuusut-

tunut 15-18 ukiulinnut immikkut ittumik suliniuteqarnermut nunaqarfinni ikaarsaariarneq 


pillugu ilitsersuisarnernut tapiissutissatut ukiumut 800.000 kr.-t immikkoortinneqarnikuusut. 


Tassunga ilanngunneqassaaq Kommune Kujalleq Nunap Immikkoortuini Periusissiap ilaatut 


ilitsersuisarnermilu isumalluutit tulleriiaarnerat tunngavigalugu ujartuilluni ilitsersuisin-


naanikuusoq. 


 


Iliuusissatut pilersaarutit assilinerannik meeqqat atuarfiata kommunini ilitsersuisarfinnut nas-


sitsisarnissaa pillugu siunnersuummi § 25, imm. 3-mut tungatillugu ilisimatitsissutigi-


neqarsinnaavoq, atuartut ukiumut 800-t 10. klassimi naammassereernerup kingorna meeqqat 


atuarfianni naammassisartut, ilimagineqarpoq iliuusissatut pilersaarutip ataatsip assilinerata 


sumiiffimmi ilitsersuisarfimmut nassiunissaa minutsit tallimat missaanni sivisussuseqassasoq. 


Piffissaq atorneqartoq 67 tiimit missaanissaaq, tiimimullu akissarsiaq 200 kr. tunngavigalugu 


ukiumut 13.400 kr.-ussaaq. Ilitsersuisarfiup tamassuma kingorna IT-reg-imut immiutissavai, 


ilimagineqarporlu aningaasartuutit taamatuttaaq 13.400 kr.-iussasut 


 


 


Aammattaaq sumiiffinni siunnersuisarfiit iliuusissatut pilersaarutit tigusassavaat internetimilu 


nalunaarsuiffimmi t”IT-reg”-imiit aasassallugit, ilimagineqarporlu iliuusissatut pilersaarum-


mut ataatsimut minutsit tallimat missaanni atorneqartassasoq. Ilimagineqarpoq suliassaq taan-


na aningaasarsiat tiimimut 200 kr.-t aallaavigaanni ukiumut aningaasartuutit 13.400 kr.-


ussasut. 


 


Iliuusissatut pilersaarutinik meeqqat atuarfianni suliarineqartartunik nutarterineq suliareqqi-


inerlu ilimagineqarpoq allaffissornikkut aningaasatigut kinguneqassasoq. Ilinniagaqarnissami 


iliuusissatut pilersaarutinik suliaqarneq salliutillugu tassaavoq inuussuttut ilinniagaqarnermi 


suliffeqarnermilu ineriartornerannik taakkununngalu pilersaarutinik nalunaarsuineq, tassunga 


ilanngullugu meeqqat atuarfianni iliuusissatut pilersaarutinut sanilliullugu suna isumaqatigiis-


sutaasimanersoq. Suliassaq taamaalilluni tassaavoq meeqqat atuarfianni iliuusissatut piler-


saarutit ilaternerat. Pineqartoq tassaavoq ilinniagaqarnissamut pilersaarutit sumiiffinni suliari-


neqartut pillugit siunnersuummi § 21. Tassunga tunngatillugu oqaatigineqassaaq ukioqatigi-


innit ataasiakkaanit 18-it inorlugit ukioqartunit inuusuttut 400-t missaaniittut, taakkulu 


meeqqat atuarfianni naammassereernerup kingorna ilinniagaqalernikuunngitsut suliffeqarna-


tilluunniit. Tassunga sanilliunneqassaaq nalilerneqarmat iliuusissatut pilersaarutit ilinniaga-


qarnermi iliuusissatut pilersaarutinngortinneqarnerat kommunini ilitsersuiffinni tiimit marluk 


atorneqartassasut, tassanilu tiimimut akissarsiat 200 kr-uppata ukiumut 160.000 kr.-nik anin-


gaasartuuteqartoqarnerussaaq. 


 


Tassunga ilanngunneqassaaq ukioqatigiit meeqqat atuarfianni naammassinerannut atatillugu 


siusinnerusumi marlunnik ukioqatigeeqassammat aamma siunnersuummi § 21-ip ataaniit-


tunik, tassa taakku ilinniagaqarnermik inuussutissarsiuteqarnermilluunniit aallartitsisimas-

sanngimmata imaluunniit ilinniarnermik taamaatitsisimassallutik. Ilimagineqarpoq inuusuttut 


taakku 900-t missaaniissasut, taakkulu aamma ilinniagaqarnissamut iliuusissatut pilersaa-


rummik suliaqarfigineqarnissamik pisariaqartitsissapput, nalilerneqarporlu tassani 360.000 


kr.-nik ataasiarluni aningaasartuuteqartoqassasoq. Kisiannili kisitsisitigut kinguaattoorneq 


ukiuni tulliuttuni takuneqarsinnaanngitsoq pineqarpoq, aammattaaq ilimagineqarpoq inuusut-


tut 900-t taaneqartut ilaat Piareersarfinni iliuusissatut pilersaarutinik maannakkut suliaqarfigi-


neqareersimassasut. 


 


Tassunga peqatigitillugu oqaatigineqassaaq suliffeqarnermi innersuussisarneq pillugu inatsit 


naapertorlugu suliffeqanngitsunut tunngatillugu iliuusissatut pilersaarutit suliarineqarnissaat 


inatsimmi piumasaqaataareersoq, aammalu internetimi qarasaasiami nalunaarsuiffimmi ”IT-


reg”-imi iliuusissatut pilersaarutunik ilanngussuineq aallartereernikuuvoq, takuuk nalu-


naarsuinermi suliassat pillugit ataaniittoq. 


 


Aammattaaq Kalaallit Nunaanni Ilitsersuisarneq pillugu Siunnersuisoqatigiit pilersinnissaan-


nut ingerlatsinissaannullu atatillugu aningaasartuuteqartoqartussaavoq. Aningaasartuutit ata-


atsimiinnernut angalanermi aningaasartuutaasinnaasunut ullormusiaasinnaasunullu attuumas-


suteqarput. Allatoqarnermut aningaasartuutit Ilinniartitaanermut, Ilageeqarnermut, Kul-


tureqarnermut Naligiissitaanermullu Naalakkersuisoqarfimmut aamma Inuussutissarsiorner-


mut, Aatsitassarsiornermut Suliffeqarnermullu Naalakkersuisoqarfimmut ingerlatsinermut 


aningaasaliissutinit akilerneqartassapput. Siunnersuummi § 14, imm. 2-mut oqaaseqaatinut 


atatillugu ersippoq siunnersuisoqatigiinni ilaasortaaneq peqataanerlu nammineq piumassutsi-


kkut suliaammat aningaasarsissutigineqartaranilu. Siunnersuisoqatigiinni ilaasortat ilaa-


sortaanngitsut siunnersuisoqatigiit ataatsimiinneranni peqataaniarlutik najugaqarfimminniit 


angalasariaqartut Inatsisartuni Naalakkersuisuni ilaasortat il.il. aningaasarsiaat il.il. pillugit 


Inatsisartut inatsisaanni Inatsisartunut ilaasortaanngitsut aningaasarsiaat pillugit malittarisas-


sat naapertorlugit ullormusiaqartassapput angalanerannilu aningaasartuutit matussuserneqar-


tassallutik. Angalanernut najugaqarnernullu kiisalu allattoqarnermut aningaasartuutit naliler-


neqarput ukiumut 150.000 kr.-iussasut. 


 


Kommunalbestyrelsit nalunaarsuisarnissaat paasissutissanillu aalajangersimasunik Naalak-


kersuisunut nalunaaruteqartarnissaat, takuuk § 13, imm. 1, pillugu siunnersuummi aalajanger-


sakkat pillugit apeqqut eqqarsaatigalugu oqaatigineqassaaq nalunaarsuisussaatitaaneq nalu-


naaruteqartussaatitaanerlu Suliffeqarnermut, suliffissarsiortut ilinniagaqalerniartullu suliler-


sinneqartarnissaannut kiisalu Kalaallit Nunaannut suliartortartunut tunngasunik kommunalbe-


styrelsit paasissutissanik nalunaaruteqartarnissaat pillugu Namminersornerullutik Oqartussat 


nalunaarutaat nr. 20 19. novembari 2007-imeersumi allaqqareerpoq. Taamatuttaaq Piareersar-


fiit suliassanik suliaqartarnerannik annertusaaqqinnissaq il.il. pillugit Namminersornerullutik 


Oqartussat nalunaarutaanni §§ 6-imi 7-imilu ersippoq Kommunalbestyrelsit nalunaarsuisus-


saatitaasut paasissutissanillu arlalinnik Namminersorlutik Oqartussanut nassiussisussaatitaa-

sut. Pineqartut ilaatigut tassaapput iliuusissatut pilersaarutit suliarineqartut amerlassusaat, 


suliffissaaleqisut amerlassusaat, inuit Piareersarfinni pikkorissarnernut innersuunneqartut 


amerlassusaat ilinniartitsinerup ilitsersuinerillu ingerlanneqartut annertussusiat, kommunit 


Piareersarfinni suliniuteqarfiisa killiffiat aamma 15-25 ukiulinnut kommunit suliffissaqarner-


mik ilinnniagaqarnermillu suliaqarnerat pillugu paasissutissat. Aammattaaq § 7-imi ersippoq 


paasissutissat pineqartut programmit Namminersorlutik Oqartussanit atugassanngortin-


neqartut atorlugit kommunit elektroniskinngorlugit nalunaarutigisassagaat. Taamaammat 


pisussaatitaaffik atuutereermat maannakkut inatsitigut killilersorneqarnissaa siunnersuutaam-


mat nalilerneqarpoq maannakkut aningaasaliisarnermi tunngavinnut tunngatillugu annertune-


rusumik aningaasatigut allaffissornikkullu nammineq kinguneqassanngitsoq. Paasissutissanik 


qarasaasiamut nalunaarsuineq eqqarsaatigalugu ilimagineqarpoq periutsimi IT-reg-imi Inuus-


sutissarsiornermut, Aatsitassaqarnermut Suliffeqarnermullu Naalakkersuisoqarfimmit aqun-


neqartumi tamanna pisassasoq. Tassunga tunngatillugu ilisimatitsissutigineqarsinnaavoq ilin-


niarfiit Piareersarfiillu arlallit IT-reg-imut nalunaarsuisareersut. 


 


Ilitsersuisarneq pillugu internetimi nittartakkap pilersinnissaa eqqarsaatigalugu nalilerneqar-


poq Kalaallit Nunaanni Qitiussumik Ilitsersuisarfiup maannakkut ilitsersuineq pillugu nittar-


tagaata atorneqarnissaa pissusissamisuussasoq. 


 


Nunatsinni oqallittarfimmik pilersitsinissamut tunngatillugu oqaatigineqassaaq ilitsersuisartut 


ukiumut maannakkut ataatsimeersuartareersut, aammalu ilimagineqarpoq oqallittarfiup 


qulakkeerneqarnissaa elektroniskimik attaveqaqatigiittarnermut aningaasat atorlugit pivi-


usunngortinneqassasoq. 


 


Taamaammat pisortanut allaffissornikkut aningaasatigullu kingunissai tamarmiusut 2014-imi 


700.000 kr.-inik tamassumalu kingorna 336.400 kr.-nik annertussuseqassasut ilimagineqar-


poq. 


 


4. Inuussutissarsiortunut aningaasatigut allaffissornikkullu kingunissai  


Siunnersuut inuussutissarsiortut aningaasatigut allaffissornikkullu toqqaannartumik kin-


guneqassanngilaq. Ilimagineqarporli siunnersuut innuttaasut ilinniaqqittarnermut suliffeqar-


nissamullu siunissami periarfissaannut tunngatillugu tamanut tunngatilugu qaffaanermut ta-


persiissasoq, tamannalu inuussutissarsiortut sulisussarsiortarnerannut pitsaasuussaaq. 


 


5. Avatangiisinut, pinngortitamut innuttaasullu peqqissusiannut kingunissai 


Siunnersuut avatangiisinut, pinngortitamut innuttaasullu peqqissusiannut imaaliinnarluni kin-


guneqassanngilaq. Kisiannili ilitsersuiarnerup pitsaasusissaanik annertussusissaanillu siun-


nersuummi siunertaq ilimagineqarpoq innuttaasut peqqissusiannut pitsaasumik sunniuteqas-


sasoq. Tamassumunnga pissutaavoq tamanut tunngatillugu ilinniagaqarnerup annertussusiata 


qaffanneqarnera peqqinnarnerusumik inooriaaseqarnissamut inuiaqatigiinilu isertittakkat qaf-

fannerannut tapersiissasoq, tamassumalu kinguneranik peqqussutsimut aamma pitsaasumik 


kinguneqassalluni. 


 


6. Innuttaasunut kingunissai 


Ilimagineqarpoq siunnersuut innuttaasunut tamanut iluaqutaasumik ilitsersuisarnerup pitsaas-


susia qaffatitsissasoq. 


 


7. Kingunissai pingaaruteqartut allat 


Ilimagineqarpoq siunnersuut inuiaqatigiinni tamanut tunngasumik ilinniagaqarnerup qaf-


fatsinnissaanut tapersiissasoq. 


 


8. Pisortanut kattuffinnullu tusarniaaneq: 


Siunnersuut piffissami 20. juni 2013-imiit 25. juli 2013-imut ukununnga tusarniaassutigi-


neqarpoq: 


Siulittaasup Naalakkersuisoqarfia 


Ineqarnermut, Pinngortitamut Avatangiisinullu Naalakkersuisoqarfik 


Aalisarnermut, Piniarnermut Nunalerinermullu Naalakkersuisoqarifk 


Inuussutissarsiornermut, Aatsitassarsiornermut Suliffeqarnermullu Naalakkersuisoqarfik 


Ilinniartitaanermut  Inatsisinillu Atortitsinermut Naalakkersuisoqarfik 


Peqqissutsimut Attaveqarnermullu Naalakkersuisoqarfik 


 Aningaasaqarnermut Nunamullu Namminermut Naalakkersuisoqarfik 


Aatsitassanut Ikummatissanullu Pisortaqarfik 


Nunat Allanut Pisortaqarfik 


Nakorsaaneqarfik 


SIK 


Kalaallit Nunaanni Sulisitsisut Peqatigiiffiat (GA) 


KANUKOKA 


KANUNUPE 


NUSUKA 


IMAK 


Perorsaasut Ilinniarsimasut Peqatigiiffiat (PIP) 


AK 


Peqqissaanermik Ilinniarfik 


ASG (Akademikernes Sammenslutning i Grønland/ Ilinniagartuut Kattuffiat) 


Ilisimatusarfik/ Ilinniartitaanermik Ilisimatusarnermut Instituti 


Perorsaanermik Ilinniarfik 


Meeqqat Inuunerissut Bedre Børneliv 


Nanu Børn 


ICC 


Knud Rasmussenip Højskolia 

Sulisartut Højskoliat 


GU-Aasiaat 


HTX, Sisimiut 


GU-Nuuk 


GU-Qaqortoq 


HHX, Qaqortoq 


Sanaartornermut Ilinniarfik 


INUILI 


Imarsiornermut Ilinniarfik 


NI-Nuuk 


NI-Qaqortoq 


Oqaatsinik Pikkorissarfik 


Savaatilinnut Ilinniarfik 


Aalisartunut Piniartunut Ilinniarfik 


Eqqumiitsuliornermut Ilinniarfik 


KNAPK 


MIPI 


Avalak 


KIK 


Kisaq 


Mælkebøtten 


Sisimiut Friskole 


Nuuk Internationale Friskole 


Maniitsup Efterskolia 


Efterskole Villads Villadsen 


 


Tusarniaanermut atatillugu GA-mit, SIK-mit Kalaallit Nunaanni Qitiusumi Ilitsersuisarfim-


mit, Danmarkimi Efterskolit Peqatigiiffiannit, Kommune Kujallermit, Piareersarfik Aasiannit, 


ASG-mit, IMAK-imit, Avalak-mit, Ineqarnermut, Pinngortitamut Avatangiisinullu Naalak-


kersuisoqarfimmit, Aningaasaqarnermut Nunamullu Namminermut Naalakkersuisoqarfimmit 


aamma Inuussutissarsarsiornermut, Aatsitassanut Suliffeqarnermullu Naalakkersuisoqarfim-


mit tusarniaanermi akissutit tiguneqarput. Tassunga atatillugu tusarniaanermi akissutit pillugit 


ilisimatitsissut, ilanngussaq 1 innersuussutigineqarpoq, tassabu tusarniaanermi akissutit allaa-


serineqarput. 


 


Tusarniaaneq siunnersuummi allannguutinik ikitsunik kinguneqarpoq. 


 


Pineqartut tassaapput aningaasalersuineq pillugu aalajangersakkat, tassani ataatsimoortumik 


tapiissutit aqqutigalugit kommunit aningaasartuutaannik ilinniarfiillu nunap karsianit tapiis-


suteqartarneq pillugu aningaasartuutaannik aningaasalersuineq pillugu aalajangesagaq peer-


neqarpoq. 


 


Aammattaaq iliuusissatut pilersaarutinik meeqqat atuarfiata kommunini ilitsersuisarfinnut 


ilitsersuinermi atortut pisariaqartunik atorneqaretussat ilanngullugit nassiussisarnerani pisus-

saaffiliineq annertusineqartariaqartutut paasinarsivoq, tassunga ilanngullugit atuartut ataa-


siakkaat meeqqat atuarfianni naammassinermut uppernarsaataat karakterillu pillugit paasissu-


tissat. Aammattaaq iliuusissatut pilersaarutit atuartunut naammassisunut meeqqat atuarfianni 


suliarineqartut assilerannik ilinniarnertuunngorniarfiit, inuussutissarsiutinut ilinniarfiit 


imaluunniit qitiusumik ilinniarfiit tigusisarnissaannik qulakkeerinninnissamik kommunalbe-


styrelsit pisussaaffilernissaannik pisariaqartitsineq paasineqarluni. 


 


Tamassuma saniatigut aaqqissuinermi ikitsunik allannguisoqarpoq. 


 


 


 


Siunnersuummi aalajangersakkanut ataasiakkaanut oqaaseqaatit 


 


§ 1-imut 


 


Aalajangersagaq nutaajuvoq siunnersuutillu atorneqarnerani tunngaviusumik pissutsit ilaat 


allaqqallutik. 


 


Imm. 1-imut 


Aalajangersakkap imarisaata ilinniagaqarneq inuussutissarsiuteqarnerlu pillugit Namminer-


sornerullutik Oqartussaat nalunaarutaanni § 1 ilaatigut assigaa. Aalajangersakkamili erseqqis-


sarneqarpoq ilitsersorneqarneq innuttaasunut akeqanngitsoq. Tassunga peqatigitillugu ersip-


poq ilitsersuinut innuttaasunullu tunngatillugu pisariaqartumik eqqorluartumik ingerlanneqas-


sasoq. Tamanna imatut paasineqassaaq ilitsersuineq imatut isikkulersorneqassasoq anguniak-


kanut atatillugu annertunerpaamik sunniuteqartillugu. Ilitsersuinerup pitsaassuseqarnissaa 


ilitsersuinerit ilitsersuisunit ilinniarsimasunit ingerlanneqartut pillugit piumasaqaammut atav-


oq. Tamassuma saniatigut aalajangersakkap immikkoortuani kingullermi ersippoq nunatsinni 


innuttaasut innuttaasut tamarmik ilinniagaqarnerminni suliffeqarnerminnilu inissisimanertik 


pillugu ilitsersorneqarnissamik piumasaqarsinnaasut. 


 


Ilitsersuineq tassunga atatillugu imatut paasineqassaaq siunersuineq, ilitsimatitsineq, inas-


suteqaatit il.il., atortut naqitat, elektroniskinngorlugit allagartaliussat, oqarasuaatikkut saaffi-


ginninnerit, inunnik ataasiakkaanik oqaloqateqarnerit, oqaasertat atorlugit nalunaarutit il.il. 


atorlugit ilitsersuisinnaaneq. Ilitsersuinerup ingerlanneqavinneranut taamaalilluni taaguutip 


ilitsersuineq paasineqarnissaanut pingaaruteqanngilaq. Ilitsersueriaatsit § 2-mi taaneqartut 


taamaalillutik ilitsersueriaatsinut § 2-mi taaneqartunut tunngatillugu immikkut piumasaqaatit 


aalajangersarneqarsimasinnaasut ataqqallugit qulaani taaneqartutut ingerlanneqarsinnaapput. 


 


Imm. 2-mut 


Aalajangersakkami ersippoq ilitsersuineq innuttaasunut tamanut tunngatinneqaraluartoq, inu-


usuttunut annertumik sammitinneqassasoq. Tamassuma kinguneranik tamanna pillugu siun-

nersuummi §§ 19-23-ini aalajangersakkat immikkut ittut aalajangersarneqarput. Inuusuttut 


eqqarsaatigalugit siunertaq pillugu aalajangersakkap ilanngunneqarneranut pissutaavoq angu-


niakkat taakku eqqarsaatigalugit salliutitsinermik erseqqissaanissamik kissaateqarneq. 


 


Imm. 3-mut 


Aalajangersagaq ilinniagaqarnermik naammassinnissaq pillugu ilitsersuinermut aamma 


ikaarsaariarneq pillugu ilitsersuinermut tunngavoq, allaqqallunilu ilitsersuinermik aaqqissuus-


sinermut ingerlatsinermullu atatillugu isiginiagassat suut isiginiarneqassanersut. 


 


Imm. 4-mut 


Aalajangersakkami ersippoq ilitsersuinermi tassunga atatillugu qulakkeerneqassasoq ilitser-


sorneqartoq ilinniarnissamut suliffeqarnissamulu periarfissat pillugit annertuumik paasi-


niaasariaqartoq, tassungalu atatillugu paasissutissanik pisariaqartunik nammineq pissarsisin-


naassalluni. Isiginiagassap saniatigut ilitsersorneqartup piginnaasaasaa annertusarnerisigut 


ilitsersorneqartup imminut ikiorsinnaalersinneratigut. Isumalluutinik atorluaanissamik isu-


maliuteqarnermut aalajangersagaq aamma tunngavoq. Tamanna imatut paasineqassaaq ilitser-


sorneqartoq imminut ikiorsinnaanerutillugu ilitsersuinermi suliassanut allanut ilitsersuisup 


piffissaq annertunerusoq atorsinnaavaa, tassunga ilanngullugu ujartuilluni ilitsersuinermut. 


 


§ 2-mut 


 


Aalajangersagaq nutaajuvoq, ilitsersueriaatsillu assigiinngitsut allaqqallutik. 


 


Ilinniagaqarneq pillugu ilitsersuineq nr. 1-imi nassuiarneqarpoq. Ilitsersuinermi ilaapput inuit 


ataasiakkaat ilinniarnissamut periarfissaat, tassunga ilanngullugit ilinniakkamik naammassin-


nissamut piumasaqaatit, ilinniakkanut piginnaasaqalernissamut periarfissat, ilinniagassat suu-


neri, ilinniarnermut atatillugu sulinermik misiliineq, ilinniagaqarnermi aningaasatigut ineqar-


nermilu pissutsit, ilitsersuinermullu aamma ilaasinnaapput ilinniarfinnut attaveqarneq, qin-


nuteqarnissamut piumasaqaatit il.il. Ilitsersuinermi tassunga peqatigitillugu avataani sinaak-


kutinut assersuutigalugu inatsisini, ilinniarfiit aaqqissugaaneranni, suliffeqarnermi atugas-


sarisat il.il. ilitsersorneqartunut periarfissaannik paasiniaaneq. Aalajangersakkami aamma 


ersippoq ilinniagaqarneq pillugu ilitsersuineq ilinniagassamut naleqquttumut tulliuttumut kil-


lilerneqaannassanngitsoq, aammali ilinniarnerup ingerlanneranut tunngassalluni, tamannalu 


assersuutigalugu inuusuttut ilinniagaat aallartissallugu ilitsersorneqartup isumaliutigisaanut 


tapiliullugu atassuteqartinneqarsinnaavoq. 


 


Inuussutissarsiutit pillugit ilitsersuinerup qanoq paasineqarnissaa aalajangersakkami nr. 2-mi 


nassuiarneqarpoq. 


 


Ilitsersueriaatsimi tassani inuussutissarsiutissamik toqqaaneq pineqarpoq. Tassunga atillugu 


ilinniareernerup kingorna suliffissaaleqinermi suliffeqarneq pillugu ilitsersorneqarnermut 

aammalu allamik inuussutissarsiuteqalernissamik allamillu suliffeqalernissamik kissaateqar-


nermi sulisut ilitsersorneqartarnerannut atatillugu inuussutissarsiut ataatsimut isiginiarlugu 


ilitsersuineq pineqarpoq. 


 


Soorlu meeqqat atuarfiat pillugu Inatsisartut inatsisaannut oqaaseqaatini allaqqasoq inuusuttut 


inuusuttunut ilinniarnerit avataaniittut eqqarsaatigalugit ilimagineqarpoq ilinniarnerit pillugit 


ilitsersuisoqarnerusassasoq qaqutiguinnarlu suliffeqarnermut atatillugu ilitsersuisoqartassallu-


ni. Tamassumanili inuussuttunut inuusuttut ilinniagaannik ilinniagaqanngitsunut atatillugu 


inuusuttut ilinniarnermi naammassereerneranni inuussutissarsiummik toqqaanissamik suut 


isumaliutigineraat ilanngunneqarluarsinnaapput. 


 


Ilinniagaqarnermi tunuliaqutit suut suliffeqarnissamik kissaatigisanut aalajangersimasunut 


tunngatillugu piginnaaneqarfigineqartussaanerat pillugu ilitsersuineq aalajangersakkami 


pineqarpoq, tassunga ilanngullugu pingaartumik piginnaasat pillugit suliffeqarfiit suut pi-


umasaqaatigineraat, aammalu ilitsersuineq tassaasinnaavoq suliffissamut qinnuteqaateqar-


nermut atillugu, qinnuteqaatit allanneranni CV-nut tunngatillugu siunnersuutit siunnersuine-


rillu. Ilitsersuinermi aamma ilaapput siunnersorneqartup suliffigisassatut kissaatigisaanut sa-


nilliullugu nunami namminermi nunanilu allani suliffissatut periarfissat ilanngullugit sulif-


feqarfiit neqeroorutaat pillugit apeqqutit, aammalu assersuutigalugu akissarsianut tunngasut 


pillugit aningaasatigut apeqqutit siunnersuinermi ilanngunneqarsinnaapput. Tamassuma sa-


niatigut inissaqarniarnermi pissutsit suliffeqarnermut tunngassuteqassappata ilitsersuinermut 


ilanngunneqarsinnaapput. 


 


Ilinniakkamik naammassinninnissaq pillugu ilitsersuineq qanoq paasineqassanersoq aalajan-


gersakkami nr. 3-mi nassuiarneqarpoq. 


 


Pineqartoq tassaavoq atuartup ilinniartulluunniit ilinniakkap pineqartup sapinngisamik pitsaa-


nerpaamik angusaqarluni naamassinnissaa siunertaralugu ilinniarnerup ingerlanerani ilit-


sersuineq. 


 


Tassunga ilaavoq atuartut ilinniartullu ilinniakkamik ilinniarnermik ingerlatsiinnarnissaat siu-


nertaralugu sapinngisamik annertunerpaamik ilitsersornissaannut aammalu ilinniartut as-


sersuutigalugu inuttut inuttullu atugarisanik arlalinnik imatut annertutigisinnaasunik ilinnia-


gaqarnermik piffissap ilaani immaqa piumassuseerutitsisinnaasunik aaqqiinissamik pisari-


aqartitsisunik ilinniartumut ilitsersuinissamik pisussaaffeqarneq. Tassunga peqatigitillugu 


piumasaqaataavoq ilinniartup naammaginartumik ilitsersorneqarsinnaanerata siorna ilinnia-


rtup pisariaqartitaanik paasiniaanissaq. Erseqqissarneqassaarli ilitsersuinermi tarnip pis-


susaanik ikiuineq ilaanngitsoq. Tamassuminnga pisariaqartitsisoqarnersoq ilitsersuisup na-


lilersussavaa, ilitsersorneqartoq assersuutigalugu tarnip pissusaatigut qanoq ikiorserneqarsin-


naanersoq ilitsersuisoqassava. 

Ilinniakkamik naammassinninnissaq pillugu ilitsersuinermi aamma pineqarsinnaavoq ilinniar-


nermik, ilinniarnissamik pilersaarusiornermik ilinniarnerullu ingerlanerani aningaasanut pis-


sutsinik ilitsersuineq. 


 


Kisiannili ilinniakkamik naammassinninnissaq pillugu ilitsersuisarnermi ilinniakkamik inger-


latsitsiinnarnissamut suliniutit ilinniarfinni assiigiinnitsuni ingerlanneqartut ilaanngillat. Ilin-


niakkamik ingerlatsitsiinnarnissamut suliniutit taamaattut tassaasinnaapput ilanngussullini 


peqataatitsilluni inuit attaveqaqatigiittarneranni suliamillu ingerlatsinermi  periutsi ilinniar-


fimmilu qaffasissutsini tamani ilinniakkamik ingerlatsitsinnaarnissamik suliaqarnerup ator-


neqartuaannalernissata qulakkeerneqarnera, tassani ilinniakkamik ingerlatsitsiinnarnissaq 


ilinniarfimmi ulluinnarni ingerlanneqarluni ilinniarfiullu suliassaralugu. Aammattaaq tassaa-


sinnaavoq ilinniarfimmut atassuteqartitsilerneq, tassani ilinniartut akornanni peqatigiinneq, 


kiserliornaveersaartitsineq, siunnersuisoqartarnissanik suliniutit, akerleriinnernik aaqqiinis-


samut sillimaneq, psykologimut innersuussisarnerit siunnersuinerillu allat aamma ilinniartitsi-


sut ilinniartunik tamanut tunngasumik maluginiagaqartarnissaat kiisalu ataqqinnilluni 


oqaloqatigiittarnissaq aammalu akerleriinnernik aaqqiinernik piginnittuunermik misigineq 


ilaallutik. Tamassuma saniatigut taaneqarsinnaapput ikiuineq tapersersuinerlu, tamanna as-


sersuutigalugu café ilinniagasseriffiusarfiusartoq, suliassanik allannermut atatillugu init allan-


nermut atorneqartartut, IT-mi atortut, peqataatitsilluni ilinniartitsiseriaaseq, inuttut utertit-


seqqittarneq il.il. Aammattaaq ilinniakkamik ingerlatsitsiinnarniarnermi ilitsersorneqartup 


ilinniakkaminik naammassinninnissaa pillugu anguniagaqarnermi immikkoortut ilanngun-


neqarsinnaapput. Tamanna pisinnaavoq angajoqqaat ilinniarfiullu naligiinnerannik isiginnin-


neq aallaavigalugu angajoqqaat akuutinnerisigut, assersuutigalugu ilaqutariinnermi unammil-


ligassanut tunngatillugu ajornartorsiutinik aaqqiineq aammalu ilinniartut kattuttarnerannut 


kattutinngitsoortarnerannullu suliniuteqarneq pillugit ataaveqartumik pimoorullugu, sukka-


suumik ingerlaavartumillu politikkeqarneq. Akerlianik ilinniakkamik naammassinnissaq pil-


lugu ilitsersuinermi taamaallaat pineqarput innersuussisarneq, siunnersuisarneq il.il., ilinnia-


rtup pitsaanerpaamik angusaqarluni ilinnianermik qanoq naammassinnissaanik suliniutit aala-


jangersimasut. Ilinniakkamik naammassinnissaq pillugu taamaalilluni piffissamut ilinniakkap 


naammassinissaanut killeqarpoq. 


 


Ilinniakkamik naammassinninnissaq pillugu ilitsersuisarneq ilinniarfimmut ilitsersorneqartup 


attaveqarfigisaanut tunngagajuppoq, taammaallu ilinniakkamik naammassinninnissaq pillugu 


ilitsersuisarneq ilinniarfiup pineqartup suliassaraa, takuuk § 10. 


 


Ikaarsaariarneq pillugu ilitsersuisarneq qanoq paasineqassanersoq aalangersakkami nr. 4-imi 


nassuiarneqarpoq. 

Ikaarsaariarneq pillugu ilitsersuineq assersuutigalugu tassaasinnaavoq ilinniagaqarnissamut 


piareersarluni ilinniarnermiit ingerlaqqilluni ilinniarnermut ikaarsaariarnermut atatillugu ilit-


sersuineq. Ilitsersueriaatsimut taamaattumut ilisarnaataavoq taamatut ingerlatsineq ilinniarne-


runersoq sulinerunersorluunniit apeqqutaatinnagu ilitsersuinerup ingerlatsinermut nutaamut 


sammitinneqarnera. Allatut oqaatigalugu ilitsersorneqartup ilinniarnermut inuussutissarsi-


uteqarnermulluunniit alloriarnera. Ikaarsaariarneq pillugu ilitsersuineq suliffeqannginnermiit 


ilinniarnermut sulinermulluunniit ikaarsaariarnermut tunngatillugu aamma pisinnaavoq. 


 


Ilinniarnerit suliffeqarnerilluunniit ilitsersorneqartut aallartissinnaasaat pillugu paasissutissa-


nut ilitsersuineq tunngavoq. Paasissutissat tassaagajussapput pissutsit ilinniarnernut suliffissa-


tulluunniit periarfissanut ilitsersorneqartup qanoq piginnaasaqartigineranut tunngasut. ilit-


sersuineq aamma tassaavoq ilinniarnerni suliffeqarnernilu pissutsit pillugit apeqqutit, tassunga 


ilanngullugit ilinniarnerit aaqqissugaaneri, suliffeqarnermi piumasaqaatit il.il. Ilitsersuinerup 


imarisaanut piumasaqaatit eqqarsaatigalugit, tassunga ilanngullugu ilitsersuinerup suusinnaa-


nera, nr. 1-imut 2-mullu oqaaseqaatit innersuussutigineqarput. Pingaaruteqartoq tassaavoq 


ilinniagaqarnermut suliffeqarnermulluunniit nutaamut ikaarsaariarnermut atatillugu pi-


umasaqaatinut atugassaritinneqartunullu ilitsersorneqartup piareersimalernissaa. 


 


Aalajangersakkami nr. 5-imi nassuiarneqarpoq ataasiakkaanik ilitsersuineq qanoq paasineqas-


sanersoq. 


Tassunga atillugu pingaaruteqarpoq inunnut ilitsersorneqartunut tunngatillugu ilitsersuinerup 


ilusilersornissaa, tunngatinnissaa allanngorartuunissaalu, ilitsersuinerup qanoq ingerlanneqar-


nera apeqqutaatinnagu, tassa assersuutigalugu oqarasuaatikkut, ataasiakkaanik oqaloqateqar-


nikkut, eletroniskimik allakkatigulluunniit ilitsersuisoqarnersoq. Kisiannili ataasiakkaanut 


ilitsersuineq allanngorarnerpaaq ilimagineqarpoq tassaassasoq ataasiakkaanik oqaloqateqar-


nissamik neqerooruteqarneq, tassani inuit marluk akisarlutik oqaloqatigiinnissaannut periar-


fissaqarluni. 


 


Ilitsersuinermi siunertaasinnaavoq ilitsersorneqartut toqqaagaannik aalajangiinerinnillu taper-


sersuineq, ilitsersuinermilu tunngaviit ilaatigut tassaassapput ilitsersorneqartup isu-


maliuteqarsuutai, atugassarisai piginnaasaalu. Anguniagaq tassaavoq ilitsersorneqartup qanoq 


iliorniarnera iliuuserisinnaasaalu malillugit ilitsersorneqartup toqqaanissaa. Tassunga atillugu 


pissutsit assigiinngitsorpassuusinnaapput ilitsersorneqartup piginnaasaminik, atugassarisami-


nik, takorluukkaminik, misilittakkaminik, piginnaasaminik killigisaminillu qanoq imminut 


isigineranut sunniuteqartut, taamaammallu ataasikkaanik ilitsersuinermi ilitsersorneqartup 


periarfissaanik pinngitsoortitsisinnaasut ineriartuutaasinnaasullu aamma paasiniarneqassap-


put. 


 


Ataasiakkaanik ilitsersuinermi isiginiarneqarajussaaq ilitsersorneqartoq toqqaanissaminut 


qanoq isumaqarnersoq. Oqaloqatigiilluni ilitsersuineq pineqarpat tassaasinnaavoq atugas-

sarisani assigiinngitsuni assersuutigalugu ilinnialersinnaasut amerlassusissaannik killilersui-


nermi, karakterinut piumasaqaatini il.il. atugassaritinneqartunut tunngatilugu ilitser-


sorneqartoq qanoq iliorluni pitsaanerpaamik iliuuseqarsinnaanersoq. Tassunga atatillugu 


pingaaruteqarpoq periarfissanik nutaanik ilitsersorneqartup piffissap ingerlanerani paasisaqar-


nissaa aammalu nammineq piginnaasamik arlalinnik allanilluunniit takunninnissaa imaluunni-


it ilinniarnissamut periarfissanik allanik takunninnissaa. Paasisat nutaat aallaavigalugit ilitser-


sorneqartoq assersuutigalugu allatut iliuuseqarsinnaavoq pitsaanerusumilluunniit toqqaasin-


naalluni. Tamassuma saniatigut ataasiakkaanik ilitsersuinermut ilisarnaataavoq ilitser-


sorneqartup kissaatigisaanut isumaliutersuutaanullu tunngatillugu ilitsersuinerup ilusiler-


sorneqarnera. 


 


Ataatsimoortunik ilitsersuineq qanoq paasineqassanersoq nr. 6-imi aalajangersarneqarpoq. 


 


Ilitsersueriaatsip taassuma ataasiakkaanik ilitsersuinerup illuatungeraa, tassa tamanut 


tunngasunik ilitsersuisoqarnera pissutigalugu ilitsersorneqartup pisariaqartitaanut pigin-


naasaanullu tunngatillugu ataasiakkaanik ilitsersuisoqanngimmat. Tassani pineqarajussaaq 


ilinniarnissaq inuussutissarsiuteqarnissarlu pillugit tamanut tunngasunik paasissutissiineq. 


Ilitsersuineq paasisitsiniaalluni ataatsimiititsinnikkut, nittartakkakkut imaluunniit anguniak-


kanut tamanut tunngasut pillugit allagaqarnikkut pisinnaavoq. Ilitsersuineq aamma oqalugiar-


luni saqqummiilluunniit anguniakkanut ataatsimoortillugit toqqaannartumik ingerlatitseqqii-


nissaq siunertaralugu ilitsersuinermi anguniakkat aggersarnerisigut aamma pisinnaavoq. Ata-


atsimoortunik ilitsersuinermik taaneqartartoq atorolugu aamma ilitsersuisoqarsinnavoq, tassa-


ni ilitsersorniarneqartut annertunerusumik peqataatinneqassallutik. Ataatsimoortumik ilit-


sersuinermut takussutissaavoq assigiinngiiaartitsisoqannginnera pissutigalugu eqqorluanngit-


soosarnera, taamaammallu inuit ataasiakkaat piginnaasaannut pisariaqartitaannullu tunngatil-


lugu aaqqiisoqannginerata eqqorluannginneraluta kingunerisaanik inunnik amerlanerusunik 


ilitsersuinermut naleqqutissalluni. Tassungali peqatigitillugu kinguneqassaaq ataatsimoortil-


lugit ilitsersuinermi immikkut pisariaqartitat eqqarsaatigalugit akuttunngitsumik immikkuua-


luttoqassanani isummertoqarsinnaananilu, taamaammallu ilitsersuinermi inunnut ataasiakkaa-


nut saaffiginnittoqarani. Taamaammat ataatsimoortunik ilitsersuinermi ilitsersorneqarnissa-


mut immikkut pisariaqartitat malinneqarnissaat ilaatigut ajornarsinnaavoq. 


 


Ujartuilluni ilitsersuineq qanoq paasineqassanersoq aalajangersakkami nr. 7-imi nas-


suiarneqarpoq. 


 


Ujartuilluni ilitsersuineq tassaavoq siumoortumik ilitsersuineq, imatullu paasineqassalluni 


ilitsersuineq ingerlanniarneqassasoq ilitsersuinermi ilitsersorneqartut anguniakkalluunniit su-


miiffigisaanni. Tamanna pisinnaavoq ilinniarfinni, suliffinni, angerlarsimaffinni imaluunniit 


kikkut tamarmik ornittagaanni, tassunga ilanngullugit aqqusinermi nunaqarfinnilu. Ilimagi-


neqarpoq ujartuilluni ilitsersuineq ilitsersuinermi pissutsinut tunngatillugu ajorneqarne-

russasoq, tassani ilitsersuinermi oqariartuutit ingerlateqqinnissaat pillugu apeqqut eqqarsaati-


galugu allakkat oqarasuaatilluunniit naammanngitsutut isigineqarlutik. Assersuutigalugu tas-


saasinnaapput inuit ilinnigaqanngitsut suliffeqanngitsulluunniit, taamaammallu ilitsersuineq 


anguniakkat angunissaat oqaloqatiginissaallu siunertaralugu sulianik ingerlatsinermi sinaak-


kutit nalinginnaasut avataaniigajussalluni. Tamassumunnga pissutaavoq anguniakkat 


pineqarmata ilitsersuisup ilinniarfinni suliffeqarfinniluunniit naapissinnaanngisai. 


 


Ujartuilluni ilitsersuineq anguniakkanut ilitsersorneqarnissamik pisariaqartitsisutut immaqa 


misiginngitsunut tunngatillugu aamma atorneqarsinnaavoq, taamaammallu ilitsersuinermut 


tunngatillugu immikkut unammilligassaqarfiussalluni. Tamanna assersuutigalugu inuusut-


tunut aalajangersimasunut tunngatillugu pisinnaavoq, takuuk § 20. 


 


 


§ 3-mut 


 


Aalajangersagaq nutaajuvoq akisussaaffiillu pingaarnerit allaasserineqarlutik, aamma takukkit 


siunnersuut pillugu oqaaseqaatini nalinginnasuni immikkoortumi 2.2.1-imi allaqqasut. 


 


Aalajangersakkami ilitsersuinermut tunngatillugu Naalakkersuisut akisussaaffii suliassaallu 


aalajangersimasut allaqqapput. Tassunga atatillugu qanoq aaqqissuunneqassanersut Naalak-


kersuisut namminneq aalajangissavaat, tassunga ilanngullugit suliassat suliarineqarnissaanni 


pisortat ingerlatsineranni sinaakkutit suussanersut, tamannalu nunatsinni qitiusumik ilit-


sersuisarfik aqqutigalugu pisinnaavoq. 


 


Aalajangersakkami nr. 1-ip kinguneraa ilitsersuisarnerup ingerlaavartumik nalilersortarnissaa 


aammalu pisariaqartitat qaqugukkulluunniit nutartertarnissaat Naalakkersuisut akisussaaffigi-


gaat, tassanilu aamma assersuutigalugu ilitsersuisarnermi atortut ilitsersuisarnermilu sakkut 


ineriartortinneqarnissaannik qulakkeerinnissamik pisussaaffeqarput. Tamassuma saniatigut 


tassunga peqatigitillugu ilitsersuisarnerup pitsaassusaanik Naalakkersuit qulakkeerinnissap-


put, tamannalu paasissutissat tunngavigalugit, ilinniakkanik naammassinnittarnerup annertus-


susaanik ilitsersuisarnerup sunniuteqarneranik, ilinniarnernik aallartinneqartunik il.il. sunni-


utinik uuttuinikkut pisinnaavoq. Pitsaassutsimik uuttuineq periusissiornermi suliniutinut tunn-


gatillugu iluatsitsinermut tunngavissat ilanngunneqartut ilanngullugit pitsaassutsimut tunng-


avissat Naalakkersuisunit suliarineqartut aallaavigalugit pisinnaavoq. 


 


Aalajangersakkami nr. 2-mi ilitsersuisarnerup qulliunerusumik imminut atanissaata nak-


kutiginissaanik Naalakkersuisut pisussaaffilerneqarput, tassunga ilanngullugit ingerlatsisunut 


assigiinngitsunut ilitsersueriaatsinullu assigiinngitsunut tunngatillugu. Tamassumunnga 


pingaartumik pissutaavoq ilitsersuinerni suliniutit sapinngisamik imminnut tapersertarnis-


saannik taperseeqatigiittarnissaannillu isiginninniarneq. Ilitersuinerup qulliunerusumik immi-







 


 28 


nut atanissaata qulakkeerneqarnera assersuutigalugu nunatsinni qitiusumik siunnersuisarfik 


aqqutigalugu pisinnaavoq, takuuk § 6. 


 


Nr. 3-mi pineqarpoq ilitsersuisarnermik tamanut tunngasumik paasisitsiaaneq pillugu apeqqut, 


innuttaasunut ilitsersuisartunullu tunngatillugu. Tassani ilaatigut piuamasaqaataavoq interne-


tikkut ilitsersuisarneq pillugu nittartakkap pilersinneqarnissaa, takuuk § 4. 


 


Aammattaaq nr. 4-mi ersippoq Naalakkersuisut atortunik pilersitsissasut, tassunga ilann-


gullugit atuakkat, atuagaaqqat, elektroniskimik internetimi nittartakkat il.il. ilitsersuinermut 


pisariaqartut suliarinissaat ineriartortinneqarnissaallu, Naalakkersuisullu aamma atortut inger-


latsisunut ulluinnarni ilitsersuisartunut agguaannissaat qulakkiissavaat. Ilitsersuinermi atortut 


eqqarsaatigalugit ilitsersuisartunik ilinniartitsinermut atatillugu ilinniartitsinermut atortut 


aamma ilaapput, takuuk nr. 5. Nr. 5-imi pineqarput ilitsersuisartut ilinniarnerat ilinniaqqittar-


nerallu, tamannalu ilitsersusarnerup ilitsersuisartunit ilinniarsimasunit ingerlanneqartarnissaa 


pillugu piumasaqaammut atatillugu isigineqassaaq, takuuk § 12. 


 


Aalajangersakkami nr. 6-imi ersippoq kommunini ilitsersuisarnermi immikkoortuni ilit-


sersuisarnermut tunngatillugu Naalakkersuisut siunnersuisassasut, Naalakkersuisullu pisari-


aqartumik annertussusilimmik sungiusaasinnaanermik neqerooruteqarsinnaassapput. Taman-


na assersuutigalugu Kalaallit Nunaanni Qitiusmik Ilitsersuisarfik aqqutigalugu pisinnaavoq, 


takuuk § 6. 


 


Aalajangersakkami nr. 7-imi siunertaavoq ilisimasat pioreersut ilaatigullu ilitersuisarnermik 


nalilersuineq ineriartortitsinerlu aqqutigalugit ilisimalikkat pitsaanerusumik atorneqarnissaasa 


qulakkeerneqarnissaa, takuuk nr. 1. Tamanna pissaaq ilisimasanik pisariaqartitsisut ilisimasa-


nik pissarsinissaannik qulakkeerinninnikkut, tassani pingaartumik sumiiffinni ilitsersuisarfiit 


ilinniarfiillu pineqarput. Tamanna pingaartumik nuna tamakkerlugu oqallittarfimmik pivi-


usunngortitsineq aqqutigalugu piviusunngortinneqarsinnaavoq, takuuk §5. 


 


Naggasiullugu aalajangersakkami nr. 8-mi ersippoq ilitsersuisarneq pillugu attaveqaqatigiit-


tarnermi sinaakkutit pilersinneranni tapersiinissaq Naalakkersuisut suliassaraat, taaamaalilluni 


ilitsersuisarnermik ataatsimut isiginniartut oqaloqatigiinnissaq, suleqatigiinnissaq ilisimasa-


nilu paarlaasseqatigiinnissaq siunertaralugu internetikkut naapillutilluunniit ataatsimiittarsin-


naaniassammata. Suliassami tassani nuna tamakkerlutik oqalittarfimmik pilersitsinissaq aam-


ma piumasaqaataavoq, takuuk § 5. 


 


 


§ 4-mut 

Aalajangersagaq nutaajuvoq, pineqarluni ilitsersuisarnermi nittartakkamik pilersitsinissaq 


ingerlatsinissarlu, tamanna imatut paasineqassaaq ilitsersuisarneq pillugu nittartagaq, tassani 


ilitsersuisarneq pillugu paasissutissat tamarmik takuneqarsinnaassallutik. Tamaalilluni 


pineqarpoq internetikkut nittartagaq, taannalu ilitsersuisarneq pillugu siamissumik pissarsivi-


gineqarsinnasutut atuutissaaq, taakkulu paasissutissiisarnermi aqqutit tamatigoortut aqquti-


galugit pissarsiaritinneqarsinnaassapput. 


  


Imm. 1-imut 


Aalajangersakkami oqaaseqatigiit siullianni ersippoq suliassaq Naalakkersuisunit suliari-


neqartussaq pineqartoq, Naalakkersuisullu aalajangissavaat pisortat ingerlatsineranni sinaak-


kutit suut atorlugit suliassaq ingerlanneqassanersoq. Aammattaaq oqaaseqatigiit aappaanni 


ersippoq taanna inunnit ilitsersuisarnermik suliaqartunit tamanit atorneqarsinnaassasoq, as-


sersuutigalugu ilitsersuisartunit, ilinniartitsisunit kiisalu pisortanit, sulisoqarfinnit, suliffeqar-


finnit namminersortullunillu, tassunga ilanngullugit ilinniagaqartut, suliffissaaleqisut as-


sersuutigalugulu inuit ilinniagaqarnissamik suliffissarsiornissamik allamilluunniit inuussu-


tisarsiuteqalernissamik kissaateqartut, taamaalilluni paasissutissanik arlalissuarnik atuisut 


akornanni ajornanngitsumik atorneqarsinnaasunik katersuiffiussalluni. 


 


Imm. 2-mut 


Aalajangersakkami ilitsersuisarneq pillugu internetimi nittartakkap imarisassaatut pi-


umasaqaatit ilaat allassimapput. Tassunga ilanngullugu paasissutissat pissarsiarineqarsinnaa-


lernissaannut tunngatillugu. Tassunga atatillugu pingaartuuvoq ilinniakkanik inuussutissarsi-


utinilu aalajangersimasuni ilinniagaqarnermik piumasaqaatinik atuisut ajornanngikannersu-


mik misissuisinnaanissaat. 


 


Nittartagaq taassuma saniatigut taperseeriaatsinik imaqassaaq, taakkunanilu inuit ataasiakkaat 


ilinniagassamik inuussutarsiummilluunnit toqqaaniarneranni aammalu allamik inuussutis-


sarsiuteqalernissamik pilersaarusiorneranni ikiorserneqassapput. Tamassuma saniatigut siu-


nertaavoq ilitsersuisartut qarasaasiami nalunaarsuiffiit paasissutissiiffiusut ikiorsiullugit ilin-


niagaqarnerni suliffeqarnernilu apeqqutit aalajangersimasut pillugit nutartikkanik qaquguk-


kulluunniit pissarsinissaannut nittartagaq sakkuussasoq pingaaruteqartoq. 


 


Oqaatigineqassaaq Kalaallit Nunaata avataani ilinniagaqarnerit pillugit ilisimasat aalajanger-


sakkami aamma pineqartut, tamannalu danskit ilinniagaqarnermik ilitsersuisarnermillu oqar-


tussaasuinik suleqateqarnermi pisariaqarpoq. 


 


Piumasaqaataavoq ilitsersuisarneq pillugu nittartagaq tassaassasoq qarasaasiami nalunaarsuif-


fik ilisimatitsissutit saniatigut aamma apeqqutinik akissutinillu imaqartussaq, taamaalilluni 


sammisat agguataarlugit ujarlertoqarsinnaassalluni. 

Oqaaseqaatini nalinginnaasuni immikkoortoq 2.2.2. aamma innersuussutigineqarpoq. 


 


Imm. 3-mut 


Pisinnaatitsineq pillugu aalajangersagaq pineqarpoq, taannalu malillugu Naalakkersuisut 


nalunaarusiornikkut nittartakkap imarisaanut piumasaqaatit pillugit malittarisassiorsinnaap-


put, pisinnaatitsinerlu pissarsiaqarsinnaaneq, nutarterisarnerit il.il. pillugit malittarisassior-


nermut aamma atorneqarsinnaavoq. 


 


 


§ 5-imut 


 


Aalajangersagaq nutaajuvoq pineqarlunilu Kalaallit Nunaanni oqallittarfimmik pilersitsinis-


saq, tassani soqutigisaqartut isumassarsianik, ilisimasanik, misilittakkanik il.il. paarlaas-


seqatigiinnissaq siunertaralugu naapissinnaallutik. 


 


Imm. 1-imut 


Oqallittarfimmi tassani siunnersuisartut kattuffinni suliamut attuumassuteqartuni ilaasortat 


aallartitallu, pisortat, peqatigiiffiit pissutsinik ilinniagaqarnermik inuussutissarsiuteqarnermil-


lu ilitsersuisarnermut pingaaruteqartunik oqallissinnaaput. Siunertaq tassaavoq ilitsersuisar-


nermik soqutigisaqartut ammasumik paasiuminartumillu oqallittarneranni pitsaasumik si-


naakkusiinissaq. Oqallittarfimmi tassani atuisut nalilersuinitik, isummatik inassuteqaatitillu 


saqqummiussinnaavaat, atuisullu isumassarsiatik misilerarsinnaassallugit, taamaalilluni ilit-


sersuisarnerup ineriartortitseqqinneqarnerani peqataavissallutik. Oqallittarfik ilaatigut ilit-


sersuisarnerup annertunerusumik imminut atanissaanut, ataqatigiissarnissaanut pitsaasusiatalu 


ineriartorniissanut tapersiissutaassaaq. 


 


Imm. 2-mut 


Pisinnaatitsinermut aalajangersagaq pineqarpoq, taannalu malillugu nuna tamakkerlugu oqal-


littarfiup isikkulersornissaanut ingerlannissaallu Naalakkersuisut nalunaarusiornikkut malitta-


risassiorsinnaapput. Tassaasinnaapput oqariartaatsit kikkullu oqallittarfimmi peqataasinnaane-


rat pillugit malittarisassat. 


 


 


Imm § 6-imut 


 


Aalajangersagaq nutaajuvoq, siunertaallunilu ilitsersuisarnerup tamarmiusup ingerlannissaa-


nut ataqatigiissarnissaallu pisortat ingerlatsineranni sinaakkutinik inatsimmi aalajangersaanis-


samut pisinnaatitsinissap qulakkeerneqarnissaa. Soorlu immikkoortumi 2.2.5-imi ersittoq si-


unnersuummi siunnersuutigineqarpoq suliassat aalajangersakkami innersuussutigineqartut 

Kalaallit Nunaanni Qitiusumik Ilitsersuisarfimmit suliarineqassasut, taamaassappallu ilit-


sersuisarnermi ilisimasaqarfittut atuutissalluni. 


 


Ilitsersuinerit pineqartut taassuma kingorna sumiiffinni siunnersuullu naapertorlugu inger-


lanneqassapput. Tamanna isumaqarpoq siunnersuisarneq kommunini siunnersuisarfiit ilinniar-


fiillu akisussaaffigissagaat, taavalu nuna tamakkerlugu qitiusumik siunnersuisarfik pitsaassut-


sip qulakkeernissaanut tunngavissiussasoq aammalu ilitsersuisarnermik qulliunerusumik 


anguniagassiissalluni tunngavissiussalluni. Tassunga peqatigitillugu siunertaavoq ilaatigut 


ilitsersuisarnermi suliniutit assigiinngitsut imminnut atanissaat, pitsaassutsimik ineriartortitsi-


nissamut tapersiinissaq assersuutigalugulu ilitsersuisarnermi nalilersuinerit paasiniaanerillu 


ingerlanneqarnissaat qulakkeerniarlugit immikkoortut akornanni nuna tamakkerlugu ilit-


sersuisarnerup ataqatigiissarnera qitiusumik siunnersuisarfiup nukittorsassagaa. 


 


Aalajangersakkami tassunga peqatigitillugu ersippoq, tamanna ”taamaaliorsinnaanermik aala-


jangersakkatut” taaneqartartutut allaqqasoq, tamassumunngalu pissutaavoq suliassamik suli-


aqavinnermut tunngatillugu tamatigoortuunissamik kissaateqarneq. Naalakkersuisut taamaa-


lillutik suliassat §§ 3-5-ini suliarinissaannut siumut pituttugaassanngillat. 


 


Nuna tamakkerlugu qitiusumik ilitsersuisarfimmik pilersitsisoqassappat tamassuma kingune-


rissavaa qitiusumik allaffissuarmi ilitsersuisinnaatitaanermut qitiusumik ilitsersuisarfik ilaas-


sasoq. 


 


 


§ 7-imut 


 


Aalajangersagaq nutaajuvoq siunertaallunilu ilitsersuisarnerup taamaalilluni ilinniartitaaner-


mik inuussutissarsiuteqarnermillilu ilitsersuisarneq pillugu Naalakkersuisut siunnersorneqart-


arisa nukittorsarnissaa pitsanngorsarnissaalu. Aalajangersakkami tassunga peqatigitillugu ilit-


sersuisarnerup tulleriinnilersornissaa pineqarpoq. 


 


Imm. 1-imut 


Siunertaavoq ilitsersuisarmi pissutsinut tunngatillugu isumasioqatigiit tamanut tunngasunik 


aalajangersimasunillu siunnersuisarnissaat, aamma nammineerlutik ilitsersuisarnermi sulini-


utinissanik siunnersuuteqarsinnaassallutik imaluunnit siunersuutit saqqummiunneqartut 


oqaaseqarfisassallugit. Naalakkersuisut taamaalillutik siunnersuisoqatigiit immikkut ilisi-


masaat piginnaasaallu atorsinnaassavaat ilitsersuisarnermilu periusissiat ineriartortinneranni 


siunnersuisoqatigiit atorsinnaallugit, tassunga ilanngullugit ilitsersuisarnermut tunngatillugu 


suliniutit isikkulersornerat. Soorlu siunnersuisoqatigiit taagutaanni ersittoq siunnersuisartut 


Naalakkersuisunut pituttuutaasumik namminneq aalajangiinissamut piginnaatitaaffeqanngitsut 


pineqarput. 







 


 32 


 


Imm. 2-mut 


Ilitsersuisarneq pillugu Siunnersuisoqatigiit ilitsersuisarnermi pissutsinik immikkut so-


qutigisaqartunik, piginnaasaqartunik paasinnittunillu ilaasortaqarnissaat aammalu Ilit-


sersuisarneq pillugu Siunnersuisoqatigiinni pisariaqartumik immikkut ilisimasaqartoqarnissaa 


qulakkeerniarlugit piumasaqaat ilanngunneqarpoq, ilaasortat ilitsersuisarnermi, ilinniagaqar-


nermi inuussutissarsiuteqarnermilu siamasissumik ilisimasaqassasut. Taaguineq tamak-


kisuunngilaq, tassa piumasaqaatit minnerpaatut malinneqartussatut piumasaqaataammata. 


Ilaasortat katiterneranni aamma qulakkeerneqassaaq Ilitsersuisarneq pillugu Siun-


nersuisoqatigiit ilitsersuisarneq pillugu siunnersuisinnaassasut siunnersuerusussinnaallutillu. 


 


Tassunga peqatigitillugu ilanngunneqassaaq Ilitsersuisarneq pillugu Siunnersuisoqatigiinni 


ilaasortat imminnut piginnaatittut, taamaalillutillu suliffeqarfiusinnaasut, peqatigiiffiusinnaa-


sut atassuteqarfigisinnaasatik sinniisuuffiginagit. Tamanna aamma kattuffinnut innersuussis-


unut atuuppoq. Naalakkersuisut aamma isumagissavaat ilaasortassatut inersuunneqarput, tas-


sunga ilanngullugu siunnersuisoqatigiit tamarmiusut, piginnaasatut piumasaqaatit aalajanger-


sakkami allaqqasut eqqortissagaat. Tamanna tunngavigalugu innersuussisarnerni taamaallaat 


piumasaqaataavoq ilitsersuisarnermi tunngaviiit aallaavigalugit pisassasut taammalillunilu 


innersuussisut soqutigisarisinnaasaat iluaquserniarneqassanatik. 


 


Ilaasortat piffissaq ilaasortaaffigisassaat aalajangersakkami aamma allaqqavoq, piumasaqaa-


taallunilu siunnersuutip atuutilersinneqarneranut atatillugu siunnersuisoqatigiinni ilaasortat 


toqqarneqassasut. 


 


Aalajangersakkami tamassuma saniatigut ersippoq toqqagaaqqittoqarsinnaasoq, taamaammal-


lu sulianik ingerlatsinerup ingerlaavartuunissaata ilisimasaqalernissallu qulakkeernissaat peri-


arfissaalluni. 


 


Imm. 3-mut 


Toqqaasarnermut atatillugu periuseq aalajangersakkami allaaserineqarpoq. Innersuussisarneq 


pillugu malittarisassani siunertaavoq sulisitsisut sulisullu aamma ilinniarfiit ilitsersuisarner-


mut akuunerisa annertusarnissaa. Siunnersuisoqatigiit inuiaqatigiit inuussutissarsiutigiit pil-


lugit ilisimasaqartunik ilaasortallip kiisalu ilinniagaqarnermik ilisimasaqartut pilersinneratigut 


ilitsersuisarnermi apeqqutit pillugit siunnersuisarnermut isumasioqatigiittarnernullu atatillugu 


pisariaqartumik immikkut ilisimasaqartoqarnissaanik pitsaasusilimmillu piginnaasaqartornis-


sanik Naalakkersuisut qulakkeerinniffigineqassapput, tassunga illanngullugu ilitsersuisarneq 


naggataatigut Kalaallit Nunaanni suliffeqarfinni ilinniarsimasut sulilernissaannik kinguneqar-


tussamik. Aalajangersakkami tamassumunnga peqatigitillugu ersippoq kommunalbestyrelsit 


sumiiffinni akisussaaffeqartut KANUKOKA-mit sinniisuuffigineqassasut. 

Tassunga peqatigitillugu oqaatigineqassaaq innersuussinerit suliaqarfinnut toqqaasinnaaner-


mik piginnaatitsisunut inatsisit tunngavigalugit nalinginnaasumik pisussaafilinngitsut, toq-


qaanissamullu piginnaatinneqartut uani tassaapput Naalakkersuit, inatsimmit allat erseqqaris-


sumik aalajangersarneqarpata, takukkit imm. 4-mi atuutitinnginnissamut erseqqarissumik aa-


lajangersarneqartut. 


 


Imm. 4-mut 


Aalajangersagaq tassaavoq innersuussinissamut piginnaatitsinermik inatsisit tunngavigalugit 


paasinninnissamik atuisitsinnginneq. Tamassumunnga pissutaavoq innersuussinerup pitut-


tuutaanngitsumik inassuteqaatitut nalinginnaasumik paasineqarnera. Akerlianik aalajanger-


sakkami aalajangersarneqarpoq suleqataasut innnersuussisartut innersuussutaat tunngavi-


galugu toqqarneqarsinnaasunik Naalakkersuisut toqqaanissamut pisussaaffeqartut. Pisussaati-


taaneq tamanna ilaatigut suleqatigisat tamarmik toqqarneqarsinnaasumik ataatsimik innersu-


ussuteqarpata atuutilissaaq, takuuk aalajangersakkami oqaaseqatigiit siulliat. Aammattaaq 


isumaqatigiinngitsoqarnerani innersuussinernit Naalakkersuisut pisussaaffilerneqarput, tassa 


taamatut pisoqarnerani taamaallaat innersuunneqartut akornanni Naalakkersuisut toqqaasin-


naammata, takuuk aalajangersakkami oqaaseqatigiit aappaat. 


 


Imm. 5-imut 


Aalajangersakkami pineqarpoq Ilitsersuisarneq pillugu Siunnersuisoqatigiit siulittaasuannik 


toqqaasarneq, taamaalillunilu taanna ilaasortat namminneq toqqassavaat, tamannalu siun-


nersuisoqatigiit nammineertussaanerannut takussutissaavoq. 


 


Imm. 6-imut 


Aalajangersakkami ersippoq Naalakkersuisut nalunaarusiornikkut siunnersuisoqatigiit inger-


latsinerat annertunerusumik killilersorsinnaagaat, ilaatigut suleriaatsip suliarineratitugt. Sule-


riaaseq ilaatigut imaqarsinnaavoq sinnersuisoqatigiit ataatsimiittarnerat pillugu aalajangersak-


kamik, tassunga ilanngullugit ataatsimiittarnerit akuttussusissaat, ataatsimiigiaqqusinerit il.il. 


kiisalu oqaaseqaateqarnerit. Tassunga atatillugu ilimagineqarpoq siunnersuutip atuutilersin-


neqarneranut tapiliullugu tamanna pillugu nalunaarusiortoqassasoq. 


 


 


§ 8-mut 


 


Aalajangersagaq nutaajuvoq, pineqarlunilu Kalaallit Nunaanni Ilitsersuisarneq pillugu Ilit-


sersuisoqatigiit allattoqarfiannik pilersitsineq, siunnersuisoqatigiillu ingerlatsinermi anin-


gaasartuutaannik killilersuineq. 


 


Imm. 1-imut 

Allattoqarfik siunnersuisoqatigiit suliassaat pillugit allattoqarnermi tamanut tunngatillugu 


sullissinerata saniatigut inassuteqaatit, tusarniaanermi akissutit, nalunaarusiat il.il. suliari-


neqarneranni peqataasassaaq, suliamillu ingerlatsinermi siunnersuisoqatigiit tapersertassal-


lugit. Ilimagineqarpoq allattoqarfik tamassuma saniatigut ilitsersuisarnermi apeqqutit pillugit 


katersuisarnermi, ineriartortitsinermi ingerlatitseqqiisarnermilu peqataasassasoq. Aammattaaq 


§ 12-imi ersippoq ilimagineqartoq allattoqarneq Kalaallit Nunaanni Qitiusumik Ilitsersuisar-


fimmit ingerlanneqassasoq, tamannalu suliaqavinnermi isumaliutersuuteqarnermik tunngavi-


lersorneqapoq. 


 


Imm. 2-mut 


 


Siunnersuisoqatigiit sulineranni ilaasortaaneq nammineq piumassuseq tunngavilugu pisarmat 


akissarsiaqaataananilu, ilimagineqarpoq taamaallaat angalanernut aningaasartuutit ullormusi-


allu il.il. matuneqarnissaannik pisariaqartitsisoqassasoq. 


 


 


§ 9-mut 


 


Aalajangersagaq nutaajuvoq, pineqarlunilu ilitsersuisarneq pillugu sumiiffinni akisussaaneq. 


 


Aalajangersakkami kommubestyrelsit ilitsersuisussaatitaanerat nunatsinni sumiiffinni assigi-


inngitsuni atuuffia killilerneqarpoq. § 10-mut innersuussinermi oqaatigineqarpoq ilinniartunut 


ilinniakkamik nammassinnissaq ikaarsaariarnerlu pillugit ilitsersuinermi kommunalbestyrelsit 


suliassaanni atuutitinnginneq. Ammattaaq immikkoortoq 2.2.5-imut oqaaseqaatit nalinginnaa-


sut innersuussutigineqarput. Aalajangersakkap tassunga atatillugu kinguneraa nunaqarfinnut 


tunngatillugu ilitsersuisussaatitaasoqartoq. 


 


 


§ 10-mut 


 


Aalajangersagaq nutajuvoq, ilinniarfiillu ilitsersuisussaatitaanerat allaqqalluni. 


 


Inatsisitigut inissisimanermik atuuttumik allaaserinninneq pillugu immikkoortoq 2a-mi 


oqaaseqaatinut nalinginnaasunut atatillugu ersippoq ilinniagaqarfinni assigiinngitsuni pingaar-


tumik ilinniakkamik naammassinninnissaq pillugu malittarisassanik aalajangersagaqartoq. 


Taamaammat ilitsersuineq, tak. aalajangersakkami oqaaseqaatigiit aappaat, ilinniarnerni ataa-


siakkaani pisariaqartinneqartut assigiinngitsut isiginiarlugigt malittarisassat taakku tunngavi-


galugit ingerlanneqartassaaq. 

Ikaarsaariarneq pillugu ilitsersuiarneq § 19, imm. 2-mi allaqqasoq eqqarsaatigalugu 


ikaarsaariarneq pillugu iiltsersuisarnerup piareersarnerani ingerlanneralu sumiiffinni ilit-


sersuisarfiit ilinniarfiit ikiortassavaat. Aalajangersakkami malittarisassat ilinniakkanut ataa-


siakkaanut atuuttut malillugit ikaarsaariarneq pillugu ilinniarfiit ilitsersuisussaatitaanerat 


takutippaat. Soorlu ersittoq kommunini ilitsersuisarfiit ilitsersuinerisa pineqarnerat 


apeqqutaatinngagu ilitsersuinerup ingerlanneqarnissaata qulakkeerneqarnissaa ilinniarfiit 


akisussaaffigaat. 


 


 


§ 11-mut 


 


Aalajangersagaq nutaajuvoq aammalu kommunit ilitsersuisarfiisa inatsisitigut aalajangersaa-


vigineqarnerannik takutitsilluni. 


 


Imm. 1-imut 


Siunnersuut naapertorlugu ilitsersuisussaatitaanermik kommunalbestyrelsit qanoq iliorlutik 


malinnissaat aalajangersakkami allaqqavoq, tamannalu taamaalilluni kommunit ilitsersuisarfii 


aqqitigalugit pissaaq. 


 


Aammattaaq oqaatigineqassaaq Piareersarfiit atuuttut aqqutigalugit aalajangersakkap malin-


neqarnissaa kommunalbestyrelsit toqqarsinnaagaat. Taamaattoqarpat Piareersarfiit ingerlatit-


seqqiinerat pineqassaaq, inatsilli una malillugu ilitsersuisarnermut atatillugu taamaallaat 


pisussaaffinnut tunngatillugu. Tamassumunnga pissutaavoq ilitsersuisarnermut tungatillugu 


pisussaaffeqarneq kisimi pineqarmat ingerlatallu allat Piareersarfinni ingerlanneqartut 


pineqaratik. Kommunalbestyrelsit taamaalillutik aalajangersagaq malinniarlugu pisortat inger-


latsineranni sinaakkutiik nutaanik pilersitsisariaqanngillat. 


 


Suliap ilitsersuisarfinnit imikkoortortanik ilallugu imaluunniit ilitsersuisarfiit arlallit aqqutila-


guit suliarineqarnissaanik kommunalbestyrelsit tassunga atatillugu namminneq aalajangersa-


assapput. 


 


Aammattaaq oqaatigineqassaaq aalajangersagaq oqaasertamigut inatsisit atuuttut pillugit 


suliffeqarnermi innersuussisarneq il.il. pillugit Inatsisartut peqqussutaanni § 5, imm. 3-mut 


oqaaseqaatini nalinginnaasuni taaneqartumut naapertuuttoq. Tassani ersippoq Inatsisartut 


peqqussutaat taanna malillugu kommunalbestyrelsit suliassaannik allaffissornikkut aqutsine-


rmut ilitsersuisarfinnik suliffeqarnissamullu innersuussisarfinnik kommunalbestyrelsit piler-


sitsisinnaasut. Immikkoortoq taanna suliffeqarnermi innersuussisarnermi suliassat allaffissor-


nikkut aqunneqarnerannut pilersinnissaanut kommunalbestyrelsit taamaalillutik periarfis-


sarisaat kommunini ilitsersuisarfinnit § 11-imi taaneqartunit allaanerusumik siunertaqarpoq, 

tamannalu pissutigalugu malitassanut marlunnut taakkununnga naapertuugani, aammattaaq 


takujuk imm. 2.  


 


Imm. 2-mut 


Aalajangersakkami oqaatigineqarpoq kommunit ilitsersuisarnerisa qulakkeernissaannut kom-


munalbesturelsit pisussaaffiat kommunini suliffeqarnermi innersuussisarnermi suliassaannut 


ataqatigiissarlugu ingerlanneqassasoq. Aalajangersagaq takutitsivoq ilitsersuisarnerit suliffis-


sanillu innersuussisarnerit imminnut qanimut atasinnaasut. 


 


 


§ 12-imut 


 


Aalajangersagaq nutaajuvoq, inuillu siunnersuut malillugu ilitsersuisutut atuuttussat  pigin-


naasaannut piumasaqaatit allaqqallutik, tassungalu peqatigitillugu ilitsersuinermi ininut pi-


umasaqaatit qulliunerusut aalajangersarneqarput. 


 


Imm. 1-imut 


Aalajangersakkami aalajangersarneqarpoq kommunini ilitsersuisarfinni ilitsersuisartunut 


tunngatillugu atorfinitsitsisarnermi oqartussat kommunalbestyrelsit sinniisuuffigigaat, kom-


munalbestyrelsillu taamaammat inatsimmi piumasaqaatigineqartutut ilitsersuisartut pigin-


naasaqarnerannut tunngatillugu aamma akisussaaffeqartut. 


 


Aammattaaq aalajangersakkami oqaasertat kingullianni ilitsersuisarnermi ininut piumasaqaatit 


allaqqapput. Kommuni ilitersuisarneranik pilersaarusiornissamik allaffiillu naleqquttut aallaa-


vigineqarnissaannik kommunalbestyrelsit pisussaaffilerneqarput. Tamanna ilitsersuinerup 


akornusersorneqarani ingerlanneqarnissaanik isiginninniarnermut tunngavoq. Aalajangersa-


garli isumaqanngilaq kommunit ilitsersuisarnerat taamaallaat kommunit iniutaanni inger-


lanneqassasoq, soorunalumi assersuutigalugu ujartuilluni ilitsersuisarsarnerit ilaanni taamatut 


pisoqarnavianngilaq. 


 


Imm. 2-mut 


Aalajangersakkami oqaasertat siullianni ersippoq pitsaassutsimut piumasaqaatit pingaarner-


saattut ilitsersuisoq inatsit malillugu ilitsersuisinnaajumalluni Naalakkersuisut akuerisaannik 


ilitsersuisartutut ilinniarnermik naammassinnissimassasoq. Aalajangersagaq malitassamit 


pingaarnermit malinneqartariaqanngitsunik marlunnik imaqarpoq. 


 


Malitassatut pingaarnermit malinneqartariaqanngitsoq siulleq tassaavoq taamatut ilinniaga-


qanngikkaluarluni ilinniagaqarneq inuussutissarsiuteqarnerlu pillugit ilitsersuisarnermut tunn-


gatillugu allamik naleqquttumik ilinniagaqanngikkaluarluni ilitsersuisoqarsinnaasoq. Ilinniak-


katut naleqqututut ilinniagaqarneq inuussutissarsiuteqarnerlu pillugit ilitsersuinermik Naalak-

kersuisunit akuerisaasumik ilinniartitsisinnaanertut assersuutigalugu taaneqarsinnaavoq nuna-


ni allani ilitsersuisarnermik ilinniagaqarsimaneq. Tamassuma saniatigut universitetimi 


naleqquttumik ilinniagaqarsimaneq pissutsit malillugit aamma atorneqarsinnaavoq. Ilinniar-


nernik ataasiakkaanik nalilersuineq aallavigalugu Naalakkersuisut akuersisassapput. 


 


Malinneqartariaqanngitsup aappaa aalajangersakkami oqaasertat aappaanni takuneqarsin-


naavoq, taannalu utaqqiisaasumik malinneqartarianngitsuuvoq. Malinneqartariaqanngitsunik 


malittarisassap atornissaanut piumasaqaataavoq inuup ilitsersuisarnermi ilaatigut pigin-


naasaqartup pineqarnera, inuillu tassunga peqatigitillugu ilitsersuisartutut ilinniartuussapput 


imaluunniit ilinniarnerup assinganik aallartingajalerlutik. Taamaalilluni ataavartumik malin-


neqartariaqanngitsoq pineqanngilaq, tassa aalajangersakkami piumasaqaataammat ilinniaga-


qarneq pillugu piumasaqaat piffissap ilaani malinneqassasoq. Ilinniagaqarsimanermik pi-


umasaqaammik malinnginnerup sivisussusia pillugu apeqqut nalilersorneqassaaq. 


 


 


§ 13-imut 


 


Aalajangersagaq nutaajuvoq, pineqarlunilu paasissutissat immikkoortortaqarfiit sumiiffinni 


akisussaasut paasissutissiissutaat tunngavigalugit nunami tamarmi paasissutissanik tunngavis-


sanik pilersitsinissaq. 


 


Imm. 1-imut 


Aalajangersagaq kinguneqarpoq ataatsimut paasissutissanut tunngavissiortoqassasoq, taakku-


lu atorlugit ilitsersuisarnermi anguniakkat pillugit Naalakkersuisut, kommunalbestyrelsit ilin-


niarfiillu annertunerusumik ilisimasaqalissapput, taamaammallu sammiveqartumik inunnullu 


ataasiakkaanut naleqqussakkamik suliniuteqarnermi aallaaviussallutik, kommuninilu ilit-


sersuisarfiit ersarissunik anguniagassinneqarlutik. 


 


Pasissutissamik katersuivimmi tamarmiusumi isumannaallisaaneq, katersuivimmit paasissu-


tissanik innuttaasut paasisaqarnissaat pillugit aammalu paasissutissat oqartussanut allanut 


ingerlateqqinneqartarnissaannik Naalakkersuisut paasissutissat pillugit akisussaasuussapput. 


Naalakkersuisut tassunga peqatigitillugu qulakkiissavat katersuivik pillugu taassumalu ima-


risaanik atorneqarsinnaaneranillu inuit ataasikaat paasitinneqarnissaat. 


 


Paasissutissat pineqarput ilitsersuisarnermi suliniutit aalajangersimasut aamma anguniakkat 


cpr-normui, ilinniagaqarnermi suliffeqarnermilu tunuliaqutat pillugit paasissutissat, tassunga 


ilanngullugiut anguniakkat pisariaqartitaannut tunngatillugu ilitsersuisarnerup sapinngisamik 


eqqortumik naleqqussarnissaanut periarfissiinissaq siunertaralugu suliffeqarnerup annertussu-


sia. Paasissutissanik ataatsimut tunngaviit taamaalillutik ilinniarnerit inuit ataasiakkaat 


peqataaffigisaat peqataaffiginikuussaalluunniit pillugit paasissutissanik imaqassapput, soorlu 

inuussutissarsiutinut ilinniarneq, ilinniarnissamut piareersarluni ilinniarneq, ingerlaqqilluni 


ilinniarneq, meeqqat atuarfiat efterskolilu, højskolemiinneq kiisalu piginnaasanik qaffassaane-


rusinnaasut allat, tassunga ilanngullugit inuit ataasiakkaat ilitsersorneqarnissaq pillugu sunik 


neqeroorfigineqarsimanerat pillugu paasissutissat. Ilinniagaqarneq pillugu paasissutissat 


eqqarsaatigalugit assersuutigalugu inuusuttut ilinniagaqarnissamut pilersaarummik malinnin-


nerannik nalilersuinermut atorneqarsinnaassapput, takuuk tamanna pillugu § 21. 


 


Paasissutissanut ataatsimut tunngaviit tamassuma saniatigut innuttaasut ilinniarnermi sulif-


feqarnermilu killiffiat, suiaassusiat, ukioqqortussusiat il.il. pillugit nuna tamakkerlugu kom-


muninullu agguarlugit naatsorsueqqissaarinerit suliarinerannut atorneqarsinnaassapput. Ta-


massuma kingunerissavaa politikikkut anguniakkanut tunngatillugu ineriartornermik nutaanik 


tatiginarnerusunillu takussutissiortoqarsinnaaneq, paasissutissallu aamma ilitsersuisarnermi 


suliniutinik ersarinnerusunik suliaqarnermi atorneqarsinnaassapput, tassungalu peqatigitillugu 


isumalluutit atorneqarnerisa pitsaanerusumik aqunneqarnissaat qulakkeerneqassalluni. 


 


Tassunga peqatigitillugu oqaatigineqassaaq maannakkut nalunaaruteqartussaasoqareersoq, 


takukkit inatsisit atuuttut pillugit oqaaseqaatini nalinginnaasuni allaaserineqartut. Nalunaar-


teqartussaatitaaneq Suliffeqarnermut, suliffissarsiortut ilinniagaqalerniartullu sulilersinneqart-


arnissaannut kiisalu Kalaallit Nunaannut suliartortartunut tunngasunik kommunalbestyrelsit 


paasissutissanik nalunaaruteqartarnissaat pillugu Namminersornerullutik Oqartussat nalu-


naarutaat nr. 20 19. novembari 2007-imeersumut aamma Namminersornerullutik Oqartussat 


nalunaarutaannut nr. 17 ulloq 16. oktoberi 2007 Piareersarfinni qitiusumik ingerlatsiviit suli-


aminnik ingerlatsinerat il.il. naliliisarneq pillugu atavoq. Tamassuma saniatigut angusassatut 


isumaqatigiissutit tunngavigalugit paasissutissanik kommunalbestyrelsit nalunaaruteqartarput. 


Suliffeqarnermut, suliffissarsiortut ilinniagaqalerniartullu sulilersinneqartarnissaannut kiisalu 


Kalaallit Nunaannut suliartortartunut tunngasunik kommunalbestyrelsit paasissutissanik nalu-


naaruteqartarnissaat pillugu Namminersornerullutik Oqartussat nalunaarutaat nr. 20 19. no-


vembari 2007-imeersoq ingerlateqqinneqassaaq, tassa tassani pissutsit siunnersuumi § 13-imit 


allaanerusut pineqartamata. 


 


Imm. 2 


Aalajangersakkami pineqarpoq ilinniarfiit ilinniarfiup ilitsersuisarneranik peqquneqarsinnaa-


nerannik Naalakkersuisut periarfissaannik, ilitsersuisarnerup sammiveqartinnerunissaata ataa-


siakkaanullu naleqqussarnissaata qulakkeerneqarnissaanik qulakkeerniarlugu peqqusisoqar-


pat. 


 


Imm. 3-mut 


Pisinnaatitaaneq pillugu aalajangersagaq pineqarpoq, taannalu malillugu Naalakkersuisut 


nalunaarutikkut ataatsimut paasissutissanut tunngavinnut nalunaarsuisarneq nalunaaruteqart-


arnerlu pillugit annertunerusumik malittarisassiorsinnaapput. Tamassuma saniatigut 


eqqarsaatigineqarsinnaavoq ilitsersuisarnermik nuna tamakkerlugu anguniakkat aallaavi-

galugit ilitsersuisarnerup siunertaa, sinaakkutai angusallu avammut saqqummiunneqartarnis-


saat pillugu malittarisassiortoqarsinnaassasoq. 


 


 


§ 14-imut 


 


Aalajangersagaq nutaajuvoq, pineqarlutillu qulliunerusumik tunngaviit ilaat aammalu ilit-


sersuisarnermi suliniut assigiinngitsut aaqqissuunneqarnerannut ingerlanneqarnerannullu ata-


tillugu isiginiagassat ilanngunneqartussat. 


 


Imm. 1-imut 


Aalajangersakkami aallaqqaasiullugu tunngaviusumik tunngaviit ilaat ilitsersuinermut atatil-


lugu isiginiagassat innersuussutigineqarput. Ataqqinninneq eqqarsaatigalugu ilitser-


sorneqartup nammineq aalajangiisinnaaneranik akuersaarnermut tunngavoq, taamaammallu 


siunnersuisup siunnersorneqartup inissisimanera kisimi nalilersorsinnaanngilaa, tassa nalili-


ineq taanna siunnersorneqartoq suleqatigalugu pisussaammat. Tassunga tapiliullugu siunner-


sorneqartoq naggataani nammineq ilinniagassatut inuussutissarsiutissatallu toqqagassani aala-


jangissavaa. 


 


Taaguut naligiissitaaneq eqqarsaatigalugu, tamanna assigiinngiiaatuunermik akuersaarnermut 


ataqqinninnermullu tunngavoq. Ilitsersorneqartup piginnaasaanik pisariaqartitaanillu na-


lilersuineq siunnersorneqartup suliamik ingerlatsinermi piginnaasai taamalilluni kisimik 


pineqanngillat, taamatorluinnarli inuttut inuillu attaveqaqatigiittarneranni piginnaasat 


pineqarput. 


 


Ammasuuneq pisunut, tassani siunnersuisoq tassunga peqatigitillugu ilitsersuinermik ingerlat-


sineranut tunngavoq, tamanna siunnersorneqartumut tunngatillugu misissuinermik killiliiner-


millu kinguneqarsinnaalluni. Assersuutigalugu pineqarsinnaapput paasissutissat ilitsersuine-


rup ingerlanerani pissarsiarineqartut, assersuutigalugu ilinniagaqannginneq, suliffeqalernis-


samut piareersimannginneq pillugu apeqqut pisortat ikiorsiissutannik il.il. pisartagaqarnermut 


tunngatillugu sunniuteqarsinnaasut. Ilitsersuineq pisuni tamakkunani sapinngisamik am-


masumik pissaaq, naak tamanna ilitsersuisup ilitsersorneqartullu akornanni atassuteqarnermi 


ajoqutaasutut misigineqarsinnaagaluartoq. Ilimagineqarpoq ammasuuneq tassunga atatillugu 


ilitsersuisup ilitsersorneqartullu akornanni pisariaqartumik tatiginninnissap qulakkeerneqar-


nissaanut tapersiissasoq. 


 


Tatiginninneq eqqarsaatigerpiarlugu ilitsersuinermi qulliunerusumik isiginiagassat ilaatut 


ilanngunneqarpoq. Tamanna tunngaveqarpoq ilimagineqarmat ilitsersuinermi attaveqarnermi 


pisariaqartumik tatiginnnneq tamakkiisumik ilitsersuinissamut tunngaviusumik pisari-


aqartuusoq. 

Aammattaaq aalajangersakkami ersippoq ilinniagaqarnissaq inuussutissarsiuteqarnissarlu pil-


lugit ilitsersuinermi inuit ataasiakkaat nalinginnaasumik iliniagaqarnermi atuarnermilu tunuli-


aqutaat, ilaatigut suliffeqarneq ilinniagaqarnerlu aqqutigalugit aaqqissuussaanngitsumik 


piginnaalikkat, ilaatigut inuttut piginnaasat allaavigineqassasut. Ilitsersuinermi tassunga 


peqatigitillugu ilinniarsimasunik sulisoqarnissamik pisariaqartitsinissatut ilimagisat ilanngun-


neqassapput. Taamaaliornikkut inuit ataasikkaat periarfissaminnik ineriartortitsinissaannut 


atuinissaannullu ilitsersuineq tapersiissaaq, taakkulu inuiaqatigiit tunngavigalugit takullugit. 


Aaqqissuussamik aaqqissuussaanngitsumillu ilinniarnerit piginnaasaqarnerillu ilanngunneran-


ni erseqqissarneqarpoq ilitsersuinermi ataatsimut isiginninneq tunngaviusoq. 


 


 


§ 15-imut 


 


Aalajangersagaq nutaaq pineqarpoq, tassanilu ilitsersuisarnerup aaqqissuunnissaanut ima-


risaanulu piumasaqaatit ilaat allaaserineqarput. 


 


Imm. 1-imut 


Aalajangersakkami ilitsersuinerup qanoq ingerlanneqarnissaanut tunngaviit ilaat allaaseri-


neqarput, immikkoortullu suut ilanngunneqassanersut allaaserineqarlutik. Immikkoortut taa-


neqartut tamakiisuunngillat. Ingerlatseriaatsilli ataasiakkaat isiginiarnerisigut ilitsersuineq 


killilersorneqanngissaa pingaartuuvoq. 


 


Imm. 2-mut 


Ilitsersuineq aalajangersagaq malillugu imminut atasutut aaqqissuunneqassaaq, tassani ilitser-


sorneqartoq piginnaasaqarneq tunngavigulugu ilinniagassamik inuussutissarsiutissamillu toq-


qaanissamut piginnaasaqalissalluni. Tassunga peqatigitillugu ilitsersuinerup ilitsersorneqartut 


ataasiakkaat periarfissaannut naleqquttunngorlugu siuariartortitsinissaa pingaartuuvoq. Immi-


nut atatitsinissamut siuariartortitsinissamullu piumasaqaat aamma ataasiakkaanik ilitsersuine-


rup atuarnermi ilinniagaqarnermilu tamani imminut ataasunissaata siuariartortitsillunilu inger-


lanneqarnissaata pingaaruteqassasusianut atavoq. Allanngorartitsinissaq pillugu piumasaqaat 


eqqarsaatigalugu tamanna ataasiakkaat pisariaqartitaat aallaavigalugit ilitsersuinerup ima-


risaanut, aaqqissuunneranut piffissaliinermullu tunngavoq, aammalu ilitsersorneqartup inuttut 


piginnaasai pingaartinneqassallutik, tassunga ilanngullugit timikkut tarnikkulluunniit pissutsit 


pissutsilluunniit allat ilitsersuinermut sunniuteqarsinnaasut. 


 


Naggasiullugu tikkuarneqarpoq ilitsersuinermi ilitsersorneqartup ilinniagaqarnissamut inuuss-


sutissarsiuteqarnissamminullu periarfissani pillugit isumaliuteqarnissaa isummersornissaalu 


pingaaruteqartut, taamaalilluni ilitsersuineq ilitsersorneqartup kissaatigisaanik isumaliu-


tersuutigisaanillu sapinngisamik annertunerpaamik ersersitsissalluni, taamaammat ilitser-

sorneqartup piviusorsiunngitsumik imminut isigisinnaanera ilitsersuinermi soorunami silli-


maffigineqassaaq. 


 


 


§ 16-imut 


 


Aalajangersagaq nutaajuvoq aammalu Naalakkersuisunut, kommunalbestyrelsinut ilinniarfin-


nullu tunngalluni. Aalajangersagaq suleqatigiinnissaq ilitsersuinermi suliniutit assigiinngitsut 


ataatsimut neqeroorutitut isikkoqarnissaannik atuunnissaannillu qulakkeerinnitsitsisoq pillugu 


piumasaqaammik takutitsivoq, taamaalilluni immikkoortuni assigiinngitsuni ilitsersuinerit 


assigiinngiiaarnerat pissutigalugu innuttaasut naleqqutinngitsumik assigiinngissuteqartoqar-


neranik misigisaqassanatik, tassanilu pineqarsinnaapput ilinniagaqarnermi suliffeqarnermilu 


immikkoortut. Ilitsersuineq taamaalilluni ilitsersuinermik ingerlatsisut assigiinngitsut akorn-


anni suleqatigiinnginnerup naammaginanngitsumilluunnit suleqatigiinnerup kinguneranik 


avissaartuuffiusutut misigineqassanngilaq, taamaalilluni inuit ilitsersorneqarnissamik pisari-


aqartitsisut neqeroorutinut pisariaqartitaminnik matussusiisunut peqataanissartik ajor-


nakusoortutut isigilerlugu. Taamaammat ilitsersuisarnerup imminut atasuunissaanik siunerta-


qarluni aaqqiissutit siamasissut suleqatigiissutigineqassapput, taamaalilluni ilitsersorneqartup 


ilitsersuineq ataatsimoortutut eqqarsaatigilluakkatullu misigissallugu. 


 


 


§ 17-imut 


 


Aalajangersagaq nutaajuvoq. Aalajangersakkami erseqqissarneqarpoq ilinniagaqarnissaq inu-


ussutissarsiuteqarnissarlu pillugit ilitsersuineq inatsimmi aalajangersakkat naapertorlugit as-


sersuutigalugu ilinniagaqarfimmut ataatsimut immikkut mianerinninnermik tunngaveqas-


sanngitsumik sunnerneqarsimassanngillat, tassunga ilanngullugit ilinniarfiit, suliamik inger-


latsisut, peqatigiiffiit il.il. Ilitsersuinermi ilitsersorneqartup soqutigisai kisimik ingerlanneqas-


sapput, oqaatigineqartutullu assersuutigalugu politikikkut soqutigisanut soqutigisanullu im-


mikkut ittunut allanut tunngatillugu sumulluunniit attuumassuteqartinneqassanani. Tassunga 


atatillugu ilitsersuisup ilitsersorneqartumut suup pitsaaneruneranik illuinnaasiorluni naliliinera 


aamma immikkut soqutigisaqarnerussaaq. 


 


 


§ 18-imut 


 


Aalajangersagaq nutaajuvoq ammalu ilitsersinermi suliassat suut soqutigisaqarfinnut agguar-


lugit inatsimmut ilanngunneqarnersut. 


 


Imm. 1-imut 

Ilitsersuisarnermi suliassani siunertat kisimik aalajangersakkami allaqqapput, imatut paasil-


lugu ilitsersuinermi suliassat qanoq suliarineqassanersut aalajangersakkami allaqqanngitsut, 


assersuutigalugu Kalaallit Nunaanni ilinniagaqarnissamik periarfissat pillugit ilitsersuineq 


allakkanik nassiussinikkut, elektroniskinngorlugu allagaqarnikkut, oqarasuaatikkut saaffigin-


ninnikkut ataasiakkaannilluunniit oqaloqateqarnikkut il.il. pissanersoq. Suliassat tunngaviu-


sumik chatertarfimmik pilersitsinikkut suliarineqarsinnaapput, tassani soqutiginnittut sam-


misat aalajangersakkami allaqqasut pillugit ilitsersorneqarsinnaallutik. Taamaalilluni ilit-


sersuinermi suliassat ataasiakkaat taakkunani siunertat aallaavigalugit aalajangersakkami 


kisimik allaaserineqarput. Aamma ilimagineqarpoq ilitsersuinermi suliassat allaqqasut tamak-


kiisuunngitsut, ilitsersuisullu suliamik ingerlatsineranni piumasaqaateqarfiullutik. Tassunga 


tapiliullugu oqaatigineqassaaq ilitsersuisoq ilitsersuinermut atatillugu assersuutigalugu Kalaa-


llit Nunaanni ilinniarnissamut periarfissat pillugit ilitsersuinermi, takuuk aalajangersakkami 


nr. 1, naammattoorsiguni ilinniagaqarnersiuteqarnissamik ilitsersorneqarnissamik ilitser-


sorneqartoq pisariaqartitsisoq, takuuk nr. 4, ilitsersuisorlu naliliippat tamanna pillugu ilit-


sersuisinnaanani ilitsersuisup ilitsersuisussaatitaani malissavaa ilitsersuinermi immikkoortor-


taqarfimmi ilitsersuisumut allamut tamanna pillugu ilitsersuisinnaasumut innersuussinikkut, 


aammalu assersuutigalugu Ilinniagaqarnersiutinik Aqutsiveqarfimmut aamma innersuussiso-


qarsinnaavoq. Soorlu oqaatigineqartuni ersittoq ilitsersuinermi suliassanit allaanerusut ilit-


sersuinermi akuttunngitsumik ilanngunnginneqartassapput.  


 


Ilitsersuinermi suliassat aalaajangersakkami taaneqartut qanoq suliarineqarnissaat pillugu aa-


lajangiineq eqqarsaatigalugu inatsit malillugu aqutsinermi periutsit nalinginnaasut kingu-


nerannik ilitsersueriaatsimik toqqaanermi tunngavissaqanngitsumik aningaasaqarnermik mia-


nerinnittoqassanngilaq. Tamanna isumaqarpoq ilitsersueriaaseq ilitsersorneqartup aallaqqaa-


taanit pisariaqartitai isiginiarnagit toqqarneqassanngitsoq. Tassunga ilanngunneqassaaq ilit-


sersuinermi suliniut sipaarniarneq pissutigalugu piffissaanngitsukkut unitsinneqassanngitsoq. 


Tassungali peqatigitillugu imikkoortoq isumalluutinik pisariaqartitsiviusoq pineqarpat tunng-


avissalimmik aningaasaqarnermik mianerinninniarnerup pisariaqarneranik tamanna aamma 


kinguneqassaaq. Assersuutigalugu ilitsersuinermi neqeroorummik toqqaanermi siunner-


sorneqartup pisariaqartitaanik isiginninniarluni neqeroorummik aalajangersimasumik toqqaa-


nermik kinguneqarsinnaavoq, tassungalu peqatigitillugu aningaasatigut naleqqunnerpaamik 


aaqqiisoqarluni. Aningaasaqarnermilli mianerinninneq pissutissaqassangilaq tamanna ilitser-


sorneqartumut aalajangersimasumik tunngaviusumik isiginninniarneq akiligalugu inger-


lanneqarpat. 


 


Tarnip pissusai pillugit nr. 6-imi pissutsit pillugit oqatigineqassaaq tassunga atatilllugu psyko-


logimmit ikiorserniarneqarnissamik periarfissat pilluigt taamaallaat siunnersuisoqarsinnaasoq, 


tassa katersaanermi ikiuineq siunnersuutip avataaniimmat. 

Naggasiullugu oqaatigineqassaaq siunnersuummi immikkoortuni ataasiakkaani, assersuuti-


galugu § 20, imm. 2-mi, ilitsersuinerup qanoq ingerlanneqarnissaa pillugu aalajangersakkat 


aalajangersarneqarnikuusut. 


 


Imm. 2-mut0 


Pisinnaatitsineq pillugu aalajangersagaq pineqarpoq, taannalu suliassat imm. 1-imi taaneqartut 


annertunerusumik killilersornissaannut nalunaarusiornikkut atorneqarsinnaavoq. Allaffissor-


nermi malittarisassat taamaattut tassaasinnaapput suliassanik suliarinnerup qanoq inger-


lanneqarnissaa, pitsaassutsimik angusanillu nalilersuinerit aammalu suliaqarfinnut allanut 


innersuussinerit pillugit aalajangersakkat. Aalajangersagaq aamma ilitsersuinermi suliassat 


aalajangersimasut arlallit imm. 1-imi allaaserineqartut aallartinneqarnissaat pillugu malittari-


sassiornermut atorneqarsinnaavoq. 


 


 


§ 19-imut 


 


Aalajangersagaq nutaajuvoq aammalu atuarfeqarfiup, ilinniarfiit ilitsersuiviillu akornanni 


suleqatigiinnissap ataqatigiissaarinissallu qulakkeerneqarnissaanik pisussaaffeqarneq aalajan-


gersarneqarluni. 


 


Imm. 1-imut 


Aalajangersagaq tamanut tungasumik malittarisassatut pingaarnertut allanneqarpoq, taannalu 


malillugu kommunini atuarfiit ilitsersuisarfiillu akornanni tamatigut ataavartumik suleqatigiit-


toqartassalluni. Aammattaaq aalajangersakkami ersippoq kommunalbestyrelsit pisussaafeqar-


nerat pineqartoq, tamannalu meeqqat atuarfiata ilitsersuisarfiillu kommunalbestyrelsit aqutsi-


nermi oqartussaafiisa ataaniinnerannut sanilliunneqassaaq. 


 


Imm. 2-mut 


Aalaajangersakkami pineqarpoq sumiiffinni ilitsersuisarfiit ilinniarfinnut aalajangersakkami 


taaneqartunut ikiuinissamik pisussaaffeqartut. 


 


Piareersaaneq imatut paasineqassaaq ilinniartut ikaarsaariarneq pillugu ilitsersorneqarnissa-


mut piareersarnissaat siunertaralugu aallarnisaalluni suliniutit. Assersuutigalugu pineqarsin-


naavoq siunissami ilinniagaqarnissamut suliffeqarnissamullu kissaatit pillugit ilitser-


sorneqannginnermi eqqarsaateqarnissamik immaqalu taakku allannissaannik ilinniartut qinnu-


ivigineqarnerat, tassunga ilanngullugit tamanna pillugu apeqqutit oqaasertalersorlugit. 


 


Kommunini ilitsersuisarfiit ikiuunneranni pineqassapput inuusuttut iliniagaannut, ingerlaqqil-


luni ilinniarnernut ilinniarnissamik neqeroortinut naleqquttunut allanut atatillugu periarfissat, 


piumasaqaatit atugassaritinneqartullu pillugit ilitsersuineq, tassunga ilanngullugit meeqqat 

atuarfianniit inuusuttut ilinniagaannut ikaarsaariarnermut atatillugu immaqalu inuussutissarsi-


uteqarnissamik periarfissat pillugit. 


 


Ilitsersuinermi sammisamut apeqqutaassaaq ilinniarfiit suut aalajangersakkami taaneqartut 


pineqarnersut. 


 


Iliamagineqarpoq ilinniarnertuunngorniarneq, inuussutissarsiutinut ilinniarnerit, efterskolimi-


innerit, ingerlaqqilluni ilinniarnerit, pikkorissarnerit assigiinngitsut ilitsersuinermi pineqassa-


sut, tassunga ilanngullugit piginnaasanik annertusaanerit assersuutigalugu ilinniarner-


tuunngorniarfimmi ilassutaasumik pikkorissarnerit oqaatsinillu pikkorissarnerit kiisalu ilinni-


agaqarnissamut periarfissat naleqquttut allat. 


 


Kisiannili tassaassaaq ilinniarfik aalajangersimasoq ikaarsaariarneq pillugu ilitsersuinerup 


ingerlanneqarnissaanik akisussaaffeqartoq, ilinniarfiup kommunimilu ilitsersuisarfiup akorn-


anni qanimut suleqatigiinneq apeqqutaatinnagu. 


 


Imm. 3-mut 


Iliuusissatut pilersaarut tunngavigalugu aalajangersagaq isigineqassaaq, taannalu meeqqat 


atuarfiat pillugu inatsimmi § 19, imm. 1 aamma 2 naapertorlugit atuartup ilinniartitsisuni isu-


masioqatigalugit suliarissavaa ingerlaavartumillu nalilersuisarnermi ilaassaaq aammalu atu-


artup ingerlaqqilluni atuarnerani ilinniarneranilu aallaaviussalluni, takuuk tamanna pillugu 


oqaaseqaatini nalinginnissaani immikkoortoq 2.3.1-mi allaqqasut. Ilisimatitsinermut tunng-


aviuvoq, iliuusissatut pilersaarutit kommunini ilitsersuisarfiit meeqqat atuarfianni naammas-


sereernermi ilinniagaqarnissamut iliuusissatut pilersaarutip suliarinerani atortussaammagit, 


tak. § 21, aalajangersagaq kingulleq taaneqartoq naapertorlugu paasinarsissappat tamanna 


atorfissaqartinnneqartoq. 


 


Atortunik ilitsersuinermut pisariaqartunik kommunini ilitsersuisarfiit tigusaqarnissaannik 


kommunalbestyrelsit qulakkeerinnissaannik aalajangersaanissaq pissusissamisoortutut isigi-


neqarpoq, tassunga ilanngullugit atuarfimmi naammassinermut uppernarsaatit karakterillu 


pillugit paasissutissat. Taamaaliornikkut meeqqat atuarfiata paasissutissanik ingerlatit-


seqqiisimaneranik nalornineq pinngitsoortinneqassaaq. 


 


Imm. 4-mut 


Iliuusissatut pilersaarutit meeqqat atuarfianni suliarineqartut ilinniarnertuunngorniarfimmut, 


inuussutissarsiutinut ilinniarfimmut imaluunniit qitiusumik ilinniarfinnut ilinniartut aallartiffi-


inut aamma nassiunneqarnissaat tunngavilersorneqarpoq ilinniartitsinerup aaqqissuunneqar-


nissaannut ilinniartullu ataasiakkaat ilinniarnissaannut iliuusissatut pilersaarutit ilanngun-


neqarnissaat pingaartuummat. 

Imm. 5-imut 


Pisinnaatitsineq pillugu aalajangersagaq pineqarpoq. 


 


Pisinnaatitsissut atorneqarnissaavoq assersuutigalugu suliaqarfiit aalajangersakkami taa-


neqartt akornanni attaveqartarneq pillugu aalajangersakkanik aalajangersaanermut, tassunga 


ilanngullugu suliassanut suleqatigiissutigineqartussanut tunngatillugu ilisimatitsissuteqar-


tussaatitaaneq. Tamassuma saniatigut pineqarsinnaapput aqutsisoqatigiinik suleqatigiinner-


milu ataatsimut ataatsimiititalianik pilersitsinermi suleqatigiinneq pillugu aaqqissuussaanikkut 


aalajangersakkanik aalajangersaanerit aammalu ilitsersuisarnermi suliniut ataatsimoorluni 


ataqatigiissarneqartanerat ingerlateqqinneqartarnerallu pillugit malittarisassiornerit 


pineqarsinnaapput. 


 


 


§ 20-mut 


 


Aalajangersagaq nutaajuvoq aammalu inussuttunut immikkut ilitsersorneqartussamik pisari-


aqartitsisunut tunngatilugu ilitsersuineq pineqarluni. 


 


Imm. 1-imut 


Aalajangersagaq tamanut tunngasumik pisussaaffittut allanneqarpoq, inuusuttunut immikkut 


ilitsersuiffigineqaratik ilinniagaqarnermut suliffeqarnermulluunniit tunngatillugu inger-


laqqinngitsooriaannaasunut tunngatillugu ilitsersuinerit tamarmik tassani pineqarput. 


 


Aalajangersakkami allaqqavoq sammiveqartumik ilitsersuineq qaqugukkut pisariaqalissaner-


soq, kisiannili sammiveqartumik ilitsersuinerup sumik imaqarnera pineqarani. Tamas-


sumunnga pissutaavoq ilitsersorneqarnissammik pisariaqartitsinerit assigiinngitsut pineqar-


tussaanerat. 


 


Immikkut ilitsersorneqarnissamik pisariaqartitsineq tunngavilersorneqarpoq tarnip pis-


susaatigut timikkullu piginnaasakinneq atuarnermilu piginnaasat naammannginnerat. Taas-


suma saniatigut pissutsit assersuutigalugu tamatigut takkutuaannannginneq, atornerluineq, 


kiserliorneq allatullu iliuuseqartarneq ilinniakkatigut, inuttut inuilluunniit attaveqaqatigiittar-


neranni ajornartorsiutinit aallaaveqartut immikkut ilitsersuineq aallartinneqartariaqarneranut 


aalajangiisuusinnaapput. 


 


Imm. 2-mut 


Aalajangersakkami ersippoq inuusuttunut ilitsersuinermi, ilinniagaqarnermi suliffeqarner-


miluunniit naammaginartumik inissisimanngitsunut tunngatillugu ilinniagaqarnermi sulif-


feqarnermilu periarfissat pillugit ujartuilluni ilitsersuisoqartassasoq. Tamanna isumaqarpoq 

inuusuttut ilinniarnisamut piareersalutik inuussutissarsiutinullu ilinniartut kiisalu ingerlaqqil-


lutik ilinniartut aalajangersakkap avataaniittut. 


 


Paasineqaraangat inuusuttoq aalajangersakkami pisuni allassimasuniittoq, assersuutigalugu 


meeqqat atuarfianni naammassereernermit qaammatit arlaqartut qaangiunneranni ilinniaga-


qarnermik aallartitsinikuunngitsoq, pineqartumut ujartuilluni ilitsersuisussaatitaaneq atuutiler-


tassaaq. 


 


Anguniakkanut taakkununnga tunngatillugu ilitsersueriaatsimut toqqarneqartumut pis-


sutaavoq nassuerutigineqarmat ilitsersorneqarnissamik pisariaqartitsinerpaat ilitsersuinermi 


immikkoortunit atortorissaarnerpaanit anguneqarneq ajortut. Tassunga ilanngunneqassaaq 


anguniakkat nammineerlutik ilitsersorneqarnissamik namminneq pisinnaagajuttannginnerat 


piumassuseqarajuttannginneralluunniit. Taamaammat pisuni taamaattuni ilitsersuineq allaffiit 


qimallugit anguniakkat sumiiffianni ingerlanneqartariaqarpoq. 


 


Imm. 3-mut 


Ilinniagassamik suliffigisassamilluunnit inuusuttut isumaliutersuutaannik periarfissaannillu 


paasiniaanissamik erseqqissaanissamillu pisussaaffeqarnermik aalajangersagaq imaqarpoq, 


taamaalilluni tamakkiisumik aalajangiinissamut tunngavissaqarnissamut tunngatillugu taakku 


sakkuupput. Inuusuttut tassunga peqatigitillugu inuusuttup ilaqutaanut tunngatillugu aalajan-


giinissamut tunngavissaq pillugu tapersiinissaq isumaqatigiinnissarlu siunertaralugit inuusut-


tup angerlarsimaffia peqataatinneqassaaq, ilimagineqarporlu aalajangiinissamut tunngavissaq 


pillugu inuusuttup ingerlatitsiinnarnissaanut periarfissat annertusisinneqassasut. Tamanna 


isumaqarpoq inuusuttup angerlarsimaffia nammineq isumaliutersuutai kissaatigisaalu aallaa-


vigalugit aalajangiinissamut tunngaviit aalajangerniarneranni peqataanissamut kaammattor-


neqassasoq. Aalajangersakkami tassunga peqatigitillugu oqaatigineqarpoq aalajangiinissamut 


tunngavimmi inuusuttup nammineq isumaliutersuutai kissaatigisaalu ersersinneqassasut. Ilit-


sersuineq taamaaliluni inuusuttup nammineq piginnaasai aallaaviusumik tunngavigineqassap-


put, aammalu inuusuttup ukioqassusia perorsimassusialu malillugit naleqquttumik pingaartil-


lugit inuusuttup isumai tamatigut ilanngunneqartassapput. 


 


Imm. 4-mut 


Ukioqassutsikkut suli inersimasunngornikuunngitsunut ilinniagaqarnermi nammaginanngit-


sumik inissisimasunut ilitsersuinermut aalajangersagaq tunngavoq, takuuk imm. 1. Pisuni 


taamaattuni piumasaqaataavoq angajoqqaatut oqartussaasuseqartut annertuumik peqataatin-


neqartarnissaat. Tassunga atatillugu aamma pingaartuuvoq Kalaallit Nunaanni suliffeqarnermi 


piumasaqaatit aammalu piginnaasaqalerfiusumik ilinniagaqarnerup naammassinissaata 


pingaaruteqassusianik angajoqqaatut oqartussaasusillit paasitinneqarnissaat. Ilitsersuinermi 


suliassaq taamaalilluni angajoqqaatut oqartussaassusillit peqataatillugit sapinngisamik inger-


lanneqassaaq. Tamassuma pisinnaannginera paasinarsissappat ilitsersuinermi suliniutit aala-

jangersimasut tunuliaqutaat, siunertaat imarisaalu minnerpaamik angajoqqaatut oqartussaas-


susilinnut erseqqissarneqassapput. Tassunga peqatigitillugu ilanngunneqassaaq angajoqqaatut 


oqartussaassuseqartut inuusuttumillu isiginniarneq isumaqatigiinngissutaappata inuusuttumut 


pitsaanerpaaq aallaavigalugu ilitsersuinissaq pingaartinneqassaaq, taamaalillunilu pingaarner-


paajulluni. 


 


Imm. 5-imut 


Tulleriinnilersuinerit ilitsersuinerup isikkulersorneranut tunngatillugu isiginiarneqartussat 


tunngaviusumik isiginiarneqarnissaat aalajangersakkami allaqqavoq, ilitsersuinerup imarisaa 


ingerlanneqarneralu eqqarsaatigalugit. Taakku ilaatigut assersuutigalugu ilitsersuisup ilitser-


sorneqartup ilitsersorneqarnissamik pisariaqartitsineranik kisimiilluni nalilersuisinnaanngin-


nera pillugu § 14-imi allaqqasumut ilaatigut tunngavoq, tassa nalilersuineq ilitsersorneqartoq 


suleqatigalugu pissammat, aammalu ilitsersorneqartoq ilinniagassamik inuussutissarsiutissa-


millu toqqaanissamik nammineq naggataatigut aalajangiissalluni. 


 


Aalajangersakkami taamaalilluni piumasaqaataavoq ilitsersuineq sapinngisamik ilitser-


sorneqartup piumasai tunngavigalugit ingerlanneqassasoq, aammalu ilitsersuinermi inuusut-


toq inissimaviani naapillugu, tamannalu piviusutut allamillu isumaqartillugu paasineqassaaq. 


 


 


§ 21-imut 


 


Aalajangersagaq nutaajuvoq aammalu ilinniagaqarnissamut iliuusissatut pilersaartup suliari-


neqarnera pineqarluni. 


 


Imm. 1-imut 


Kommunini ilitsersuisarfiit ilinniagaqarnissamut iliuusissatut pilersaarut qaqugukkut suli-


aqarnissaat pillugu apeqqut alaajangersakkami killilersorneqarpoq. Tassunga atatillugu ersip-


poq, ilinniagaqarnissamut iliuusissatut pilersaarummik suliaqartussaatitaaneq inuusuttunut 18-


it inorlugit ukiulinnut § 20, imm. 2-mi pisuni taaneqartuni inissisimasunut taamaallaat atuut-


toq. Tamassuma saniatigut piumasaqaataavoq, angajoqqaatut oqartussaasuseqartut suliami 


tassani annertunerpaamik peqataatinneqassasut. Tamanna isumaqarpoq angajoqqaatut oqar-


tussaassuseqartut ilinniagaqarnissamut pilersaarut minnerpaamik takusinnaassagaat 


oqaaseqatillu tassunga ilanngullugit. 


 


Imm. 2-mut 


Aalajangersagaq isumaqarpoq ilinniagaqarnermi iliuusissatut pilersaarutit meeqqat atuarfianni 


suliarineqartut inuusuttut illinniagassamik suliffissamillu toqqaanerannut tunngatillugu paa-


sissutissanut suli naleqquppata ilinniagaqarnissamut pilersaarutini annertuumik ingerlateqqin-


neqassasut. Aalajangersakkami oqaasertat aappaanni iliuusissatut pilersaarummut meeqqat 

atuarfiat pillugu inatsimmi inatsit malillugu suliarineqartussaatitaasumut tunngatillugu sumil-


luunniit pissuteqarluni suliarineqarsimanngeriataarsimannginnissaa piareersimaffigineqarpoq. 


Aalajangersagaq tamassuma saniatigut meeqqat atuarfiannut namminersortunut, efterskolinut 


højskolinullu iliuusissatut pilersaarutip suliarinissaanut pisussaaffeqanngitsunut tunngatillugu 


atorneqarsinnaavoq. Pisuni taakkunani kommunini ilitsersuisarfiit namminneq suliaqarnissa-


mut pisussaaffeqarput, iliuusissatut pilersaarut sulinermi tunngavittut aallarniutaasinnaasoq 


pigineqanngikkuluartoq. Aalajangersakkami tamassumunnga peqatigitillugu ersippoq inuusut-


tut atuarfigisimasaat iliuusissatut pilersaarummik suliaqarsinnaasimanngitsoq ilinniagaqarnis-


samut iliuusissatut pilersaarutip imarisaanik immersuinermut tunngatillugu kommunit ilit-


sersuisarfiinut ikiuutissasoq. Tamassumunnga pissutaavoq ilimagineqarmat inuusuttut ilin-


niakkani piginnaasaannik piginnaasanillu naleqquttunik allanik atuarfik annertunerpaamik 


ilisimasaqartoq, tassunga ilanngullugit inuusuttut immikkut pisariaqartissinnaasaat. 


 


 


§ 22-mut 


 


Aalajangersagaq nutaajuvoq aammalu ilinniagaqarnissamut iliuusissatut pilersaarutit ima-


risaatigut minnerpaamik piumasaqaatit ilaat aalajangersarneqarlutik. 


 


Ilinniagaqarnissamut iliuusissatut pilersaarutit inuusuttut ilinniagassamik toqqaaneranni kiisa-


lu taakku eqqortinissaannut piumasaqaatini siunertat saniatigut inuusuttumik ilisarititsinermik 


imaqassapput aammalu inuusuttut ilinniagaqarneq inuussutissasiulluunniit pillugu anguniaga-


risinnaasaat isumaliutersuutaallu ilitsersuisullu taakkununnga oqaaseqatai allaqassapput. Ilin-


niagaqarnissamut iliuusissatut pilersaarummi ilaassapput ilinniartitsissutini inuttullu ineri-


artornissamut periarfissat, tassunga ilanngullugit ilinniartitsissutini, inuit attaveqaqatigiittar-


neranni aaqqissuussaanngitsumillu piginnaasat kiisalu sulinermi iliuuserisartakkat inuusuttul-


lu siunissami atuarnissamik ilinniagaqarnissamilluunniit toqaanissaasa aaqqissuunnerannut 


tungaviussallutik. Aammattaaq pissutsit inuusuttup ilinniagaqarnermik aallartinneranni im-


mikkut isiginiagassat allaqqasariaqarput, tassunga ilanngullugit taperserneqarnissamik pisari-


aqartitsinerusinnaasut tamassumunnnga uppernarsaatit pisariaqartut ilanngullugit. 


 


Aammattaaq aalajangersakkami oqaaseqatigiit aappaanni ersippoq ilinniagaqarnissamut piler-


saarut tamanut tunngasunngorlugu allanneqassanngitsoq. Ilinniarnermi anguniakkat 


anguneqarnissaannut tunngatillugu suliniutissat aalajangersimasut aallartinneqartussat allaase-


rineqassapput, taamaalilluni iliuusissatut allassimasut tungavigalugit imaaliinarluni 


sammiveqartitsilluni iliuuseqartoqarsinnaaniassammat. Tassaasinnaapput inuusuttut as-


sersuutigalugu Piareersarfimmi ilinniartitsissuni piginnaasanik qaffaanerisa ilaannik aal-


laqqaasiullugu allaaserinninnerit. 


 


Imm. 2-mut 

Aalajangersakkami pineqarpoq ilinniagassamik toqqaanermi ilinniagaqarnissamut iliuusis-


satut pilersaarummi anguniakkat ingerlatiinnarneqarnissaasa qulakkeerneqarnissaa siu-


nertaralugu oqaloqateqartussaatitaaneq, aammalu ilinniagaqarnissamut iliuusissatut piler-


saarutip aaqqivigineqanissaa tassunga atatillugu periarfissaassaaq. Soorlu aalajangersakkami 


ersittooq aalajangersakkami oqaloqatigiinninnissatut taaneqartunit amerlanerusunik ukiumoo-


rtumik oqaloqateqartarnissamik kommunini ilitsersuisarfiit aalajangiisinnaapput. 


 


Imm. 3-mut 


Pisinnaatitsineq pillugu aalajangersagaq pineqarpoq, tassani ilinniagaqarnissamut iliuusissatut 


pilersaarutit kommunini ilitsersuisarfinni suliarineqartut pillugit Naalakkersuisut nalunaarusi-


ornikkut annertunerusunik malittarisassiorsinnaallutik. 


 


Ilaatigut aalajangersarneqarsinnaavoq ilinniagaqarnissamut iliuusissatut pilersaarutit ske-


manngorlugit allanneqassasut, tassunga ilanngullugu elektroniskinngortillugit, aammalu 


uninngatitsisarneq pillugu malittarisassiortoqarsinnaavoq, tassunga ilanngullugit ilinniagaqar-


nissamut pilersaarutit pissarsiarineqarsinnaanissaat kiisalu nutarterisarneq pillugu aalajanger-


sakkat tassunga illanngullugit ilinniagaqarnissamut iliuusissatut pilersaarutini paasissutissat 


ilanngunneqarsinnnaanissaat. 


 


Imarisaannik killilersuineq eqqarsaatigalugu pineqarsinnaapput paasissutissat aalajangersima-


sut inuusuttut ilinniagaqarnissamut pilersaarummi ilanngullugit allatassaat pillugit aalajanger-


sakkat, paasissutissat inuusuttut siunissami ilinniagaqarnissamut inuussutissarsiuteqarnissa-


mullu periarfissaannut tunngatillugu pingaaruteqarpata. 


 


 


§ 23-mut 


 


Aalajangersagaq nutaajuvoq aammalu inuusuttunut angajoqaatut oqartussaassuseqartunut 


tunngatillugu pisuni § 20, imm. 2-mi taaneqartun tamanut tunngatillugu ilisimatitsisussaati-


taaneq pineqarluni. 


 


Aalajangersakkami siunertaavoq ilinniagaqarnissami periarfissanik angajoqqaatut oqartussaa-


suseqartut uparuunneqarnissaat, tassunga ilanngullugu taakku qanoq anguneqarsinnaaneran-


nik nassuiaallugit. Pingaartumik ilaqutariinnut ilinniagaqartanngitsunut tunngatillugu ilinnia-


gaqarnissamut periarfissat suunerisa erseqqissarnissaat pissusissamisoorpoq, tassunga ilann-


gullugit inuusuttup siunissaanut tunngatillugu taakku sunik pitsaasumik kinguneqarsinnaa-


nersut. Toqqaannangitsumik tassaniippoq ilinniarnissamut periafissat taakku qanoq kin-


guneqavissinnaanerannik naammanngitsumik ilisimasaqarnerup kinguneranik ajornakusoor-


sinnaagaluartunik takujuminnaassinnaagaluartunillu nalorninarunnaarsitsiniarnissami sulias-

saq. Aalajangersakkami siiunertaavoq inuusuttut ilaqutaasa qaninnerit inuusuttut ilinniagas-


samik toqqaaniarneranni tapersuisitsilernissaat. 


. 


 


§ 24-mut 


 


Aalajangersagaq nutaajuvoq aammalu ilitsersuisarnermi suliassat aningaasalersornissaat 


pineqarluni. 


 


Imm. 1-imut 


Aalajangersakkami ersippoq suliassanik suliarinnermik aningaasalersuineq ingerlatsivinnut 


inatsit malillugu suli<ssanik suliarinnittussaatitaasunut tunngasoq. 


 


Aammattaaq ilisimatitsissutigineqarsinnaavoq Piareersarfiit suliassanik suliarinnittarnerat 


pillugu Namminersornerullutik Oqartussat nalunaarutaanni § 10-imi aamma ersittoq Nammi-


nersorlutik Oqartussat sullissinissamik isumaqatigiissummi suliassatut aalajangersakkat sulia-


rineqarnisaat siunertaralugu aningaasanut inatsimmi aningaasaliissutissatut aalajangerneqartut 


iluanni Piareersarfinnut ingerlatsinermut tapiissuteqartartut. 


 


Imm. 2-mut 


Aalajangersakkami pineqarpoq Kalaallit Nunaanni Ilitsersuisarneq pillugu Sinnersuisoqatigiit 


ingerlatsinerannik aningaasalersuineq. 


 


 


§ 25-imut 


 


Aalajangersagaq nutaajuvoq aammalu angusassat pillugit isumaqatigiissutit pineqarlutik. Tas-


sunga atatillugu oqaatigineqassaaq Piareersarfiit suliassanik suliarinnittarnerannut tunngatil-


lugu Namminersorlutik Oqartussat kommunalbestyrelsillu akornanni sullissinissamut isu-


maqatigiissutit atorlugit angusassat pillugit isumaqatigiissusiortoqareernikuusoq, takkuuk 


oqaaseqaatini nalinginnaasuni immikkoortup 2a-p ataani Namminersornerullutik Oqartussat 


nalunaarutaat nr. 17 ulloq 16. oktoberi 2007 Piareersarfinni qitiusumik ingerlatsiviit suliamin-


nik ingerlatsinerat il.il. naliliisarneq pillugu taaneqartoq. Siunnersuumi taamaallaat ilit-


sersuisarneq pillugu angusassat pillugit isumaqatigiissusiornissaq pisussaaffiliissutaavoq. Ki-


siannili taakku angusassat pillugit isumaqatigiissutit allat assiginissaannut akornutissaqanngi-


laq. 


 


Imm. 1-imut 

Aalajangersakkami aalajangersarneqarpoq suliassat siunnersuummi taaneqartut suliarineqar-


nissaasa qulakkeernissaanut angusassatut isumaqatigiissutit aaqqiivigineqarnissaannik 


Naalakkersuisut kommunalbestyrelsillu pisussaaffeqartut. 


 


Angusassat pillugit isumaqatigiissutit isumaqatigiissutigineqassapput salliutillugu kommunit 


ilitsersuisarfiisa suliassaannik annertunerusumik erseqqissaanissaq siunertaralugu, tassunga 


atatillugu taakku suliarineqarnissaat. Tassunga oqaatigineqassaaq angusassatut isumaqatigiis-


sutit isumaqatigiissuteqartarneq pillugu inatsisit nalinginnaasut isumaat malillugu isu-


maqatigiissutaanngitsut. Angusassat pillugit isumaqatigiissutit tassunga taarsiullugu paasi-


neqassapput isumaqatigiissutinut assingusuusut, tassani kommunit ilitsersuisarfiinut politikik-


kut sinaakkutit aalajangersimasut aammalu ilitsersuisarfiit suliassanik suliarinittarneranni 


pisariillisaanermut pitsaassutsimillu ineriartortitsinermut suli tapersiisarnissaat pillugit siun-


nersuisarfiit ingerlatsineranni angusassaattut piumasaqaatit arlallit allaqqallutik. Angusassat 


pillugit isumaqatigiissutit taamaalillutik kommunini ilitsersuisarfiit ingerlataasa siunissami 


ineriartortinneqarnissaannik kissaatigineqartoq pillugu tassanilu politikikkut atugassaritin-


neqartut pillugit Naalakkersuisunit kommunalbestyrelsillu nalunaarutigeqatigiiffigaat. An-


gusassat pillugit isumaqatigiissutit atuutilersinneranni siunertaq taamaalilluni tassaavoq 


ilaatigut kommunini ilitsersuisarfinnut piumasaqaatinik eqqortunik uuttorneqarsinnaasunillu 


aalajangersaanissaq ilaatigullu piumasaqaatinik imatut aaqqiinissaq isumaqatigiisutit ilit-


sersuisussaatitaanermik piviusorsiortumik tamatigut takutitsissallutik. 


 


Imm. 2-mut 


Angusassat pillugit isumaqatigiissutinut imarisaatigut minnerpaamik piumasaqaatit ilaat aala-


jangersakkami aalajangersarneqarput. Angusassat pillugit isumaqatigiissutit imatut suliari-


neqassapput, kommunit ilitsersuisarfiisa ingerlatinerisa erseqqarissuunissaat uppernarsaasiort-


arnissarlu qulakkeerneqarlutik. Angusassat pillugit isumaqatigiissutit taamaalillutik aqutsine-


rmi sakkuupput, ilitsersuisarfiit suliassaat taakkulu annikinnerpaamik annertussissaat isu-


maqatigiissutaasutut ingerlanneqarnissaat aningaasaliinermi piumasaqaatigineqarsinnaalersil-


lugit. 


 


Aalajangersakkami oqaaseqatigiit aappaanni anguniagassat taaneqartut eqqarsaatigulugit, 


taakku angusassatut anguniakkanut taakkununngalu aningaasanut immikkoortitanut tunngatil-


lugu kommunalbestyrelsit suliassanik ingerlatsinerisa angusassallu anguneqarnerisa erseqqa-


rissuunissaannut tapersiissapput. 


 


Imm. 3-mut 


Aalajangesakkami angusassat pillugit isumaqatigiissutini anguniagassat taaneqartut 


anguneqannginneranni Naalakkersuisut pineqaatissiinissamut periarfissaat aalajan-


gersarneqarput. 

Naalakkersuit aammattaaq pissutsit isumaqatigiissutini isumaqatigiissutigineqartunut akerli-


usinnaasunik kommunalbestyrelsinut ataavartumik uparuaasarnissamut pisussaaffeqarput. 


Assersuutigalugu tassaasinnaapput ilitsersueriaatsit aalajangersimasumik amerlassusillit ator-


neqarnissaat pillugu piumasaqaatinik malinninnginneq. Angusassat pillugit isumaqatigiis-


summik eqqortitsinnginermi aalajangersakkami taaneqartunit allaanerusunik pineqaatissiinis-


saq inatsimmi ilaanngilaq, tamassumunngalu pissutaavoq inatsisit tunngavigalugit isu-


maqatigiissutit pineqannginerat. 


 


 


§ 26-imut 


 


Aalajangersagaq nutaajuvoq, aammalu siunnersuummi nakkutilliineq pillugu aalajangersagaq, 


paasissutissanik misileraanermillu aaqqissuussinerit pillugit pisariaqartunik pissarsisinnaaneq 


pineqarlutik. 


 


Imm. 1-imut 


Nakkutilliineq isumaqarpoq kommunit inatsimmik aqutsinerat inatsimmi aalajangersakkanut 


akerliuppat Naalakkesuisut kommunalbestyrelsinut piumasaqarsinnaasut. kommunalbestyrel-


sit piumasaqaat malinngippassuk apeqqut Naalakkersuisut Kommuninik Nakkutilliisoqar-


fimmut suliassanngortissinnaavaat. 


 


Imm. 2-mut 


Naalakkersuisut nakkutilliinermik suliassaat suliassallu inatsimmi aalajangersakkat tunngavi-


galugit Naalakkersuisut inatsit malillugu suliaqarnissaannut pisariaqartutut isigineqartunik 


kommunalbestylsit paasissutissanik piumasaqarfigineqarsinnaanerat pisinnaatitsissummi 


ilaavoq. Taamaammat pineqarsinnaapput assersuutigalugu ilitsersuisarmik nalilersuineq ineri-


artortitsinerlu, tak. § 3, nr. 1, kommunini ilitsersuisarfinik pilersitsineq ingerlatsinerlu, tak. § 


11, imm. 1, ilitsersuisarnerup ilitsersuisunit piginnaasaqartunit suliarineqartarnissaata qulak-


keerneqarnera, tak. § 12, § 13, imm. 1 naapertorlugu kommunalbestyrelsit nalunaaruteqar-


tussaatitaanerat imaluunniit assersuutigalugu ujartuilluni ilitsersuisussaatitaanerup malin-


neqarnissaa, tak. § 20, imm. 2. 


 


Imm. 3-mut 


Ilitsersuisarnerup allanngorartuunnginnera tunngavigalugu aalajangersagaq isigineqassaaq, 


kisiannili isiginiagaalluni ineriartortuartoq, taamaammalu ilitsersueriaatsinik nutaanik il.il. 


ineriartortitsineq ataavartumik sammisaavoq. Taamaammat inatsimmi pisinnaatitsissutip 


tunngavianiissinnaanngitsunik kommunalbestyrelsit ilinniarfiilluunnit suliniutinik aallartitsi-


nissamik kissaataat pillugit aalajangersakkamik ilanngussinissaq pissusissamisoortutut na-


lilerneqarpoq. Pineqartoq tassaasinnaavoq ilitsersuinermi suliniutinik aalajangersimasunik 


ingerlatsineq. Aalajangersakkap atorneqarnissaanut piumasaqaataavoq ingerlatat piffissami 

killilimmi sivisussuseqartut pineqarnissaat, tassa aaqqiinerit ataavarnerusut aalajangersakkap 


avataaniimmata. Misileraanermi aaqqiissutaagallartut sivisussusissannt ilitsersuisarnermi 


suliniutip sunneranit aalajangerneqassaaq. 


 


Tamassuma saniatigut oqaatigineqassaaq misileraanermi aaqqiinerit inatsimmi qulliunerusu-


mik siunertamut akerliunngitsut pineqartussaasut. 


 


§ 27-imut 


 


Siunnersuutip piffissaq atuutilersinneqarnera aalajangersakkami allaqqavoq, tannalu inas-


suterqaatit ilitsersuisarnermut tunngatillugu saqqummiuneqartut piaartumik piviusunngortin-


nissaat siunertaralugu aalajangerneqarpoq. Tamanna ilitsersuisarnermut tunngatillugu pitsaas-


sutsip qaffanneqarnissaanut piaarnerpaamik tunngaviliinissamik kissaateqarneq tunngavilugu 


isigineqassaaq. 


 


Tassunga peqatigitillugu immikkoortumi nalunaarut atuuttoq siunnersuutip pilersinnissaanut 


inatsisitigut inissisimanermut siunnersuummit pilersinneqartussamut naleqqutinngitsoq 


atorunnnaarsinneqarpoq, siunersuullu aamma piviusumik atuuttumik takutitsinngilaq, tak. 


inatsisit atuuttut pillugit tamanna pillugu oqaaseqaatini nalinginnaasuni immikkoortoq 2a-mi 


allaqqasoq 


 


Tamassuma saniatigut oqaatigineqassaaq Namminersornerullutik Oqartussat nalunaarutaat nr. 


17 ulloq 16. oktoberi 2007 Piareersarfinni qitiusumik ingerlatsiviit suliaminnik ingerlatsinerat 


il.il. naliliisarneq pillugu aalajangersakkat ilaat atorunnaarsinneqarnissaat siunnersuutigissal-


lugu isumaliutigineqarnikuusoq. Tamassumunnga pingaartumik pissutaavoq pissutsit nalunaa-


rummi allaqqasut ilaat siunnersuummi killilersorneqarnerat. Ilimagineqarporli nalunaarummik 


ilaannakortumik atorunnaarsitsineq nalunaarummik allanngortitsinermut sanilliunneqarsin-


naasoq, tamannalu Kalaallit Nunaanni Namminersorlutik Oqartussani malittarisassat suliari-


neqartarnerannut najoqqutassanut atuuttunut naleqqutissanngilaq. Taamaammat ilimagineqar-


poq nalunaaruummi aalajangersakkat pineqartut siunnersuummi aalajangersakkat salliutin-


neqaraluartut ingerlatiinnarneqassapput, tak. periuseq lex superior. 


 


 


 


 





